
Етим Эминан 180 йис

 * * *
И дуьнья са фана багъ я,
Куьне квез гьуьрмет ая тIун.
Гваз фидайди вад юкI агъ я,
ШейтIандиз лянет ая тIун.

Гьарам немир куьне квез чиз –
Халкь авунва вири рекьиз.
Чун халкь авур чи халикьдиз
Шукур гъиз минет ая тIун.

Шукур хьурай, сад Аллагь, ваз –
ГьикI фида чун гунагьар кваз?

Кьейилани, я Ребби, чаз
На кьванни рагьмет ая тIун.

Гьахъ я халкьар кьиникь вири,
Амукьдач гьич са кас гъейри.
Нече шумуд, ажуз – дири…
Са касдиз муьгьлет ая тIун.

И Эмина лагьай гафар –
Дуьнья акваз, рикI хьана дар.
Я сад Аллагь, я пайгъамбар,
И дуьнья женнет ая тIун.

                            Гьажи  ГАШАРОВ

ШАИР – ИНСАНПЕРЕС
Дагъви халкьарин литератураяр лап хъсандиз чидай, Дагъустандин пи-

сателрин дуст Н.С. Тихонова садра са гьикI ятIани лагьайвал, ахьтин вахтар 
жеда, а вахтара, девирра тайин са миллетдин къилихдин лап хъсан лишанар, 
гьиссер, фикирар, умудар анжах са чпиз хас, маса садалайни алакь тавур саягъ 
кхьидай гафунин устадар пайда жеда.

Лезги литературада пайда хьайи гьа ихьтин кас, са рахунни алачиз, Етим 
Эмин я. Адан тIварцIи Дагъустандин литературадин классикар тир Умаран 
Батырай, КIахаб-Росодай тир Магьмуд, Курклидай тир Шаза, Йирчи Къазак 
авай жергеда лайихлу чка кьунва. Абур вири, инсанпересвилин идеяйрал амал 
авуна, халкьарин арада авай барабарсузвилиз, зулумкарвилиз акси экъечIна.

Мегьамед Эмин («Етим Эмин» шаирдин тахалус, я) 1838-йисуз Куьредин 
ханлухдин (алай вахтунда СтIал Сулейманан район я) Ялцугърин хуьре диде-
диз хьана. Шаир хайи йис ахтармишунрал машгъул ксари, халкьдин лугьунриз 
килигна, тестикьарнава. Етим Эминан буба Севзихан тIвар-ван акъатнавай 
кас тир, ада пуд хуьруьн къазивиле кIвалахзавай. Сифте чирвилерни Эмина 
бубадивай къачуна. Ахпа ада Кьеандал ва Алкьвадрал кIелна.

Шаирдин буба фад рагьметдиз фена, гьавиляй хци чкадин судда адан 
чка кьуна. Пуд хуьруьн къази хьайи Эмин жуьреба-жуьре къалмакъалринни 
акьунрин юкьва гьатнаваз, гьа чIаван обществода кьиле физвай инсанрин 
арада авай сад садаз аксивилерин шагьид хьана. ТIебиатди вич чIехи шаир 
патал халкьнавай Эминаз «къуватлубурун» лавгъавилер ва «зайифбурун» 
куьмексузвал акуна. Хуьруьн къази хьайи Эминан къулни печать алай чарар 
къенин юкъузни ама. А чарари шаирдин инсанрихъ галаз хьайи рафтарви-
лерин шагьидвалзава. Инсанри обществода кьунвай чкадиз, «гъвечIи-чIехи-
вилиз» килиг тавуна, Эмина гьар са месэла гьахълувилелди гьялнай. Гьаниз 
килигна хуьруьн вилик-кьилик квайбуруз ам такIан тир. Абурун интересар 
шаирди кваз кьазвачир эхир! Чал агакьнавай чарарай аквазвайвал, Эмина гьар 
са чIавуз шариатдин къанунрал амал авунач. Гьа икI рагьметдиз фейидалай 
амукьай девлет-мал ада, шариатдин къанун-къайдайриз акси яз, невейрин 
арада барабардаказ пайнай. Амма шариатди рушариз кьве сеферда тIимил 
пай гун къалурзава.

Етим Эминан 180 йис

Е. Эмин гьахълувилин, дуьзвилин терефдар хьайидан шагьидвал Къазан-
фарбегди шаирдиз ракъурай шиирдалди кхьенвай чарчяйни аквазва. А чарче 
общество патал Е. Эминан гереквал, чарасузвал къалурзавай цIарар ава:

На куькIуьрна, стха, вун Аллагьди хуьй, 
Дели-диванадиз чирагъ, эй азиз.

Амма гьайиф хьи, Эминалай яргъалди гьахъуниз къуллугъ ийиз хьанач. 
Залан азарди ам месел алкIурна, а азарни сагъариз тежедайди хьана. Чкадин 
жерягьрилайни, Дербентдин духтуррилайни адаз куьмек гуз алакьнач. Ада-
лайни гъейри, чкадин вилик-кьилик квайбурун таъсирдик акатнавай бязи 
мукьва-кьилийрини адаз яб хганач.

Шаир яратмишунри цуьк акъуднавай чIавуз, 1885-йисан октябрдин вацра 
хайи хуьре кечмиш хьана. Гьана ам кучудни авунва.

ЧIехи художникди хьиз, Эмина вичин яратмишунра вичин девирдин 
жуьреба-жуьре терефар, дагълара арадал къвезвай буржуазный алакъаяр, 
чкIизвай феодально-патриархальный къайдаяр къалурнава. Ам гьар са чIавуз 
гьахълувилин терефдар хьана. Халкьдин арада Е. Эмин эвелни-эвел лирик 
хьиз машгьур я. Амма шаирдин яратмишунар анжах муьгьуьббатдин лири-
кадалди акьалтIзавач. Адан ихьтин поэзиядин яратмишун жуьреба-жуьреди 
я. Адан фикир-хиялдин бинеда лезги хуьруьн адетдин яшайиш, адан вири 
къени ва акси терефарни галаз гьатнава. Шаирдин эсеррай чаз 1877 йисан 
бунтарин нетижани аквазва; ада гьар жуьредин терефрихъай вичин девирдин 
кIвенкIвечи инсанрик гъалаба кутур «фана дуьньяни» ачухарнара.

Етим Эминан шиирар са шумуд девирдиз пай жезва. Сад лагьай девир 
1857-1867-йисариз талукь я ва и вахт ада гзафни – гзаф муьгьуьббатдин ли-
рика кхьиналди тафаватлу я. Кьвед лагьай девир 1868-1879-йисариз талукьди 
я. Гьа и йисара ада кесиб-куьсуьбдин, лежбердин, малдардин яшайишдикай 
шиирар кхьена. И девирдик ада 1877-йисан бунтарикай кхьей шиирарни 
акатзава. Пуд лагьай девирда шаирди философиядин фикирралди девлетлу, 
гуьзел шиирар яратмишна.

Чал агакьнавай шииррин чIехи пай Етим Эминан яратмишунрин сад лагьай 
девирдиз талукьди я. Муьгьуьббатдикай Эминал къведалдини кхьейбур гзаф 
хьана, Месела, Ялцугъви Эмина, Лезги Агьмеда, Кьуьчхуьр Саида тIимил 
шиирар теснифнач. Амма Е. Эмина хьиз лап дериндай, гуьзелдаказ ва тава-
зивилелди, яни шит тежедай чIагай рангаралди, инсандин и жуьре гьиссер 
къалуриз абурулай алакьнач. Муьгьуьббатдикай тир адан «чIехи поэмадин» 
гьар са цIар дишегьли патал авай муьгьуьббатдин михьи ва дугъри фикир-
ривди ацIанва. Эминан муьгьуьббатдин лирикадин юкьва адетдин дагъви 
дишегьли, зегьметчи дишегьли ава.

Етим Эминан лап сифте шииррикай сад илимдин ахтармишунрал машгъул 
ксари «Туькезбан» шиир яз гьисабзава. Романтизмдиз хас образ арадал гъу-
налди, шаирди кIани яр «тарифдин» гуьзел гекъигунралди хкажзава: «ширин 
вирт я», «хаму кард я», «хуш нямет я», «емиш авай багъ я вун», «гъилел кудай, 
нур гудай чирагь я вун», «гьар пакамахъ экъечIзавай рагъ я вун» ва масабур.

Гьа и жуьреда ада «Бахтавар», «Яр», «Зи азиз», «Ярдиз минет» ва гзаф маса 
шиирарни яратмишнава. И тIвар кьур шиирра шаирди вичи хкянавай руш, 
кIаниди, романтизмдиз хас къайдада тарифар авуналди къалурнаватIани, ам 

гзаф дуьшуьшра гьакъикъи инсандиз, кьилдин са касдиз талукь лишанрал-
дини хкатна аквазва.

Гуьгъуьнилай Эмин чи шииратда адет хьанвай къайдайривай къвердавай 
яргъа жезва, ада идеядинни гьиссерин хцивал авай образар арадал гъизва. 
Мисал патал чавай адан «Яр» шиир къалуриз жеда:

Ваз аквазва зи чандин сефилвилер, 
Дар ийимир заз икьван цавар-чилер, 
Гьам чи арадавай, мад жери сирер
Алемдиз на ашкара иймир, яр.

Е. Эминан са бязи шиирра, адалай вилик кхьей шаиррин яратмишунра 
хьиз, муьгьуьббат бахтсузди я. Шаирди кIаниди яргъалди гуьзетна, амма 
ярдин патай адаз таб акъатна. И фикир адан «Ваз маса яр хьана, гуьзел», «Ваз 
зи гьалдикай хабар авачни?», «Алдатмишай ярдиз» ва маса эсерриз хас я.

Е. Эминан шиирра кIаниди вафасуз хьун адет хьана ишлемишзавай метафо-
ра туш, зулумкар гьакъикъат я. Ам къуватдихъ ва пулунихъ галаз алакъалуди 
я. Амма гьакI ятIани, инсанперес шаир Эмина дишегьли кьацIурнач, адан 
адресдиз тегьнеяр янач, бахтсуз муьгьуьббатдин тахсиркар пехил душманар 
яз гьисабна. И карни ада чIехи ва экуь гьиссеривди къалурнава.

КIани ярдин винел патан акунар къалуруналдини Е. Эмин вичелай вилик 
яшамиш хьайи шаиррилай тафаватлу я. И кар адан шиирра авай гьакъикъи 
тIварари, пек-парталдиз талукь лишанар къалуруни, лезги дишегьли чIагур-
завай алатар, адан суьретдиз хас лишанар гуни субутзава. Шаирдиз ам квар 
гваз булахдал, кIвалин дакIарда аквазва. «Зи гуьзел» шиирда ада ихьтин шикил 
чIугвазва: «Магъидин регъ алаз метIел, зардин кифер хразава».

Ярдив кьадай шикилар Е. Эмина «Вун хвашгелди, сафагелди» шиирдани 
ганва: АтIлас, дере хупI хас я ваз, Цел фида вун къугъваз», «Къизилгуьлдай 
хур ацIурна, Дурнади хьиз гардан кьуна...»

Тайин са касдиз талукь, гьадан къамат къалурзавай гуьзел цIарар чал 
«Гьуьруьдиз ухшар акуна» шиирдани гьалтзава: «Ашкъидалди камар ве-
гьез, Килигайла, сивни хъуьрез, Ажеб ширин рахада мез», ... «Гуьзел яр, вун 
шем-чирагъ я, Битмиш хьайи таза багъ я». Шиирда кIанидан тIварни кьунва: 
«Гуьлебатун я ярдин тIвар».

КIанидан гьакъикъи тарифар авун, ам инсанрин вилера хкажун Етим Эмин 
патал, Ялцугъ Эминаз, Лезги Агьмедаз ва масабуруз хьиз, куьгьне адетрихъ 
галаз женг чIугун тир. И шаирри вирида гьакъикъат «агъа дуьньяда» ваъ, 
инсанар яшамиш жезвай дуьньяда авайди тестикьарзавай.

Етим Эмин гьакъикъатда авай, яшамиш жезвай, вичиз вичин вилералди 
аквазвай дишегьлидикай шиирар теснифай шаир я. Адан «Эфриз», «Гуьзел 
Тамум», «КIани яр» ва маса шиирар дишегьлидин гуьзелвилиз бахшнава. 
Гьар са гуьзелдиз шаирди кьетIен рангар, шикиллу гафар, къамат къалурдай 
образар жагъурзава. Адан кIанидахъ гьакъикъатда яшамиш жезвай инсандин 
лишанар ава.

Са жерге шиирра Е. Эминалай инсандин руьгьдин лап назик гьиссер 
къалуриз алакьна. И жигьетдай «Гуьзел Тамум» шиир иллаки тафаватлу я. 
«Гуьзел Тамум» шиирда гьиссерин деринвал, манадин гужлувал къейдиз жеда:

Гуьзел Тамум, 
Ая фагьум, 
Зи чанда гум
Къекъвезава.
Вилин накъвар
Хьана селлер, 
Сефил рикI зи
Ишезава.

КIанидан гуьзелвилер къалурзавай шииррилай гъейри, Е. Эмина руьгьдал-
ди, амалралди кубут дишегьлийрин къаматарни арадал гъана. Ихьтинбурук 
«Мугьман тун тавур папаз», «Пис папаз», «Фитнекар къарийриз» ва маса 
шиирар акатзава. И шиирра вичин гафуниз вафалу тахьай, халкьдиз адет 
хьанвай хъсан къанунрал амал тийизвай дишегьлийрал Эмина «хар къурзава», 
ам абурал хъуьрезва, абур ада негьзава.

Чун чпиз килигай эсеррай аквазвайвал, Е. Эмина лезги литературадиз 
гьакъикъи дишегьлийрин образар гъана, абур кьатIуз, гьисс ийиз жедай 
рангаралди къалурна. Шаирди инсаниятдин муьгьуьббатдинни гуьзелвилин 
аламатдин гимн арадал гъана. Адан муьгьуьббатдикай тир шиирар гьакъикъат 
къалурунин жигьетдай реализмдин принциприз мукьва я. 

Е. Эмина неинки муьгьуьббатдикай кхьена, ада гьакI обществодин уь-
муьрда кьиле физвай вакъиайрикайни, хайи халкьдин тIал-квалдикайни, 
игьтияжрикайни, къайгъуйрикайни чIалар тIимил теснифнач. Абурни лап 
вини дережадин эсерар я. И жуьре шиирар Эмина гзафни гзаф вичи суддин 
къазивиле кIвалахай йисара кхьейдал шак алач. Вучиз лагьайтIа чаз и жерге 
шииррай гьахъ патал шаирдин зегьмет, фикирар, гьерекатар аквазва. Хуьре-
рин вилик-кьилик квайбурун аксивилериз килиг тавуна, Эмин гьахъунин 
терефдал ала.

Яратмишунрин кьвед лагьай девирда кхьей эсеррин бинеда халкьдин 
уьмуьрдай къачур фактар ава. Мискьи ва къаних Гьажи-ТIагьиракай кхьи-
дайлани («Вирт квахьайдаз»), вил ацIун тийидай Ягьиядикай кхьидайлани 
(«Дуст Ягьиядиз»), гзаф папар гъуникай ва рушахъ рехъ къачуникай кхьи-
дайлани («ТIварун стхадиз», «Кьве паб», «Къавумдиз»), даш-баш къачузвай 
судьядикай кхьидайлани («Дуванбегдиз»), фитнекар лавгъа тапархъанрикай 
кхьидайлани («Фитнекар къарийриз») – гьар са чIавуз шаир чеб бейкефна-
вай, чпин кефи ханвай ксарин терефдал ала. Гьар йикъан гьакъикъатдикай 
теснифнавай Эминан чIалариз вичин вилералди акур агьвалатдикай авайвал 
ва битавдиз кхьин, гьакъикъат дериндай къалурун, художественный гафунин 
цIийивал, айгьамдин хцивал хас я. ИкI «ТIварун стхадиз», «Кьве паб» ва 
«Къавумдиз» эсерра шаир вич къанун-къайдайрал амал авун истемишзавай 
шариатдиз акси экъечIзава. Эгер сифте кьве шиирда шаир гзаф папар гъунал 
хъуьрезватIа, пуд лагьай шиирда ам рушахъ рехъ къачунал хъуьрезва. И шии-
рар мана-метлебдин, цIийи фикирар викIегьдиз лугьунин жигьетдай ва шиир 
туькIуьрунин рекьяй иллаки амайбурукай тафаватлу я. Месела, «Къавумдиз» 
шиирда айгьамдалди тарифар авуналди, шаирди рушахъ рехъ къачун негь-
зава. И жуьреда Е. Эминал къведалди гзаф шаирри кхьенай, амма ада хьиз 
гужлудаказ, чIехи устаддин дережада аваз абурулай теснифиз алакьнач. ТIвар 

кьур шиирда Эмина вич рушахъ рехъ къачузвай касдин чкадал эцигнава ва 
ада езнеди гъана кIанзавай шейэр гьисабзава:

Къавум, килиг, къуллугъ за ваз лугьуда:
Са либас гъваш, ам пара ужуз тахьуй, –
Таяр-туьшерин арада къалурдай
Тегьердин затI хьуй, – вун гъафил жез тахьуй...

Яру шаршав, михьи дуьгуьр, диба гъваш...
...Магьидин регъ, гьам рикIелай физ тахьуй.

И саягъ мадни давам жезва. Амма ахпа, эхирдай, къавумар гьейранардай 
кар жезва: шаирди вичи гьисабай кьван затIарилай «цIар чIугвазва»:

Им фана дуьнья я, эхир рекьидай.
Дуьньядин мал затI я хьи чкIидай.

1877-йисан гатунни зулун ивияр экъичай бунтар Эмин патал дериндай 
ва викIегьдиз идеядин рехъ къалурдай вакъиаяр жезва. И кар чаз «Гьина-
ва?», «Наиб Гьасаназ» ва «1877-йисан бунтариз» шииррай аквазва. Сифте 
шиирда шаирди тарихдин фактар гьакъикъатда кьиле фейивал къалурзава, 
бунтар кIаник акатайла, абурун кьасабар хьайи ксарин халис тIварар кьазва. 
И шиирда суьргуьндиз акъудай Гьасанбеганни, тарагъажда асмишай, вич 
КьепIирдилай тир Гьажи-Мураданни, женгина чан гайи Малламетбеганни, 
хер алаз, иви физвай Мегьтибеган тIварар кьунва, чпин кIвал-югъ тулкI авур 
вишералди са тахсирни квачир ксарикай рахазва. Хайи халкьдин кьилел атан-
вай бедбахтвал шаир патал чIехи гъам-хажалат тирди аквазва. Гьахъ кIанз ам 
гагь «цаварихъ», гагь «алатай гуьзел вахтарихъ», гагьни «камаллу, гьахълу 
пачагьдихъ» элкъвезва.

Са кьадар геж хьиз, «Наиб Гьасаназ» тIвар алай шиир теснифдайла, Е. 
Эмина 1877-йисан бунтариз са кьадар масакIа къимет гузва. Шаирдиз ивияр 
нагьакь экъичайди чизва. ГьакI тирвиляй ада бунтчийриз тегьне язава. Себеб 
са тахсирни квачир ийсанар бахтсуз хьун я.

Гьа бунтар кьиле фейи йисари шаирдин вилер гегьеншдиз ахъайна, адан 
фагьум-фикир хци авуна. Адаз урус пачагьдинни адан гьилибанрин инсан-
сузвал ва зулумкарвал акуна. Гьавиляй «1877-йисан бунтариз» шиирда, яни 
бунтарилай гуьгъуьниз са йис алатайла кхьей эсерда, кьиле фейи вакъиайриз 
дуьз, гьахълу къимет гуналди, дагъвийрин вилик-кьилик квай чIехи ксарилай 
Е. Эмин хейлин вилик акатайди чаз якъин жезва. Шаирди кар алакьдай, чеб 
гьерекатда авай инсанар кьабулуналди, тахсиркарар беябурзава, тарихда абу-
руз чка дар тирди субутзава. Мавгьуматни зулум гьамишалугъбур туширди, 
абурухъ экуь ва бахтавар йикъар галайди къалурзава:

Урусатдин кIеви зулум, 
Са къуз вазни жеда къалум.

Зулумкарриз жаза гудай, мумкинвал зегьметчи инсанрилай, чеб сад хьай-
ила, алакьдайди Эминаз чизва:

Урусатдин кIеви зулум, 
Са къуз вазни жеда къалум.

Зулумкарриз жаза гудай, мумкинвал зегьметчи инсанрилай, чеб сад хьай-
ила, алакьдайди Эминаз чизва:

Кьиникь са затI туш хьи акьван, 
Адалат чаз хьана масан.

Чаз гуя чпикай рахазвай эсеррай аквазвайвал, эгер бунтарин вахтунда 
азарлу яз месе гьатначиртIа, шаирдини виридахъ галаз иштиракдай. Адан 
мурадни умуд дагъвияр урус пачагьдин пацукай хкудун тир. И фикир адан 
шииррин бинеда авай философияди субутзава.

Инсанрин кьисметрихъ, абурун уьмуьрдихъ галаз алакъалу ва дуьньяди-
кай кхьенвай эсерар шаирди жем кьазвайбур я. И эсерар адан яратмишун-
рин пуд лагьай девирдал гьалтзава. «Фана дуьнья», «Дуьнья гьей!» ва маса 
шиирра Етим Эмина, Лезги Агьмеда, Ялцугъ Эмина, Кьуьчхуьр Саида ва 
масабуру хьиз, садбурув гьахълудаказ, муькуьбурув гьахъсуздаказ эгечIнавай 
дуьньядилай наразивалзава. Садбур кеф-кефина яшамиш жезва, муькуьбур 
азаб-зиллетдик ква. Амма дуьнья виридаз гьа са дуьнья я. Шаирдин гафуни 
къвердавай гужлуз ванзава. Къошмадалди кхьенвай «Дуьнья гьей!» ва «Дуь-
ньядиз» шиирра адан сес лап хциди ва кьетIенди я:

Фана я вун, дуьнья, гьич садаз тахьай;
Давуд халифа яз – Давудаз тахьай;
Акьван кIевиз кьуна, Намрудаз тахьай;
Низ хьана бес вакай дарман, дуьнья гьей?!

Намруд (Немврод) Вавилон пачагьлугъдин падишагь тир. Акьван девлет 
кIватIна, вични акьван къуватлу гьадазни дуьнья жагъанач, лугьузва шаирди. 
Халкьди лугьудайвал, инсан чилел кьецIилдиз атайди хьиз, гьакI хъфинни 
ийизва. Шаирдин фикирни гьам я. Амма обществодин вилик-кьилик квайбу-
руз и гафари таъсирзавач, абур гьа чеб-чеб яз амукьзава. Гьавиляй инал шаир 
уьмуьрдиз килигзавай тегьерда гъалатI ава. Ада «Дуьнья гургьа-гур» шиирда 
а гъалатI туькIуьр хъийизва:

Эй дели-дивана, вун хъсан тамаш:
Ких – агъсакъал я, Керекул – юзбаш.
Лачин – туьлек, тарлан хьайила яваш, 
ТипIрез агъавал кIан я дуьньяда.

Вичелай вилик яшамиш хьайи шаиррилай тафаватлу яз, демократвилин 
фикирар лап дериндай къалуруналдини Е. Эмина чи поэзияда устадвал къ-
алурна. Шаир тарихдин цIийи девирда вири обществодин системадиз акси 
экъечIзава. Месела, «Пагь чи уьмуьрар» шиир къачун:

Бязибуру ял
Ийиз бед хиял,
Терг ийиз гьалал,
Гьарам незава.

Фитне хьана бул,
Пис кар из кьабул,

Бес икI чи акьул
Зая жезава.

Вичин девирдин чIехи шаирар тир Йирчи Къазака ва Умаран Батырая хьиз, 
Етим Эмина дагълара пулуни ва алишверишди арадал гъанвай гьакъикъатдин 
къабарар дуьздал акъудзава.

Делийрин девран я дуьнья, гургьа-гур,
Гьар са буба гачал хан я дуьньяда.
Инсанар хьайила хебни жанавур, 
Дугъри игридаз кван я дуьньяда.

«Стхаяр» шиирда Дагъустанда капитализмдин алакъайризни колониячи-
вилин зулумдиз шаирди гузвай къимет иллаки чIехиди я.

Йиф жери затI яни югъ галачиз?
Бахтсуз кIандай дидеди гьич ханачиз, 
Етим хьана, гъиле затIни амачиз
Илим папаз муьгьтеж тахьуй, стхаяр.

...Буба хциз муьгьтеж тахьуй, стхаяр.

...Гъил гъилизни муьгьтеж тахьуй, стхаяр.

Эмина вичин уьмуьрдин эхиримжи йисара кхьей шиирар 1877-йисан бун-
тар себеб яз, дустар квахьунихъ ва дуьньядин кубутвилихъ галазни алакъалу 
яз, гъам-хифетдив, перишанвилив ацIанва. Амма шаирди вичин кьил квадар-
завач, ам уьмуьрдал лап зурбаз рикI алай инсан я.

Вил атIудач дуьньядихъай – ширин я, 
Айиб мийир, инсан я, лагь дустариз.

И шиир («Дустариз») инсандин зурбавал ва инсанрин инсанвилихъ агъунин 
дерин метлеб хьуналди иллаки зурбади хьанва.

Чун чпикай рахай вири эсерри къалурзавайвал, Етим Эмин анжах са 
гьахълувилинни дуьзвилин женгчи хьанач, ам вичин девирдин зулумкарриз 
женгиниз эверай, вичин девирдин жуьреба-жуьре терефар, феодальный об-
щество чукIунин буржуазиядин общество арадал атунин себебар къалурай 
кIвенкIвечи фикирар гвай касни хьана. Е. Эминан камаллувал, акьулдин виниз 
тир дережа чаз ада арадал атана кIанзавай цIийи обществодин «кIалуб» гьихь-
тинди хьун лазим ятIа, теснифнавай эсеррай аквазва. А общество гьахълуди, 
виче инсанар дуствилелди яшамиш жезвайди хьун лазим я. 

Фагьум ая, стха, вунни хьухь устIар, 
Нехирбанни чубан хьайила дустар
Чанахъ, чанта санал вегьин я къастар, 
Кьведни санал хьайила чан я дуьньяда.

Эхь, шаирдин фикирдалди гьакI я: вирида мал-девлет са суфрадал вегьейла, 
вирида гаф-чIал сад авурла, инсанри гьахълу общество туькIуьрда.

Е. Эминан философский фикиррикай, иллаки адан «Дуьнья гургьа-гур» 
шиирдикай рахадайла, Агьед Агъаева гьахълудаказ къейдна: «...Вири и иде-
яйрик, гьелбетда, социалистический идеалдин са терефни квач. Абур леж-
беррин демократиядин, чпихъ къанун-къайда хьанвайвал сада садаз куьмек 
гунин лазимвал, вирида чиликай сад хьиз менфят къачунин, яни яшайишдин 
гьахъсузвилеривай къекъечIунихъ галаз алакъалу гьакIан адетдин идеология 
къалурунин мярекат я. Шаир вичин вири майилар зулумдик квай, уьмуьрдикай 
пай атIанвай инсанрин терефдал алайтIани, тарихдин вилик финиф гьерекатда 
твазвай къуватрин гъавурда акьазвачир».

Гьелбетда, Етим Эмин яшамиш хьайи хьтин тарихдин шартIара маса фи-
кир-хиял майдандиз акъудун четин кар тир. Амма шаирди чIугур зегьметди, 
ада теснифай эсерри адан тIвар гьамишалугъ амукьдайди, вичи дугъривални 
гьахълувал лишанламишзавайди хьана.

Гьажи ГАШАРОВ, 
ДГУ-дин профессор. 

                                      Етим  ЭМИН

          
       ЗАЗ ЧИДА, И ХАЛКЬДИЗ ДУЬНЬЯ ФАНА Я

                           (Шиирар)

                      ТУЬКЕЗБАН

Гьайиф тушни вун эцигиз чилерал, 
Ширин вирт я, хуш нямет я, Туькезбан, 
Хаму кард хьиз, хвена кIандай гъилерал, 
Вун жагъайдаз хупI девлет я, Туькезбан.

Вун жагъайдаз гьич ви къадир чизавач, 
Зар-зибада гьамиша вун хуьзавач.
Бес за гьикIда, вун рикIелай физавач, 
Зав гвайди ви гъам-хифет я, Туькезбан.

Гимишдин пул дуьзмишна на яхада, 
Ви ширин мез, шад билбил хьиз, рахада.
Агъузвалмир тай-туьшерин арада, 
За ийирди ваз минет я, Туькезбан.

Гьар пакамахъ экъечIдай са рагъ я вун, 
Гъилел кудай, нур гудай чирагъ я вун, 
Гьар са ширин емиш авай багъ я вун, 
Эминав гвайди ви дерт я, Туькезбан. 

                       ГУЬЗЕЛ

Шумуд йис я вун зи рикIе гьат хьана, 
Ви ашкъиди есирна зун, яр гуьзел.
Мад гьикьван хьуй чун чавай къакъат хьана, 
Ачух дуьнья хьана мичIи, дар, гуьзел.

Муьгьуьббатди лацу изва чуру-кьил, 
Вун къакъатна гъамари заз гузва кьуьл, 

Етим Эминан 180 йис

Зи Туькезбан, регьим ая, яхъ зи гъил, 
Язух ша тIун ваз зи агьузар, гуьзел.

Дугъри кар я, куь адет я наз авун, 
Кьве йис я, мад хъийимир, акъваза вун, 
Чун кьвед яр яз, икI наз чна чаз авун, 
Садра аку, лайихди ян кар, гуьзел.

Азиз яр, вун вучиз закай катзава?
Ваз кIаниди зун гъавурда гьатзава, 
Им уьмуьр я, йиф-югъ къвез алатзава, 
Кьведни хьайла, мад шумуд хьуй сар, гуьзел? 

Катайбур хьиз вунни пашман хъижеда, 
Акъат хьайла кар кардай, вун ишеда, 
Валлагь, вун гьакI хьунихъай заз кичIеда, 
Ахпа зи рикI мадни жеда тIар, гуьзел.

Им меслягьат я, ви гаф-чIал сад ая, 
Мад кис жемир, чи кIвалах на фад ая.
Зун ваз чидай Севзиханан гада я, 
Гьа ваз чидай Эмин я зи тIвар, гуьзел.

                          * * *
Эдеб, камал марифат ви бегьем я, 
Назик беден тешпигь таза къелем я.
Зун ви Керем, вунни зи Шагьсенем я.
ИкI сад садаз играми чан мубарак!

И дуьньядал амукьдайди гьуьрмет я, 
КIани ярдихъ галай уьмуьр женнет я, 
Намрудавай дуьзмиш тахьай зинет я.
Ихьтин уьмуьр жагъай жанан мубарак!

Заз чида, и халкьдиз дуьнья фана я.
Ам садбуруз ажеб кейфи сафа я.
Заз ярдивай кIаниди тек вафа я, 
Кьисмет хьайдаз гьа яр масан мубарак!

Фагьумна за бязи гьалар дуьньяда:
Са-садбуруз югъ аквадач фанада.
Саймиш авун герек тушир чарада
Туькезбаназ Эмин жаван мубарак!

                            * * *
Сегьер-сегьер дагъда сиягьатда на, 
Чукур ийиз беневшад гар, Гьалимат, 

Куьре, Ахцегь, Къуба вилаятда на
Машгьурнава ви гуьзел тIвар, Гьалимат.

Гьейран жеди къвед на къачур камарал, 
Пехилзава тIавус гьекьекь чIаларал, 
Язух гада хъвер къугъвазвай пIузарал
Тамир вуна кваз агьузар, Гьалимат.

Гьич шак авач, вилаятдин бахт я вун, 
Зумруд-мержан дуьзмишнавай тахт я вун, 
ЦIувад йиса авай дамагъ-чагъ я вун, 
Кьисмет хьайид я бахтавар, Гьалимат.

Экуьн кьиляй экъечIда вун рагъ хьтин, 
Хъуьрез къвазда ви лацу чин агъ хьтин, 
Майваярив дуьзмишнавай багъ хьтин, 
Берекатрин я вун гьамбар, Гьалимат. 

Ажеб гуьзел гафарал вун рахада, 
Билбил хьиз вун къизилгуьлдив къугъвада, 
За гьисабда пачагь валай агъада, 
Хубанарин шагьи-шунгъар, Гьалимат.

ЦIувад йикъан варз чин я мермер хьтин, 
Хъуьрез пIузар ви якъут-агьмер хьтин, 
Туькме кьве гъил ви лали-гегьвер хьтин, 
Яргъай акваз я зун бизар, Гьалимат.

Гьикьван зурба я зинни ви тафават, 
Хьурай Эмин гададин чан ваз афат, 
Хьанач Лейла-Зуьлейхадихъ ви суфат, 
Гуьзелвилин я тек гьунар, Гьалимат.

                        * * *
Аман яр, за хажалатар гуьзава, 
Гила кьванни чавай шадвал жедачни?
Куьз фагьумдач чи уьмуьрар физава, 
Несиб-кьисмет хьайтIа, вун заз къведачни?

ХупI четин я кIан хьайиди тагайла, 
Ракъибарни амалдивди рахайла, 
Фитнеярна, закай гъибет лагьайла, 
Гуьнуькъара хьайи кас бес шедачни?

Терг авуна хьайи икьрар арада, 
Четин тушни вун тухвайтIа чарада, 

Етимдин кьил гьатна бирдан кьарада, 
Гуьгьуьл хайда бес пашманвал идачни?

Шумуд йис я, ганач на заз са жаваб, 
Къар гьисабиз кузва на зи кьуд кIараб, 
КIарабдикай шиш хьана зи, рикI кабаб, 
Садра кьванни бес вун захъ элкъведачни? 

Айиб мийир, зи гьал сефил, зайиф я, 
Вун аял туш, гьар са куьнин ариф я.
Гъейри касдиз хьайитIа вун, гьайиф я, 
КIеве гьатай къарибдин гъил кьадачни?

Зи минет вак акатзамач кIевелай, 
Рахай гафар куьз алудна рикIелай?
МинетайтIа за ваз ширин мецелай, 
Лавгъа хьана ярдин кефи хадачни?

Вун тахьайтIа, чан куда зи зулалди, 
Эслин Керем кана кьведни са цIалди, 
Вуч тIурфан я им Эминан кьилялди, 
Инсаф-мирвет, яр, ви патай жедачни?

                          * * *
– Эхир вуна чIугваз тада зав азар, 
Аман, кумир вуна зи чан, Селминаз.
Ви ашкъиди авуна зи рикI бизар, 
Вун шем я, зун я ви перван, Селминаз.

– Чанди кьарар кьадач вун заз такуна, 
Дуьньядилай кIан я вун заз, невжеван, 
Ваз минет хьуй, кьамир гъейри яр вуна, 
Намус-гъейрат хьурай кьакьан, невжеван.

– Элдин сиве твамир вуна чи тIварар, 
Белки, хъсан хьайитIа кьисмет-кьадар.
Амач, яр, заз йифиз-юкъуз гьич кьарар, 
Вакай жеда чандиз дарман, Селминаз.

– Гуьзел яр, на куьз чIугвада агьузар, 
Вун акваз, зи чанда гьатнава азар, 
Лацу хурал тазаз битмиш хьай анар, 
Гьар са чIавуз ваз чан къурбанд, невжеван. 

– Гила бес хьуй, ая вуна са гьуьрмет, 
Къалур ая на заз ви гьуьсни сифет.

Ви зилфериз авайди туш гьич къимет, 
Аман, кумир вуна зи чан, Селминаз.

– Айиб ая, ви гьуьрмет за хайитIа, 
Вун терг уна, маса касдиз фейитIа, 
Гужуналди зун бубади гайитIа, 
Ахпа ам я эхир-дуван, невжеван. 

                      * * *
Къвез-хъфида вун булахдал, 
Галаз таяр, я бахтавар.
Къекъведачни хупI дамахдал! –
Гъилихъ цамар, я бахтавар.

Вердиш кард хьиз эгечIда вун, 
Уьркуьтмиш жез къекъечIда вун, 
Хъуьрез-хъуьрез экъечIда вун, 
Заз гуз тавар, я бахтавар.

Вун тухуз лап мукьварава, 
Ваз гьазур тир чамар ава.
Чаз хабарсуз ваз яр ава –
Им вуч хабар, я бахтавар?

Етим Эмин хупI гъафилда, 
Гьал перишан, рикI сефилда, 
Эцягъич за ви гевилда, 
Ажеб дидар, я бахтиавар.

                        * * *
Я стхаяр, заз са гуьзел яр авай...
Куьз ятIани хъелна вуна, севдуьгуьм.
Эвел кьиляй яр я лугьуз тIвар авай, 
Эхир на зун яргъаз кьуна, севдуьгуьм.

Хъсан яр хьун дуьньядин са вафа я.
Чир тахьайтIа, чан гунуг хупI жафа я, 
Дуьньядинди са вад йикъан сафа я, 
Квахьдай садра гел тавуна, севдуьгуьм.

Яр, фида вун и фагъирдин виликай, 
Хабар кьадач вуна зи кай рикIикай.
Гагь хъуьреда вун вилерин кIаникай, 
Гьамни заз са дерт акуна, севдуьгуьм.

Эмина ваз лугьузва: назлу сархуш, 
Вун акурла, зи чандиз хупI жеда нуш.
Гуьзеларик назвал тIимил жерид туш, 
Бес хьуй гьуьжет на чIугуна, севдуьгуьм.

 * * *
Фимир, назлу, зун къвезава, 
Дердинин дарман, Назани.
Зун дили-дивана жезава, 
Зи дерт чидай, чан Назани.

Къизилгуьлдиз ухшар авай, 
Жасад якъут къашаравай, 
Уьмуьр цIувад яшаравай, 
Дуьньядлай масан, Назани.

Юкьва гимиш камар авай, 
Ви тарифдин гафар ава, 
Къизил ичер-хурар авай, 
Ви къаст зун кьин ян, Назани?

Шумуд руьгьди чIугвада агь?
Яр, ваз жеда закай панагь.
Заз, Эминаз, кIан я, валлагь, 
Таб ваъ, гьахъ-дуван, Назани. 

* * *
Вун паталди, назлу дилбер, 
Зи сефил рикI тIар хьана хьи.
На зи чанда туна дердер, 
Ачух дуьнья дар хьана хьи.

Зи дердиниз хьанач дарман, 
ХарапIа хьуй ихьтин заман, 
Чан играми азиз мугьман, 
Вун гъейридан яр хьана хьи.

Султанбеги – зи ярдин тIвар, 
Хиялдиз къвез рикI жеда тIар, 
Кьве вилелай атай накъвар
Ирид чиле кьар хьана хьи.

Эминан рикI хьанва хьи дар, 
Я Иллагьи, вид я кьадар, 
Дуьньяд дердер, севдуьгуьм яр, 
Пагь, зи кIула пар хьана хьи! 

                        * * *
Агь, ширин мез, гуьрчег къамат, килиг заз!
Яб телягьиз, уьркуьтмиш жез фимир вун.
Гьар рангунин лали хьтин жасад гваз, 
Элкъуьгъ чахъди, кьил хураваз фимир вун.

Вун яр ятIа, ви дил жаваб ая заз, 
РикIин хиял лагь, вуна гьич гумир наз, 
Ирид йис я ви дердина зун кьураз, 
Икьван ви гъам зи чандамаз фимир вун.

Эмина ваз лугьуда хьи: «Эй, зи яр, 
Килиг тийиз, мийир вуна зи рикI тIар!»
Вун паталди чIулав авур табагъ чар
КIел тавуна, квазни такьаз фимир вун. 

                         * * *
Са эрзиман гьатнава, яр, зи чанда, 
Аман-минет, ша ваз дад я, кIани яр.
Ширин мецел вавди рахун заз кIанда, 
Асул абукевсер яд я, кIани яр.

ИкI жедани кIанибурун дуствилер, 
Са жизвидлай на ви чанда тваз хъилер?
Ван хьайитIа, айиб мийир, чан эллер;
Вун акурла зи рикI шад я, кIани яр.

Зайи хьана жегьил уьмуьр яз бада, 
Вав барабар авач Куьре-Къубада, 
Хуьда за вун дере, зарбаф, дибада, 
Ашнаярин ашна сад я, кIани яр.

Авач, яр, заз йифен ахвар, къан кьарар, 
Седефдилай гуьрчег я лацу сарар.
Бес гьикI хьана, вавди авур зи икьрар?
На гаф техуьн заз инад я, кIани яр.

Етим Эмин кабаб хьана кана хьи, 
КIани ярди зи шад гуьгьуьл хана хьи.
Зун тергна, яр, вун масадаз хьана хьи, 
Вун зи цIара ягъай гад я, кIани яр.

* * *
Жедач жал дердиниз чара, 
Гьаким лукьман, алагуьзли?
РикI чIулав я зи и къара, 
Гьал перишан, алагуьзли.

Гьиллебезвал имир вуна, 
Айру хиял чанда туна.
Вуна зун икI ялгъуз туна, 
Мийир пашман, алагуьзли.

Атана хьи, яр, ви чамар, 
ЦIай куькIуьнна куда чанар.
Гьикьван чIугван за и гъамар, 
Чан эрзиман алагуьзли?

Туна зи рикI на азарда, 
Гъам чIугвар кьван чан бизарда.
Жеч ви тай женнет базарда, 
Гьуьруь-гъилман алагуьзли. 

Алагуьзин, вун зи яр тир, 
Кай рикIикай ваз хабар тир, 
Несиб-кьисмет вичин кар тир
Дердин дарман алагуьзли.

Акъваз, яр, вун и зулалди, 
Девран гьалин шадвилялди.
Ша вун Эминан кIвалялди, 
Азиз мугьман, алагуьзли.

                                                         * * *
Алагуьзли севдуьгуьм яр, 
Вун завай къакъат хьана хьи.
Мад на зи рикI авуна дар, 
Ви гъам зав агат хьана хьи.

Пис касди заз кьуна фендер, 
Заз чидачир ихьтин зендер.
Икьван гагьди хьайи дердер
РикIелай алат хьана хьи!

Вун такурла, рикI гъафил я, 
Вун тахьайла, гьал сефил я.
Я сад Аллагь, вуч делил я, 
Зи чанда цIай гьат хьана хьи!

На зи шад рикI гъана дардал, 
Гьич ихтибар гъимир ярдал.
На Эминаз авур кардал
Вири аламат хьана хьи. 

                                  * * *
Зав рахамир, яр, зи дердер пара я, 
Зи дердиниз дава-дарман жедай туш.
Гьаким ятIа, вуна заз са чарая, 
Рекьидалди и дерт чандай фидай туш.

Зав гвайди тек ви ашкъидин савда я, 
Аман, зи рикI жигердивай чара я.
Минет хьуй ваз, и дердинкай адая, 
Такур касдиз вуч кар ятIа чидай туш.

Гьич ярдин дерт такурай са бендедиз, 
И дердини кьена Магьсумни Ифриз, 
Вун паталди хьана Эминни ажиз, 
Ви ашкъиди эхир зун сагъ тадай туш. 

                                     * * *
Эй, зи гуьзел, Дилбер ханум, зи чанда са мерез ава, 
Ви гьалар жез тахьуй тебдил, вун зи рикIел алазава, 
Вун авай гьар са межлисда Эсли-Керем авазава.
Зи гьалдикай хабар хьуй ваз, зи рикI завай чаразава.
Гьайиф тир зи эвел чагълар, ширин беден кIуьрезава.

Кешкена чир хьаначиртIа, зун дарвиле жечир, гуьзел, 
Са вахтунда гьич са чIавуз вун зи рикIел къвечир, гуьзел.
Лав лаакун фи къарьяти, за вун кьилел кьачир, гуьзел.

                                       * * *

Я эллер, заз са гьакъикъат яр хьанач, 
Авач лугьуз вил атIудай кар хьанач.
Я заз салигь, саламат са тIвар хьанач.
Алагуьзли, бес вун цел кьван къведачни?

Яр, на даим зи рикIиз гьижран гумир, 
Эхир, инсаф хъсан затI я, чан кумир, 
Наз маса гуз, икьван на инсан кумир, 
Залум, вахъ кIус, зерре инсаф авачни?

Зи мурад я даим гуьзел хьунухь сагъ, 
Гьар межлисда дамах саз яз, кефи чагъ.
Дуьзмишайла хурудал на женнет багъ,
Къерехдавай касдиз емиш гудачни? 

Дуьнья ачух я, гуьлуьшан рагъ аваз, 
Куьз шеда яр, чапла виле нагъв аваз?
Фагъир Эмин вич текьена сагъ амаз, 
Садра ширин ихтилат кьван хъидачни?

ЧIЕХИ  ШАИРДИКАЙ  ФИКИРАР

Заз яшамиш жез – халкьди, шиирар кхьиз Етим Эмина чирна.
СтIал Сулейман.

Етим Эмина пуд чIалал кхьенай. Ада вичин яратмишунар адет-
дин инсанриз бахшнай. Ада философиядин ва гражданвилин эсерар 
кхьена, муьгьуьббатдикай лап гуьзел манияр туна. Етим Эмина 
лезги миллетдиз вичин – Эминан чIал туна, адани, Пушкинан чIа-
ла Урусатда хьиз, лезги литература вилик финиз бегьерлу таъсир 
авуна.

Николай Тихонов.

Етим Эмин марфадин циферикай анжах са кIус хкатнавай 
ракъиниз ухшар я. Цифер-булутар алайла ада чаз мадни зурба эквни 
чимивал гуда. Ада жуван хайи халкьдин кьил мадни виниз хкажда.

Агьед Агъаев.

Дуьньядин картадал Дагъустандин Базар-Дуьзуь, Шалбуз ва 
Гуниб хьтин зурба дагълар къейднава. Амма дуьньядин халкьариз 
Дагъустандин маса дагъларни, адан камалдин, руьгьдин кьакьан 
кукIушарни чида. Абур Етим Эмин... ва алатай девиррин маса гьакъ-
икъи халкьдин шаирар я. Гьахъ я, абуру алатай девирра яратмишна, 
амма абур къенни чахъ гала, абур чи девирдани яшамиш жезва, вучиз 
лагьайтIа, абуру чпин рикIера халкьдин гьахълувал хуьз хьана.

Расул Гьамзатов.

Етим Эмин лезгийрин лап зурба шаир я. Адан жуьреба-жуьре 
ва девлетлу яратмишунар гьеле тамамвилелди кIватI хъийиз ва 
ахтармишиз хьанвач. Шаирдин шиирар ва манияр вири халкьдин 
эмени я.

Эффенди Капиев. 

              Агъаверди   РАШИДОВ

ЭМИН ВА… ЭМИН
Алай йисуз чна лезги халкьдин чIехи шаир, милли шииратдин диб эци-

гайбурукай сад тир Етим Эминан юбилей къейд ийизва. Ада вичин гьич са-
драни куьгьне тежедай эсерралди чи эдебиятда, халкьдин культурада фадлай 
дурумлу чка кьунва. Ада милли эдебиятдик кутунвай пай ахьтин екеди я хьи, 
ам гьич уьлнмишиз хьунни мумкин туш.

ЧIехи шаирдин ирс кIватI хъувунин ва ам ахтармишунин кардик гзафбуру 
чпин лайихлу пай кутунва. Инал чна абурун тIварар кьазвач. И кардихъни 
вичин себебар ава. Сад лагьайди – лезги эдебиятдал кьилди къачуртIа, Етим 
Эминан яратмишунрал рикI алайбуруз и тIварар фадлай малум я. Кьвед 
лагьайди – авторди вичин макъала юбилейдиз талукьарнавайди, мадни дуьз 
лагьайтIа, – «юбилейниди» яз кхьенвайди туш. Эмин патал и жуьредин 
макъалаяр герекни туш, вучиз лагьайтIа ам вичин тIвар анжах юбилейдилай 
юбилейдалди «рикIел хквез», амай вахтунда чи рикIелай алатзавай шаиррикай 
туш. Ам гьамиша гьар са халис лезгидин рикIе авай, вичин эсерри дуьз рехъ 
къалурзавай шаир я. Амма гьикI ятIани, гьар са юбилей къаршиламишдай 
чIавуз халкьдин тарихда дерин гел тунвайбурукай цIийи гаф лугьун патал 
чалишмишвилер авун адетдиз элкъвенва. Етим Эминан и юбилейдизни ихьтин 
гаф лугьуз кIандайбур, гьелбетда, жеда. Им пис кIвалах туш.

Кар анал ала хьи, «гафарин» арада чеб лезгийрин маса чIехи шаир СтIал 
Сулейманан са шиирдай къачунвай «Материал кхьин герек туш» гафар рубри-
ка яз къачуз жедай макъалаярни хьунухь мумкин я. Ихьтин «материалрин» 
кьадар, гьайиф хьи, къвердавай артух жезва ва и карди чак гьахълудаказ 
къалабулухни кутазва. Агъадихъ чун и месэладал акъвазда, амма сифте чаз 
ихьтин са теклиф ийиз кIанзава: эгер гьакъикъатдани и юбилейдиз талукь яз 
винидихъ тIвар кьунвай хьтин макъалаяр пайда хьайитIа, абур чи цIарарихъ 
галаз санал, сад садакай гзаф къакъуд тавуна, абурун къаршивал къалурдай 
умуми рубрикадик кваз гун. (Бязи газетра ихьтин тежриба гьеле фадлай 
кардик кутунва).

Винидихъ тIвар кьунвай хьтин «материалрин» кьетIенвал вуч я? Жаваб 
гуз четин туш. Абурун кьилин мана-метлеб, абурун авторри чпин вилик 
эцигнавай везифа анжах са кардикай ибарат я: Эминан чIехивилел шаклувал 
авун, адан тIвар жезмай кьван агъуз авудун. И кардин себебар гьихьтинбур 
я? Абур кьве чкадал пайиз жеда. Сад лагьайди, виридаз чидай, вирида хиве 
кьунвай бажарагъ шаклувилик кутуналди, вич алай чка малумарун, вичин 
тIвар акъудун, вичин чирвилерин «артуханвал» ва «деринвал» тестикьарун. 
Ихьтинбур, адет яз, «Жуванбур», яни лезги халкьдин векилар я. Кьвед лагьай 
себебдин бинеда вири инсанриз (кьилди къачуртIа, чакай гьар садаз) хас тир 
къилих ава. Гьар са инсандиз вичин дараматар виридалайни акьуллу хьана 
кIандайвал (ва и кар патал алахъдайвал). Гьар са халкьдихъни вичин тарихдин 
рехъ ва гьунарар виридалайни зурбабур яз къалурдай къастар жеда. Тарихдин 
са хел – халкьдин культура я. Адан са пайни – эдебият. Гьавиляй гьар са халкь 

вичин шаир виридалайни чIехиди яз къалуриз алахъда. Им тIебии карни я. 
Амма, эгер садбуру и кар патал ишлемишзавай къайдаяр ва такьатар дуьзбур 
ятIа, масабуру кьазвай рехъ регьятди, амма абурсузди я: жуванди хкажун патал 
маса халкьдин векил жезмай кьван агъузарун. Ихьтинбурун гьерекатар, адет 
яз, ашкарабур, регьятдиз малум жедайбур я. Абурун гъавурда гьатунни мумкин 
я, иллаки гзаф миллетрикай ибарат, амма вирибур патал «умуми кIвал» тир 
Дагъустандин шартIара. И жуьредин гьерекатар ийизвайбурун вилик пад кьун, 
абуруз жаваб гун (гьелбетда, абурун жуьреда ваъ) са акьван четин кар туш.

Им, гьелбетда, маса миллетрин векилри чIехи лезги шаирдиз лайихлу 
къимет гузвач лагьай чIал туш. Акси яз дуьз ва лайихлу къимет гузвайбурун 
кьадар гзаф я. Абурукай са бязибурун тIварар кIелзавайбуруз «Етим Эминан 
яратмишунрин ирс» (Махачкала, 1990) ктабдайни жагъида. Са тIварцIел 
кьилди акъвазиз кIанзава. ТIвар-ван авай литературовед ва шаир, вичихъ 
Дагъустандин эдебият ахтармишуниз, адан кьилдин векилрин яратмишунриз 
къимет гунин кардиз талукьарнавай цIудралди макъалаяр ва ктабар авай Ка-
мил Султанова «ХIХ-ХХ асиррин сифте кьилерин Дагъустандин эдебиятрин 
тарихдин очеркар» ктабда Эминан яратмишунрикайни вичин гаф лагьанва. И 
ктабда гьакI Дагъустандин эдебиятрин тIвар-ван авай векилрикай кхьенвай 
маса макъалаярни гьатнава. Чпихъ илимдин рекьяй деринвал авай и макъа-
лайра ада гьар са шаирдиз къиметни гузва, абуру чпин хайи ва Дагъустандин 
эдебиятда кьунвай чкани тайинарнава. Къейдна кIанда хьи, вичи къимет гунин 
карда гьамиша мукъаятвал хуьдай К. Султанова гьич са шаирдин жигьетдайни 
«чIехи» гаф ишлемишнавач (гьатта вичин хайи халкьдин эдебиятдин классик 
Ирчи Казакни «вири девирра лап зурба къумукьрин шаир» къиметдиз лайихлу 
хьанва). Амма Эминан яратмишунриз талукьарнавай материал гьа и «чIехи» 
гафунлай башламиш жезва. Инал къейдер герек жезвач.

Четинди маса кIвалах я – «жуванбурун» чIуру гьерекатрин гъавурда гьатун 
(«Яшамишрай зун – яшамишрай писвал!», лугьуни гьич садрани ва садални 
абур гъун тийидайди бес абуруз чидачни?!) Жуван «чирвилерин» кьетIен-
вал» къалурун патал Эминан тIвар агъузарун, ада лайихлудаказ кьунвай чка 
шаклувилин хъендик кутун – им са Эминаз ваъ, вири халкьдиз хаинвал авун 
тирди абурун фикирдиз къведачни? Гьелбетда, и рекье авайбур сад туш. 
Абурукай садбуруз чпин чирвилерин кьетIенвал къалуриз кIанзаватIа, муь-
куьбур, мумкин я, хаинвилин фу регьятди хьунин гъавурда фадлай ава жеди. 
Пуд лагьайбурук чпихъ бес кьадар чирвилер ва тежриба авачир, чпи илимда 
сифте камар къачузвай жегьилар акатзава. Кьилиндини ам я хьи, «жуванбу-
рун» ихьтин чIуру гьерекатар чарабуру гьамиша «гурлу капар ягъуналди» 
къаршиламишда, абуруз гьамиша «рехъ» гун патал алахъда, абурун тариф 
ийида. Тажуб жедай кIвалах авач – мурад-метлеб сад я эхир!

Эмина чун патал, гьар са лезги ва вири халкь патал, тIебиатди вичиз ган-
вай бажарагъдал ва илгьамдал бинеламиш хьана, поэзиядин зурба имаратар 

жезвай са яшлу таржумачидихъ ва шаирдихъ галаз (сифте нубатдай яз – тар-
жумачи, вучиз лагьайтIа, ада машгьурвал гьа и рекье къазанмишна, амма 
хъсан шаир сифте нубатда шаир яз машгьур хьун адет я) чи республикадин 
халкьарикай садан векил тир шаирди кьиле тухванвай суьгьбет чапнавай. 
Суьгьбетдай чIавуз абуру Дагъустандин эдебиятдин классикарни рикIел 
хкана». Адет хьанвайвал, къиметарни гуз башламишна. Нетижада вичи урус 
чIал ишлемишзавай и «арифдардин» алахъунралди Эмин чIехи шаиррин жер-
гейрай «акъудна». Вични са куьнални бинеламиш тахьана. (СтIал Сулеймана 
лагьайвал: «Зи гъилева регьуьн чIутхвар, ахъайдач за яд, гуьзел яр»). Бине-
суз и фикир суалар вугузвай стха халкьдин векилди еке ашкъидалди кхьена 
гьазурна, гьуьрметлу редакциядини разивилелди адаз вичин чинра чка гана. 
Нетижада газет кIелзавайбурув эдебиятдиз «къимет гузвай» арифдардин цIийи 
гаф агакьна. Амукьзавайди вуч я? Гьич тахьайтIа, серенжемда иштиракай 
пуд патазни вири лезги халкьдин патай «чухсагъул» малумарун. Я туш хьи, 
герек тир къайдада ва лайихлувал хвена жаваб гун, лагьайтIа, лап регьят тир, 
вучиз лагьайтIа, гьуьрметлу «арифдарди» а макъалада вичи вичин фикирар 
инкарзавай. ИкI, «вун патал поэзияда кьилинди вуч я? – суалдиз ада «эсердин 
авазлувал», – лагьана жаваб гузва. И арифдардиз авазлувал сифте нубатдай 
яз рифмади арадал гъизвайди, рифма лагьайтIа, Эминан эсеррихъ хьиз ада 
тIварар кьур амай гьич са классикдихъни авачирди, авазлувал артухарзавай 
такьатрин арада виридалайни важиблу тир сингармонизм лезги чIалаз хьиз 
Дагъустандин маса чIалариз хас туширди чидачирни? Шаирдин са эсерни 
адан хайи чIалал кIел тавунмаз, абурухъ галаз анжах таржумайрай таниш 
яз «кар кьетIдай» къиметар гун кутуг тавунвай кIвалах тирдини къахлурна 
и ва маса делиларни алава хъувуна жаваб гудай кас вучиз хьанач? Вири кис 
хьана. Кисунни разивилин лишан я. КIелзавайбур, са шакни алач хьи, гьа икI 
гъавурда акьада (гьа жергедай яз лезги агалкьзавай несилни), абурун вилера 
Эминан чIехивал квахьда. Макъаладин иесийризни кIанзавайди гьа и кар 
туширни?! Абур чпин мурадрив агакьна, чнани абуруз и карда жедай вири 
куьмекар гана (кис хьана акъвазуналди). Эгер лайихлу жаваб агакьнайтIа, 
мумкин я газетдин редакциядини фикирдай: «Гафунин азадвал – хъсан затI 
я, амма гьаядин азадвилин сергьятар кьадарсуз гегьенш хьайи вахтунда, ам 
вичиз къарши са затIуниз элкъведа».

Гила – «жуванбурукай». КIелзавайбуру, мумкин я, и макъаладин тIварцIин 
адетдинди туширвилиз фикир гана жеди. Кар анал ала хьи, эхиримжи вахтара 
Эминакай кхьенвай гзаф затIар гьа и жуьредин тIварар ганвайбур хьанва: 
«Эмин ва Вагъиф», «Эмин ва Физули», «Эмин ва азербайжанрин эдебият» 
ва икI мад. Чазни и рехъ «давамариз» кIан хьана, амма... са гъалатI ахъайна: 
а макъалайра Эминан тIвар, адет яз, эхиримжи чкадал гуда, абурун авторрин 
фикирдалди, им чарасуз шартIарикай сад я (лишанлу шартI я!), вучиз лагьай-
тIа, кIвалахрин мана-метлебни гьам я – Эминан яратмишунар нин эсерриз 
ухшар я, Эмина нелай чешне къачунва, нивай вуч къачунва, гьикьван къачунва, 
ни Эминаз виридалайни гзаф таъсир авунай, низ ам «буржлу» я ва икI мад. 
Чебни гьикьван гьевеслудаказ, гьикьван «дамахдивди», вилик акъвазнавай 
пак тир буржи агалкьунралди тамамарунин гьиссерив ацIанвай ванцелди! 
Хкатзавай нетижаяр гьихьтинбур я? АкьалтIай ва «метлеблу»: дугъри я, 
Эмин шаир я, мумкин я бажарагълу шаирни я, амма... Эгер азербайжанвияр 
авачиртIа, я туш абур чи къуншияр туширтIа, я туш хьи абурухъ шаирар 

тахьанайтIа, чахъ Эминни жедачир. Сагърай къунши халкь! (Эрменийрин 
бажарагълу писатель Грант Матевосяна вичин са эсерда мукьвал-мукьвал 
гьуьрметдивди къейд ийизвайвал «куьчерияр тир чи къуншияр». Тарихдин 
и кьил, а кьил авачир рекьери куьн чи патав гъаначиртIа, чи гьал гьихьтинди 
жедай? Я шаирар жедачир, я авазар, я манияр. И жуьредин «материалрикай» 
хкатзавай «нетижаяр» санлай къачурла, гьа ихьтинбур я. Вири рекьерай чун 
буржлу я, гьа жергедай яз Эминни.

Им гьеле са затIни туш. Вичелай вилик Эминакай гаф лагьанвайбурун вири 
алахъунар инкарзавай абуруз рагъэкъечIдай патан эдебиятдай са жуьрединни 
чирвилер тахьун себеб яз са «чIехи» (маса гаф инал ишлемишна виже къведач) 
алимдин фикир мадни зурбади, мадни аламатдинди я. И фикирди чIаларикай, 
халкьарикай авай кьван вири илимрин агалкьунар бегьем инкарзава. «Жуван-
бурукай» тир и алимди гьисабзавайвал, сифтедай Аллагьди лезгияр туьрквер 
яз «халкьнавайди» тир. Ахпа тарихдин шулугъар себеб яз ва маса халкьарин 
таъсирдик акатна (Язух лезгияр! Арадални «таъсир» себеб яз атайбур!) абур 
садлагьана, вири сад хьиз кам камуна аваз кавказлуйрин рекьел элячIна, (яни 
«хайи» тайифадиз хаинвал авуна, адан жергеяр кьери хьуниз рехъ гана) Им 
филологиядикай хабар авай гьар са касдиз хъуьруьн къведай фикир я. Абур 
чпиз хъуьрез ацукьрай, амма касди вичиз тIвар къазанмишна!

Белки ихьтин алимри Эминакай ийизвай фикирар, адаз гузвай къиметар 
дуьзбур я? Белки чна инал герек авачир «миллетчивилин» гьиссериз рехъ гана, 
халис илимдин къалурунриз яб гузвач? Белки ибур жув алай чка малумарун 
патал ийизвай ватанпересвилинни халкьпересвилин юзунар ятIа? АкI ятIа ша 
чун халис илимди и кардин гьакъиндай вуч лугьузватIа килигин.

Сифте нубатдай яз къейдна кIанда хьи, лезгийрин революциядилай виликан 
девирдин эдебият, гьа жергедай яз Эминан яратмишунарни, рагъэкъечIдай 
патан эдебиятдин рекьел алаз, гьадан са гъвечIи хел яз вилик физвай. Эминан 
яратмишунар азербайжанрин гьебедай акъудиз кIанз алахънавайбуру и гьебе 
гьакъикъатда нинди ятIа рикIелай алудзава. Эгер рагъакIидай патан культура-
дин бинеда сифте нубатдай яз античный культура аватIа, рагъэкъечIдай патан 
культурадин диб фарс ва араб культурайри тешкилзава. Эдебиятдикайни гьа 
икI лугьуз жеда: рагъэкъечIдай патан поэзия им сифте нубатдай яз вичихъ 
ругуд асирдиз барабар тарихдин рехъ авай ва вичи неинки са рагьэкъечIдай 
патан, гьакI вири дуьньядин художественный хазина девлетлу авур иранвий-
рин поэзия ва гьадалайни тIимил тушиз къадимвал авай, вичихъ тайин тир 
школаяр, вилик финин рекьер ва хилер авай арабрин поэзия я. Гьавиляй гьам 
азербайжанрин, гьамни лезгийрин поэзиядин патай рагъэкъечIдай патан поэ-
зиядиз авай рафтарвилер гьа сад хьтинбур я. Гьабуруни, чнани поэзиядин «ем» 
гьа са къажгъандай «нез» хьана. Белки, са гъвечIи тафаватни авай жеди: абур, 
мумкин я, къажгъандиз са жизви мукьва тир ва гъиле авай тIурни екеди тир.

И кар чир хьун патал я филологиядин илимрин кандидат, я доктор хьунухь 
герек туш. Обществодин лап гегьенш къатар патал чапнавай эдебиятдин эн-
циклопедиядайни малум жеда хьи, неинки азербайжанрин, гьакI абурун чIехи 
«мирес» тир, чпиз дамахдивди «османлуяр» лугьузвай туьркверин поэзияни 
фарс ва араб поэзиядин бинедаллаз арадал атана ва вилик фена. XV асирдал 
къведалди абурун поэзиядин чIал – фарс, илимдин чIални – арабринди тир. 
Туьрк чIалан фонетикадихъ галаз (иллаки ачух сесерин жигьетдай) кьун та-
вунвай кIалуб тир аруз ишлемишуникди гьатта абурун литературный чIални 

кваз къайдадай акъатнай (Аруз арадал гъун патал жезмай кьван гзаф араб ва 
фарс гафар ишлемишун герек жезвай. Гуьгъуьнай лагьайтIа, чIалан уста-
дрин лексикадин чIехи пай тешкилзавай и гафари хсуси туьрк гафарин чка 
кьазвай). Туьркия гьукуматдин дережада аваз чIал маса чIаларин гафарикай 
михьи авуниз мажбур хьанай… Анжах и са делилдай аквазвайвал, неинки 
азербайжанар, гьакI эхиримжи са шумуд асирда вичикай вири туьрк милле-
трин культурадин центр хьайи Туьркияни поэзиядин барадай «гьасилзавай» 
миллетрик ваъ, «серф ийизвайбурук» акатзавай. Идан патахъай азербайжан-
рин тIвар-ван авай шаиррини чпин эсерар фарс чIалалди, адан къанунрин 
бинедаллаз яратмишуни шагьидвалзава.

Им вирибуруз, гьа жергедай яз, Дагъустандин литературоведризни аш-
кара кар я, яни им гьуьжет алай месэла туш. Ингье и кардин гьакъиндай С. 
Юсуповади «Инходай тир Гьажи-Али» илимдин кIвалахда куьрелди, амма 
акьалтIай жаваб яз гьикI кхьенватIа килигин: Фарс чIалал кхьенвай эсерри-
лай азербайжанрин, туьркверин, Индиядин мусурманрин эдебиятрин бине 
башламиш хьана». И ктаб чаз Эминакай «материалар» кхьизвай, лезги мискIин 
чукIурна маса миллетдиз ким кутазвай «жуванбурузни» теклиф ийиз кIандай. 
Къуй чир хьурай, жуван халкьдин шаирдикай гьикьван кIанивилив ва гьуьр-
метдив ацIанвай гьиссералди (дуьм-дуьз ва умуми гафаралди малумарнавай 
ваъ, гьар са гафунай, гьар са цIарцIяй, гьар са чинай малум жезвай), илимдал 
бинеламиш хьанвай кIвалах гьикI кхьин лазим ятIа.

ИкI хьайила чавай къейд ийиз жеда хьи, Эминан яратмишунар рагъэкъ-
ечIдай патан поэзиядин таъсирдик кваз, адан къанунрин ва истемишунрин би-
недаллаз вилик физвай. Эминан лайихлувал сифте нубатдай яз адакай ибарат 
я хьи, ада лезги чIални рагъэкъечIдай патан поэзиядин чIаларикай сад авуна, 
чи чIалални и поэзиядин вири истемишунриз жаваб гузвай жавагьирар тесниф 
жедайди тестикьарна. Гьа икI къуншияр тир азербайжанрин поэзиядикайни 
лугьуз жеда. Бес азербайжанрин «таъсир» квекай ибарат я? «Географиядихъ», 
яни туьрк чIалан арачивилихъ авай метлебдикай рахун тавуртIани жеда: 
Эминаз гьам фарс, гьамни араб чIалар хъсандиз чидай. (Советрин девирда 
чи эдебиятдиз урусрин эдебиятди авур таъсирдикай рахадай чIавуз чна чини 
урусрин арада авай вири халкьар рикIел хкизвач эхир!)

Эгер чун са легьзеда азербайжанрин ва рагъэкъечIдай патан поэзия – ибур 
гьа са гафар я лагьай фикирдихъ галаз рази хьайитIани, кьилди къачур са 
шаирдиз паталай ийизвай таъсирдикай рахадай ихтияр авани? Чи фикирдал-
ди ваъ. Вучиз? И суалдиз жаваб гун патал чна сифтени сифте рагъэкъечIдай 
патан поэзиядин кьетIенвал вуч ятIа рикIел хкана (я тушни чирна) кIанда. И 
кьетIенвал квекай ибарат я? Сифте нубатдай яз ляфадихъ (мана гафарин куь-
мекдалди малумарунин къайда) манадилай (поэтический тема, я тушни идея) 
важиблувал хьуникай. РагъэкъечIдай патан поэзия, гьавиляй, нормативный 
поэзия я, ам къанундиз кIевелай табий я. Эгер рагъакIидай патан эдебиятда 
яратмишунриз къимет гудайла гьар са авторди вичелай вилик хьанвайбурун 
яратмишунриз ухшар тушир эсер теснифун фикирда кьазватIа, автордин 
бажарагъ асул гьисабдай яз адан яратмишунрин тикрар тежезвай кьетIенви-
лерилай аслу жезватIа, рагъэкъечIдай патан поэзияда шаирдиз къимет гудай 
чIавуз кьилинди – ада вирибур патал къанун яз кьабулнавай адетар ишлеми-
шунин устадвал я. Сарикъат – масадан тема къачун, – чарасуз шартIарикай 

кваз къайдадай акъатнай (Аруз арадал гъун патал жезмай кьван гзаф араб ва 

сад яз гьисабзавай. Анжах са темаяр къачунал сергьятламиш жезвачир умуми 
фондунай гьакI художественный такьатарни, поэтический кIалубарни къачун 
адет тир. Гьавиляй са шаир масадалай анжах вичин шаирвилин устадвилелди 
тафаватлу жезвай. Ибур чи фикирар туш. Абурухъ галаз мукьувай ва дериндай 
таниш жез кIанзавайбуруз чавай сифте нубатдай яз Фельштинскийди арабрин 
литературадин тарихдай кхьенвай кIвалахар теклиф ийиз жеда (гьа жергедай 
яз Эминакай кхьизвай «жуванбурузни»). Белки и чIавуз абуру, Эминанни Фи-
зулидин кьуд цIар чеб-чпив гекъигна: «Пагь, килиг гьа, Эмин адаз гьикьван 
ухшар ятIа», лугьуз мягьтелвилин ва разивилин ванцелди ийизвай чпин гьа-
рагъунар, «гьейран» хьанвай чпин гьиссер халис илимдин кIалубра тваз халкь 
алдатмишунин, милли дамах тир Эминан поэзиядин гьайбатлу дараматдин 
хандакIар барбатI авунин чIуру гьерекатар акъвазарин?! Акъвазарун чарасуз 
я, вучиз лагьайтIа абурулай гъейри и кардал машгъулбур мадни ава. Абурухъ 
галаз чун гьар камуна дуьшуьшни жезва.

Бязибуру Эминахъ азербайжан чIалалди кхьенвай эсерарни ава лугьуз, 
им адаз къунши поэзияди авунвай таъсир яз гьисабзава, амма и кардин себеб 
масад я. Гьар са шаирдин мурад вич жезмай кьван гзаф чкайра машгьур хьун 
я. Туьрк чIаларин география фикирда кьурла, чаз Эминан и кам квехъ галаз 
алакъалу тиртIа регьятдиз малум жеда. Эрменийрин са жерге ашукьрини 
гьа и «география» фикирда кьуна, чпин эсерар туьрк чIалал яратмишнай. 
И карди абуруз чпин тIвар анжах са Эрменистандал сергьятламиш тахьана 
машгьурдай мумкинвал ганай. Маса патахъай, жувалай вилик хьайи, я туш 
хьи жуван девирдин тIвар-ван авай шаирдиз назира кхьин патал (жуван 
устадвилин барабарвал, я тахьайтIа артуханвал малумарунин мураддалди) 
гьа шаирдин чIалакай менфят къачун чарасуз я. Азербайжанрин чпин вири 
дуьньядиз машгьур шаиррини эсерар фарс чIалал кхьинин себебрикай сад 
гьа им я. Вич поэзиядин чIал яз кьабулнавай фарсидал кхьей чIавуз абурун 
эсерар дуьм-дуьз гекъигна тайин тир къимет гунин шартIар арадал къвезвай. 
ЧIалар гьар жуьрединбур хьайила, шаиррин устадвилин дережа гекъигиз 
жедач, я ихтиярни авач. Устадвал – им тайин тир чIалан вири рангарикай ва 
мумкинвилерикай (художественный такьатар умуми тир чIавуз) гъи къайдада 
ва гьикьван гегьеншдиз менфят къачузватIа къалурун я. Им Эминни азербай-
жан шаирар сад садав урус чIалаз элкъуьрна гекъигзавайбуруз, бязи вахтара 
вичиз са чIални бегьемдиз чин тийиз) мадни са уьмбуьгь я. Дугъри я, бязибуру 
и кар патал Эмина туьрк чIалал теснифнавай цIарар ишлемишда. Амма и 
цIарар гекъигун патал стилистикадин кьетIенвилер фикирда кьуна кIандай-
ди абуру рикIелай алудзава. Гьелбетда, гекъигунин анализ стилистикадин 
дережада аваз кьиле тухун – им акьалтIай четин кIвалах я. И чIавуз алимдиз 
лингвистикадин рекьяйни дурумлу чирвилер герек жеда. Гьавиляй, адет яз, 
гекъигунар темадин ва художественный такьатрин арада авай ухшамишвилер 
«жагъуруналди» (абур ухшар хьун VII асирдилай XIX асирдин юкьваралди 
давам хьайи рагъэкъечIдай патан классицизмдин чарасуз шартI тирди рикIе-
лай алудна) ва идан бинедаллаз чпин къейдер авуналди сергьятламиш жезва.

Инай аквазвайвал, рагъэкъечIдай патан поэзиядик акатзавай шаиррин 
яратмишунар гекъигдай чIавуз и гекъигун (чIал сад яз хьайитIа) анжах сти-

листикадин ахтармишуниз элкъуьн лазим я. ИкI тахьайтIа, умумибур тир 
художественный такьатар ва кIалубар ни фад ишлемишнатIа (яни вуж диде-
диз фад хьанатIа) гьам виниз хкажун жеда, яни художественный жигьетдай 
ийизвай ахтармишун хронологиядин ахтармишуни эвезда. «Вагъифни Эмин» 
хьтин илимдин ахтармишунар кхьизвай ксари и кар рикIелай алудна виже 
къведач. И гекъигунин сиягь кьадарсуз яргъи жеда. Адак са азербайжанар 
ваъ, гьакI рагъэкъечIдай патан поэзиядик акатзавай хейлин маса миллетарни 
кутуртIа жеда. Гьабурун ва Эминан яратмишунрани чаз гзаф сад хьтин лиша-
нар жагъида, вучиз лагьайтIа абур вири классический поэзиядин къанунди 
ва нормативнивили типламишнава. Гьавиляй абурун эсеррин тематика, худо-
жественный такьатар, кIашубар гекъигиз, «кар кьетIдай» къейдер авун – им 
цавуз тфенг ягъун я (ван ийида, амма гъилиз са затIни къведач). Гьелбетда, 
илимдин жигьетдай. Им гьакI илимдин методология, векъидаказ чIурун, яни 
рагъакIидай патан эдебият ахтармишунин къайдаяр рагъэкъечIдай патан 
поэзияда ишлемишун я лагьай чIал жеда.

Эминав чавай анжах лезги чIалал яратмишзавай шаиррин эсерар гекъигиз 
жеда (устадвилин дережа тайинарун патал). Гьайиф хьи, ихьтин бажарагъ 
авай, я туш хьи адаз мукьва шаирар чахъ гьеле авач. Муькуь патахъай – чавай и 
кардал дамахни ийиз жеда: халис вичиз тешпигь авачир хьтин бажарагъ анжах 
са шумуд асиррилай пайда хьун мумкин я. Лезгийрихъ ам хьана, гьавиляй чна 
адал гьахълудаказ дамахни ийизва (Макъаладин тIварцIелни чаз гьа и фикир 
тестикьариз кIанзава). И кар фикирда кьуна Эминаз авунвай «таъсирдикай» 
ваъ, Эмина авур ва ийизвай таъсирдикай илимдин кIвалахар кхьена кIанда. 
Ихьтин кIвалахрин кьадар лагьайтIа, алай вахтунда лап тIимил я.

Эминакай кхьизвайбур, адет яз, регьят суалриз жаваб гуз алахъзава: «Эмин 
мус дидедиз хьана?». «Ам гьи хуьряй тир?» ва масабур. И винидихъ тIварар 
кьунвайбур, гьелбетда, илимдин метлеб авай, чпикай кхьиниз лайихлу месэ-
лаяр туш. Садазни сир туш хьи, Эмин мус ва гьина ханатIа къалурнавай доку-
ментар авач, а девирда абур садазни авачир. Гьавиляй хайи йисакай рахадай 
чIавуз гьамиша «тахминан» гаф ишлемишун лазим я. И гафуни лагьайтIа, 
гьар жуьредин йисар къалурдай ихтияр гузва. Гьуьжетар авунни герек туш. 
Хайи чкадикай рахадайлани рикIел хвена кIанда: Эмин анжах са патан, са 
райондин, са хуьруьн, са тухумдин, са хзандин хва ваъ, вири лезги халкьдин 
хва я, адан тIвар гьар садаз талукь я, ам вирибуруз мукьва я. Гьуьжетар квез 
герек я? И месэла датIана къарагьарзавайбуруз Ханбиче Хаметовадин чIалар 
чидачни? Чи фикирдалди, абурухъ галаз таниш хьайидалай кьулухъ ихьтин 
гьуьжетар акъваз хьун лазим я:

Эмин патал чи гьуьжетар куьлуь я, 
Цилинг хьанай, Ялцугъ хьанай вуч ава.
Лезги халкьдихъ Етим Эмин вич ава,
Адан тIварцIиз девирарнн куьруь я.

Чна и макъалада ихтилат физвай чпи гьавайда къуватар чIуру рекье харж-
завай «жуванбурун» ва «чарабурун» тIварар кьунвач. И кардин себебни герек 
тушир мукъаятвал авун, игьтиятвал авуниз, кичIе хьуниз рехъ гун туш. Чи 
фикирдалди, абурун тIварар Эминан пак тIварцIихъ галаз санал, са макъалада 
хьуниз лайихлу туш. Къуй абур гьамиша тIвар алачиз амукьрай!

илимдин жигьетдай. Им гьакI илимдин методология, векъидаказ чIурун, яни 
рагъакIидай патан эдебият ахтармишунин къайдаяр рагъэкъечIдай патан 
поэзияда ишлемишун я лагьай чIал жеда.

Эминав чавай анжах лезги чIалал яратмишзавай шаиррин эсерар гекъигиз 
жеда (устадвилин дережа тайинарун патал). Гьайиф хьи, ихьтин бажарагъ 
авай, я туш хьи адаз мукьва шаирар чахъ гьеле авач. Муькуь патахъай – чавай и 
кардал дамахни ийиз жеда: халис вичиз тешпигь авачир хьтин бажарагъ анжах 
са шумуд асиррилай пайда хьун мумкин я. Лезгийрихъ ам хьана, гьавиляй чна 
адал гьахълудаказ дамахни ийизва (Макъаладин тIварцIелни чаз гьа и фикир 
тестикьариз кIанзава). И кар фикирда кьуна Эминаз авунвай «таъсирдикай» 
ваъ, Эмина авур ва ийизвай таъсирдикай илимдин кIвалахар кхьена кIанда. 
Ихьтин кIвалахрин кьадар лагьайтIа, алай вахтунда лап тIимил я.

Эминакай кхьизвайбур, адет яз, регьят суалриз жаваб гуз алахъзава: «Эмин 
мус дидедиз хьана?». «Ам гьи хуьряй тир?» ва масабур. И винидихъ тIварар 
кьунвайбур, гьелбетда, илимдин метлеб авай, чпикай кхьиниз лайихлу месэ-
лаяр туш. Садазни сир туш хьи, Эмин мус ва гьина ханатIа къалурнавай доку-
ментар авач, а девирда абур садазни авачир. Гьавиляй хайи йисакай рахадай 
чIавуз гьамиша «тахминан» гаф ишлемишун лазим я. И гафуни лагьайтIа, 
гьар жуьредин йисар къалурдай ихтияр гузва. Гьуьжетар авунни герек туш. 
Хайи чкадикай рахадайлани рикIел хвена кIанда: Эмин анжах са патан, са 
райондин, са хуьруьн, са тухумдин, са хзандин хва ваъ, вири лезги халкьдин 
хва я, адан тIвар гьар садаз талукь я, ам вирибуруз мукьва я. Гьуьжетар квез 
герек я? И месэла датIана къарагьарзавайбуруз Ханбиче Хаметовадин чIалар 
чидачни? Чи фикирдалди, абурухъ галаз таниш хьайидалай кьулухъ ихьтин 
гьуьжетар акъваз хьун лазим я:

Эмин патал чи гьуьжетар куьлуь я, 
Цилинг хьанай, Ялцугъ хьанай вуч ава.
Лезги халкьдихъ Етим Эмин вич ава,
Адан тIварцIиз девирарнн куьруь я.

Чна и макъалада ихтилат физвай чпи гьавайда къуватар чIуру рекье харж-
завай «жуванбурун» ва «чарабурун» тIварар кьунвач. И кардин себебни герек 
тушир мукъаятвал авун, игьтиятвал авуниз, кичIе хьуниз рехъ гун туш. Чи 
фикирдалди, абурун тIварар Эминан пак тIварцIихъ галаз санал, са макъалада 
хьуниз лайихлу туш. Къуй абур гьамиша тIвар алачиз амукьрай!

                       Ханбиче  ХАМЕТОВА

ГЪАМНИ ГЬИЖРАН НЕГЬНА, УМУД ХВЕЙИ КАС…
               Кьиникь са затI туш хьи акьван – 
              Адалат чаз хьана масан...
                                                      Е. Эмин.

Лезгияр, дерин тарих хьиз, гьа тарихдиз кутугай культура, искусство, ли-
тература авай халкь я. Дувул деринриз фенвай Алпан уьлкве авай вахтарилай 
башламишна, лезги халкьдихъ гилани яргъал гъетери хьиз экв гузвай кьакьан 
руьгьдин чешнеяр – камалэгьлияр, алимар, художникар, шаирар хьана. Абурун 
виридан тIварар чаз гьеле бегьем тайин туш. Аллагьдиз шукур, эхиримжи 
йисара яваш-яваш чал чи ирс, чи тарихдин чинар агакь хъийизва.

Чи культуради ва литературади дувул ягъун патал, гележегдин бине ку-
тун патал, гьар са несилдин кIвенкIвечи векилри чпин чанар гана, къадирлу 
халкьдини абурун тIварар вичин зигьинда, вичин руьгьдин, хурун дафтарда 
хвена. А баркаллу векилрин арадай, виридалайни кьакьан кукIуш хьиз, Етим 
Эмин хкаж жезва.

Етим Эмин... И багьа тIвар тийижир лезги квел гьалтдач. Эгер са мус 
ятIани чи несилдик гьахьтинбур пайда хьайитIа, ам лезги миллетдин кьилел 
еке бед-бахтвал атана, ам, миллет хьиз, къурхуллувилик акатна лагьай чIал 
я, еке гъалаба кутадай лишан я.

Куьз чаз Эмин икьван багьа, икьван сейли я? Квевай я шаирдин чIехивал? 
Сифтени-сифте, лугьун хьи чна, бажарагъ тIебиатдин патай кьетIен пай я. 
И дуьнья, инсаният бажарагълу инсанрин гьайбатдилай аслу я. Бажарагълу 
шаир вичин бажарагъдин лукI я, бажарагъни – халкьдин лукI. Амма бере-
катлу чилиз фейи твар кьил хьана хкведайвал, аллагьдин патай пай ганвай 
шаирни руьгьдин кьил гана халкьдик акахь хъийизва. Амма бажарагъ – им 
анжах сифте шартI я. Халкьдин кьадар-кьисмет, экуь мурад, хиял къалурдай 
эсерар кхьин тавур шаир, гьикьван Аллагьдин патай пай ганвай кас хьайитIа-
ни, халкьдиз ала жедач.

Эминан «Гуьзел Тамум» гьикьван гуьрчег, гьикьван рикIиз хуш шиир я. 
Амма шаирдин чIехивал вичиз кьисмет хьайи четин девирда кьакьан руьгь 

Етим Эминан 180 йис

хуьн, шаирдин сес зенгиниз элкъуьрун, хайи халкьдин векилвал авун хьана. 
Гьавиляй ам чаз багьани я.

Гьарай, эллер, пис ксариз
Ажеб дуьнья хьанавачни!
Дугъри ксар дуьньядикай
ХупI гуьгьуьлар ханавачни!

Залумдин нефс хупI екеда, 
Шумуд гьарай гваз хкведа, 
Тарашна лугьуз, уьлкведа
ХупI гьарай, афгъан авачни!

Эминан чIехивилиз мад са шартI ава, амни шаирдин яратмишунрин хал-
кьлувал я. И гафунин гъавурда дуьз акьун герек я. Бязибуруз халкьлувал 
кхьизвай къайдадалди, чIалалди халкьдиз мукьва хьун, яратмишунра халкьдин 
сивин яратмишунрин нугъватрикай менфят къачун яз чида. Амма абур ягъай 
сифте вил акьазвай делилар я. Дериндай къачурла, халкьлувал халкьдивай 
гьикьван къачузватIа ваъ, халкьдиз гьикьван гузватIа, гьадакай ибарат я. И 
рекьяйни, гьелбетда, чи литературада Эминаз тай авач.

Чал алайди вуч къаза я?
ХупI дарман тежер суза я! 
Им чIехи касдиз арза я.
Агакьдай дарман авачни?!

Тахсир вуч я Эмин икI куз?
Гьар вахтунда кIвалер атIуз, 
Гъиле кьуна, зав гвач, лугьуз, 
ХупI кесибар канавачни!

Им бажарагъ жавабдарвал я лагьай чIал я. Жавабдарвални анжах чIехи, 
халисан шаирдихъ жеда. Гьавиляй чна ХХI асирдалди шаиррин арадай 
хкяна, хкажна, миллетдин пайдах, руьгьдин лишан хьанвай Эминан тIвар 
кьазва. Гьелбетда, ахьтин кьисмет вичел гьейранвал, гьатта пехилвал ийидай 
кьисмет я.

И 180 йисан юбилейдиз бахшна акъудзавай нумрада виридаз малум тир де-
лилрал яргъалди акъвазун чаз чарасуз яз аквазвач. Лап куьрелди рикIел хкин. 
Етим Эминан халисан тIвар Мегьамед-Эмин тир. Ам тахминан 1838-йисуз 
виликан Куьре округдин Ялцугърин хуьре дидедиз хьана. Сифте чирвилер 
бубадивай, ахпа кьеанви Хожа Эфендидин медресада къачуна. Эминан буба 
Севзихан хуьруьн къази тир, ам рагьметдиз фейила, къазивал Эминан хиве 
гьатна. Яргъалди чIугур залан азардикди 46 йис хьанвай шаир тахминан 
1884-йисуз рагьметдиз фена.

Гьайиф хьи, мягькем дувулрин сагьибар ятIани, гагь-гагь чаз къадирлувал 
бес жезвач. Академикар, профессорар, алимар кьадардалди лап гзаф хьанвай 
чавай, къад асир алатна, чи бинейрин иесивал ийиз алакьзавач. ИкI виридалай-
ни чIехи шаир Етим Эминан ирс кIватI хъувуна са дуьзгуьн, илимдин чIалал 

хуьн, шаирдин сес зенгиниз элкъуьрун, хайи халкьдин векилвал авун хьана. 
Гьавиляй ам чаз багьани я.

Гьарай, эллер, пис ксариз
Ажеб дуьнья хьанавачни!
Дугъри ксар дуьньядикай
ХупI гуьгьуьлар ханавачни!

Залумдин нефс хупI екеда, 
Шумуд гьарай гваз хкведа, 
Тарашна лугьуз, уьлкведа
ХупI гьарай, афгъан авачни!

Эминан чIехивилиз мад са шартI ава, амни шаирдин яратмишунрин хал-
кьлувал я. И гафунин гъавурда дуьз акьун герек я. Бязибуруз халкьлувал 
кхьизвай къайдадалди, чIалалди халкьдиз мукьва хьун, яратмишунра халкьдин 
сивин яратмишунрин нугъватрикай менфят къачун яз чида. Амма абур ягъай 
сифте вил акьазвай делилар я. Дериндай къачурла, халкьлувал халкьдивай 
гьикьван къачузватIа ваъ, халкьдиз гьикьван гузватIа, гьадакай ибарат я. И 
рекьяйни, гьелбетда, чи литературада Эминаз тай авач.

Чал алайди вуч къаза я?
ХупI дарман тежер суза я! 
Им чIехи касдиз арза я.
Агакьдай дарман авачни?!

Тахсир вуч я Эмин икI куз?
Гьар вахтунда кIвалер атIуз, 
Гъиле кьуна, зав гвач, лугьуз, 
ХупI кесибар канавачни!

Им бажарагъ жавабдарвал я лагьай чIал я. Жавабдарвални анжах чIехи, 
халисан шаирдихъ жеда. Гьавиляй чна ХХI асирдалди шаиррин арадай 
хкяна, хкажна, миллетдин пайдах, руьгьдин лишан хьанвай Эминан тIвар 
кьазва. Гьелбетда, ахьтин кьисмет вичел гьейранвал, гьатта пехилвал ийидай 
кьисмет я.

И 180 йисан юбилейдиз бахшна акъудзавай нумрада виридаз малум тир де-
лилрал яргъалди акъвазун чаз чарасуз яз аквазвач. Лап куьрелди рикIел хкин. 
Етим Эминан халисан тIвар Мегьамед-Эмин тир. Ам тахминан 1838-йисуз 
виликан Куьре округдин Ялцугърин хуьре дидедиз хьана. Сифте чирвилер 
бубадивай, ахпа кьеанви Хожа Эфендидин медресада къачуна. Эминан буба 
Севзихан хуьруьн къази тир, ам рагьметдиз фейила, къазивал Эминан хиве 
гьатна. Яргъалди чIугур залан азардикди 46 йис хьанвай шаир тахминан 
1884-йисуз рагьметдиз фена.

Гьайиф хьи, мягькем дувулрин сагьибар ятIани, гагь-гагь чаз къадирлувал 
бес жезвач. Академикар, профессорар, алимар кьадардалди лап гзаф хьанвай 
чавай, къад асир алатна, чи бинейрин иесивал ийиз алакьзавач. ИкI виридалай-
ни чIехи шаир Етим Эминан ирс кIватI хъувуна са дуьзгуьн, илимдин чIалал 

лагьайтIа, академический ктаб кьванни акъудиз хьанвач. Шумуд йисар я чун 
Эминан архивар авай, чилик кутунва лугьузвай хазинайрикай, сандухрикай 
рахаз. Къурулушарни дегиш жезва, несиларни къвез алатзава, кепек-шагьи 
гъилевай ксарни пайда хьанва, … амма… – вуч лугьун? Ша чна умуд атIун 
тийин. Эмин хьтин шаирар гайи халкь, абуруз къимет гуз алакьай халкь эхир 
кьиляй къадирсуз жеч.

Малум тирвал, Эминан яратмишунрин чIехи пай чал ктабрин, печатдин 
куьмекдалди ваъ, кIел-кхьин кьит тир вахтунда кхьенвай, иесини фад ра-
гьметдиз фена, жемятдин, халкьдин куьмекдалди сиверай сивериз чикIиз, 
машгьур жез агакьна.

КIвалах гзаф йисаралди давам хьана, амма шаирдин дуьнья кьетIен дуь-
нья я, шаирдин чIални адетдин чIал туш. Адетдин инсанри, сифте нубатда 
мана-метлеб кьатIана рикIел хвейи ва тикрар хъувур шииррик, гьелбетда, 
хейлин дегишвилер акатна. Эминаз хас тушир гафар, цIарар арадал атана. 
Ихьтин гьалара, инсаниятдин тежрибади къалурзавайвал, маса рехъ авачтIа, 
цIарцIел кIвалах хъувуна, шаирдин хатI арадал хкун чарасуз я. Адаз канони-
ческий текст лугьузва. Месела, 1998-йисуз и цIарарин автордини Абдуселим 
Исмаилова гьазурна акъудай ктабдал чна гьа жуьредин кIвалах тухванвай. 

Месела, гекъигин: виликан ктабра

Шукур хьуй ваз, сад аллагь, зи рикI чIулав хьанва дар, 
На халкь авур ви лукIар, иес вун я, ятIа вид я кьадар. 
Бендедин кьил акъат тийир им вучтин я азар?
Агъади гайи дердиниз дарман ийир устIар гьинава?

икI гьатнавай цIарар и ктабда икI теклифзава:
Щукур хьуй ваз, я сад аллагь, зи рикI чIулав хьанва ва дар, 
На халкь авур ви лукIвар я, иес вун я, вид я кьадар, 
Бендедин кьил акъат тийир хьурай им, лагь, вучтин азар? 
Заз гайи дердиниз дарман ийидай устIар гьинава?

Эминан девир авамвили тIушунзавай, гьахъсузвили эзмишзавай девир хьа-
на. Адалатни инсанвал гьукум гъилевайбурун кIвачик квай девирда, халкьдал 
алай азаб кужумна, адан рикIикай яд хъвана, жуьретлу яз адан векилвал ийиз 
алакьай шаирдилай руьгьдин игитвал алакьна лугьуз жеда. Умудсуз хьанвай, 
серфе ажуз тир вахтунда Эмина халкьдин умуд хвена, къуръандин аятар хьтин 
марифатдин тарсар туна. Гьихьтинбур я а тарсар?

Лугьун хьи, тарих мектебда авай аялди кхьизвай сочинение туш, ам сифте 
са жуьреда кхьена, ахпа цIийи чарчиз алаваяр кухтуна, гуьрчегар хъувуна, 
акъуд хъийидай затI туш.

Дилийрин девран я, дуьнья гургьа-гур.
Гьар са буба гачал хан я дуьньяда.
Инсанар хьайила хебни жанавур, 
Дугъри игридаз кван я дуьньяда.

Исятда, адет хьанвайвал, гьар атай несилди, вичелай вилик квай несилдин 
гъалатIар ашкара ийиз, тарихар цIийи хъувун гьакIан кар я.

Сада муькуьдал
Гъиз чIуру хиял, 



32

Терг ийиз гьалал, 
Гьарам незава. 

Хьана пис асир, 
Гьич тийиз таъсир,
Къиметдихъ есир
Маса гузава.

«Кьиникь са затI туш хьи акьван, адалат чаз хьана масан...» лагьай Эминаз 
тарих тарих яз амукьдайди, баркаллу ксар баркаллубур яз, негь ксар негьбур 
яз амукьдайди якъин тир. Несилар къвез алатда, 

Эвел-эхир пуч жеда вири са-сад,
Амукьдайди са тIвар-ван я дуьньяда.

Вилериз дуьнья акун патал, кIвачер хайи чиле акIурна кIанда. Вахтуналди 
алцурариз хьайитIани, санлай халкь гьамиша алцурариз жедач. Вилик вегьин 
тавур кам кьулухъ галамукьда. Инсан чилерал вахтуналди къвезва, инсанвал 
– даим. Гьахъ я пуч ийиз, я квадариз жедай затI туш...

И дуьнья са фана багъ я, 
Куьне квез гьуьрмет ая тIун.

Уьмуьрдин эхир нефесра ихьтин цIарар кхьей шаирди чаз и жуьредин ва 
хейлин маса тарсар, несигьатар туна.

ШартIуналди Эминан шиирар пуд жуьрединбуруз паюн адет хьанва:

1. Яшайишдин шиирар.
2. Муьгьуббатдин шиирар.
3. Иллагьияр.

Яшайишдиз талукь тир чIалара шаирди сад садаз акси къуватар яз жемят 
кьве патал пай хьанвайди, «дугъри игридаз кван» хьанвайди къалурзава ва 
вичин фикир тестикьарун патал дугъри ва игри халисан, уьмуьрда вичел 
дуьшуьш хьайи, вичиз аквазвай инсанрин тIварар кьаз къалурзава ва абурухъ 
элкъвена рахазва.

Эй, дили-дивана, межлисдиз тамаш:
Ких агъсакъал хьанва, керекул – юзбаш, 
Лачин – туьлек, тарлан хьайила яваш, 
ТипIрез агъавал кIан я дуьньяда.

Эмин – зулумдин душман, адалатдин терефдар кас хьана («Гьарай, эллер!», 
«Дуьньядиз», «Дустариз», «1877-йисан бунтариз» ва мсб.) «1877-йисан 
бунтариз» шиирда Эмина, са кIусни къаб алачиз, вич халкьдин майилдал, 
терефдал алайди ва вичи а халкьдин векилвал ийизвайди ачухдиз лагьанва.

Халкьдал алай азаб гьисснавай, адан кьисмет кьезилардай къуватар гье-
лелиг авачирди кьатIанвай шаир Аллагьдихъ элкъвезва.

Терг ийиз гьалал, 

Етим Эмин югъди-йифди «Ребби» лугьуз шезава хьи, 
Фагьумна за дуьньядин гьал: мегьди-загьир жезава хьи.
Куьре, Къуба, Авар дере – гьарнай есир кьазава хьи, 
Гила гьикIда, эй мусурман, гьахълу са султан гьинава?

Аквазвайвал, лап гьа къе лагьай гафар хьиз я. Вахтуниз муьтIуьгъ тахьай, 
вахт чпиз муьтIуьгъарай халис бажарагъдин лишан гьа им я. 

Вич къведалди лезгийрихъ лезги Агьмедни Куьчхуьр Саид хьтин чIехи, 
женгчи шаирар хьун Эмин патал бахтуни гъун хьана.

Ханвал ахьтин рекьин тийир къуллугъ туш,
Талагьрай хьи вичин карни шулугъ туш.
Кьисасдин къан мугьман жеда, азизди.

Ашукь Саид:

Яхул бармак чIулав рекьел пIир хьана:
Чи хуьр, уба, вирана, уф чIур хьана,
Ругун чIугвай рат рушарин хур хьана,
Бес гьикьван хьуй и хар, тIурфан, къарагуьн?

И ажугълу цIарар гележег патал куькIвей цIайлапанар тир, девирдин 
гьахъсузвилер негьзавай эверунар тир.

Эминан шиирра гьахъсузвилин образ кьилдин кас яз амукьзавач, ам са 
чIехи образдиз элкъвезва:

Мегер гьикьван жеда вун чал гьавалат?
Ша, мийир тIун, бес я, аман дуьнья гьей!
Бязибуруз я вун гъамни хажалат,
Бязибуруз я вун девран, дуьнья гьей!

Пуд шаирдинни фикиррин нетижа сад я. Саидан гафар ажугълу я, Эминан 
цIар сефилвилив ацIанва, ада регьимлувилихъ эверзава:

Фана я вун дуьнья, гьич садаз тахьай,
Давуд халифа яз – Давудаз тахьай,
Акьван кIевиз кьуна, Намрудаз тахьай,
Низ хьана бес вакай дарман, дуьня гьей!

Гужлу ялаврин экв хъичирна квахьай Саидан цIарарилай гуьгъуьниз Эми-
нан гъамлу поэзия къвезва. А поэзиядин цIарар векъи туш, абур кIелдайдан 
рикIи хъуьтуьлдиз кьабулзава, мукьва гьиссер хьиз кужумзава. Шаир вичин 
кьисметдай акъатай вахтунин векил хьиз рахазва, уьмуьрдин къанунриз акси 
туш; рази тушир дуьшуьшрани адан сес халкьдиз мукьва гафаралди акъатзава.

Адет хьанвай жуьреда муьгьуьббатдин лирикадилай башламишай шаирди, 
уьмуьрдин писни хъсан акуна, юкьван яшдив агакьайла, дерин мана-метлеб-

дин, инсанвилин гьиссерив ацIанвай философиядин камаллу шиирар кхьиз 
башламишна.

Вичин девирда яшамиш хьайи маса халкьарин векилиз хьиз (Вагъиф, 
Саят-Нова, Махтумкъули ва масабур) Эминазни дуьнья гьахълу рекье твадай 
рекьер жагъанач, амма и авай гьал мусибат тирди къалурзавай цIарар ада ярат-
мишна. Эхирни, гьакълу рекьер тачагъай шаир Аллагьдихъ элкъвена рахазва.

Амма вахтуни акъваз тийиз кIвалахзава. Тарихдин вакъиайри шаирдин 
вилер ахъайзава. «1877 йисан бунтариз» шиирда шаирди дагъвийри азадвал 
патал тухвай женгериз къимет гузва, халкьдин тереф хвена, зулумкарар рус-
вагьзава. Шаирдин цIарариз ажугълу нагъватар къвезва.

Эй, дели-дивана, къелем яхъ гъиле,
Душманрин чанда тур са велвеле,
Гъейриди кьамир на яр-дуствиле,
Сакитвилиз гьам душман я дуьньяда.

……………………….
Им захъ авай акьул я, дуст, гила за ваз лугьузва,
Уьлкве тIараш-пIараш хьана, гьарда санихъ тухузва,
Зи меслегьат кIанибуруз за меслегьат къалузва,
Ихьтин заманадал види гьахъсуз ихтибар хьана хьи.
………………………….
Россиядин кIеви зулум
Са къуз адаз жеда къалум,
Ийиз ацукь сабур, фагьум,
Им вуч мусибат хьана хьи.
Ших-Бубади чIугур азаб,
Рази хьана уллу аббаб
Мус ахквада и инкъилаб,
Им вуч мусибат хьана хьи.

Гьелбетда ихьтин ажугълу цIарар жемятдин вири къатари сад хьиз кьа-
булнач. Азаб алай халкьдин чIехи паяриз хуш чIалалди кхьенвай шиирар 
кьакьан дережадин поэзиядай кьан тийизвайбурни хьана. Уьмуьрдин вири 
хилера кьве жуьредин векилри (кесиб-синифрин ва «буржуазный интелли-
генциядин) кIвалахзавай.

Еке тарихчи, алим Алкьвадар Гьасанни Е. Эмин са несилдин векилар тир. 
Абур чеб-чпихъ галаз таниш тир, арада чар-суьгьбет авай ксар тир. Амма 
алимдин ктабра, сиягьра Эминан тIварни авач. «Им гьикI хьайи кар я? – лугьуз 
суалар гзаф ава. Инал Сулейманан цIарар рикIел хквезва:

Я стхаяр, пул авайдаз
Начаник уртах хьана хьи.
Вичиз девлет бул авайдаз
Кесибар алчах хьана хьи.

Агьвалатдин дуьз гъавурда акьур халкьди алимдин сиягьра авай тIварар 
хвенач, абур руг хьана квахьна. Эминан тIвар лагьайтIа рикIел атIанвай руь-
гьдин нехиш хьиз чилин винел уьмуьр амай кьван даим амукьда.

Эминан яратмишунра муьгьуьббатдин шиирри кьетIен чка кьазва. Халис 
чIехи шаирдин гьакI хьунни буржарикай я. РагъэкъечIдай патан уьлквейрин 

поэзияда вичел къведалди адет хьанвайвал, Эмин дишегьлидиз, са уьмуьрдин 
няметдиз хьиз, машгъулатдиз хьиз ваъ, вичиз Фелекди шириннавай ярдиз, 
барабар инсандиз хьиз, дустуниз хьиз, килигзава. Эминан вахтунда ихьтин 
кам еке викIегьвал тир.

Халис ашкъидин михьивал, экуь мурадрин кьакьанвал, фикирдин дерин-
вал, дустуниз вафалувал, рикIин чIехивал – ибур, Эминан шиирар кIелайла, 
чи рикIел алкIизвай запабар я, чи кьиле гьахьзавай дуьаяр я, чаз шаирди 
тунвай весияр я.

Диндин ктабра (кьуръанни кваз) муьгьуьббат гаф авач. Эмин вич динэгьли 
кас тиртIани, адан шииррай дишегьлидин руьгьдин аслу туширвал, така-
бурвал аквазва. Им, гьелбетда, Эминан аямда цIийивални тир, векIегьвални. 
Кьилдин дишегьлийрин тIварар кьаз кхьенвай шиирра абурун къамматар, 
йисар фирдавай, са еке къамматдиз элкъвезва, а къамматдин тIварни уьмуьр 
я, шадвални гъам, шелни хъвер какахьнавай садан кьилни акъат тавунвай 
уьмуьр; вири лукIвиле кьунвай, эхир нефесдалди умуд хуьзвай еке къуват 
уьмуьр-муьгьуьббат.

Вил вегь, килиг вун магьалдиз,
Гьам масадаз, гьам ви гьалдиз,
Хьунухь ихьтин паб кьегьалдиз
Тамам барабар аскер я.

Кьеб эчIягъиз, тур гатаз, цан цаз девирар къвез алатна. ЦIаяривай куз 
тахьай, вацIаривай тухуз тахьай, душмандивай кIур гуз тахьай мани несилри-
лай несилрал фена. Адет яз зил кьадайбур хейлин жеда, кьил кутадайди сад, 
са гафуналди Эмин – чи чIал, чи ахлакь, чи руьгь, чи манидин кьил. Ам чаз 
гайи Аллагьдиз шукур хьурай, тахьайтIа ихьтин цIарар ни кхьидай:

Дуьнья ачух я, гуьлуьшан рагъ аваз,
Куьз шеда яр, чапла виле нагъв аваз,
Фагъир Эмин вич декьена сагъ амаз,
Садра ширин ихтилат кьван хъидачни?

Эмин – им лезги литературадин чIалан бине я. Гзаф чIалар чидай шаирди 
вичин жавагьирар хайи лезги чIалал кхьена. Дерин кьатIунар, еке бажарагъ 
авай шаирдиз миллетдин гележег патал чIал гьихьтин къуват ятIа чидай.

Уьмуьрдин чарх элкъвезва, вахтунин саф даим кардик ква. А сафунин 
кукIвал анжах чIехи, кьакьан руьгьдин жавагьирар аламукьда. Амай куьлуь-
шуьлуьяр руг хьана кIаник авахьда.

Эминакай лагьайтIа, чаз даим инсанвилин, гьахъвилин, марифатдин чешне 
хьанва. Гьавиляй чна чун Эминан халкь я лагьана хиве кьазва ва и кардал 
дамахзава.

Чал Эминан халкь лугьудай тIвар ала.
Руьгьдин къеле мягькем хьунал кар ала.

                                                               Ханбиче  ХАМЕТОВА
          

            РУЬГЬДИН  КЪЕЛЕ

                             1.
Чал Эминан халкь лугьудай тIвар ала.
Мад  вуч кIанда, авай ихьтин векилар?
Гумрагьвилихъ я чи чилин шикилар,
Руьгьдин къеле мягькем хьунал кар ала.

Эмин патал чи гьуьжетар куьлуь я,
Цилинг хьанай, Ялцугъ хьанай, вуч ава?
Лезги халкьдихъ Етим Эмин вич ава,
Адан тIварцIиз девирарни куьруь я.

Сейли тирла тарашчивал, угъривал
Рей тагана къурхуйризни, азарриз,
Инсанвилихъ эверна, рикI ифирна.

Мавгьуматар кIудна, негьна ягъивал,
Савда патал цIар  акъуднач базардиз,
Ви гьар са цIар, ви гьар са гаф ивир я.

                            2.

Эмин патал бейтереф кас жагъидач.
Ам несилриз куьтягь тежер чешме я.

Давам хьурай бажарагъдин къебилар.
Халкь амай кьван халис шаир рекьидач.
Гьар камуна адан цIарар чешне я.
Мад вуч кIанда, авай ихьтин векилар.

Етим Эминан 180 йис

                                                               Ханбиче  ХАМЕТОВА
          

            РУЬГЬДИН  КЪЕЛЕ

                             3.
Мад  вуч кIанда, авай ихьтин векилар
Давамарин дараматдин цал чна,
Ша хуьн пакдиз чи Эминан чIал чна,
РикIел хвена чи шаирдин весияр,

Чи лезги чIал, аламатар зурба тир,
Тилисимдин тIвал хьиз,гъиле Эминан
Къугъвана вун, пагьливан хьиз симинал,
Сергьятарни гьам куьре гьам Къуба тир.

Ишлемишиз   куьтягь тежер хазина,
Самур вацI хьиз, авахьзавай лепе гуз,
Рекьева вун, атIуз яргъал мензилар.

 КьетIен метлеб ава гьар са сесина.
Гегьеншзава нугъатри чи еке жуз.
Гумрагьвилихъ я чи чилин шикилар.

                               4.
Гумрагьвилихъ я чи чилин шикилар.
Чи къеледин бинеяр я мягькембур.
Рушар гуьрчег, рухваярни уьтквембур
Хьун паталди бес кьадар я делилар.

Гзаф чIалар чидай чIехи шаирдиз,
Вичин лезги чIал атана бакара,
Халкьдиз панагь герек хьайи йикъара
Дерин гьиссер ахмишарна шиирдиз.

Фена шаир, вил галамаз дуьньядихъ,
Кхьена чаз эхиримжи весияр,
Месин пипIел къелем алаз, чар алаз.

ЦIарар туна, ухшар авай дуьадиз,
ГанатIани вичин рикIиз азият.
Руьгьдин къеле мягькем хьунал кар ала.

                                 5.
Руьгьдин къеле мягькем хьунал кар ала.
Чаз Саидан экуь кьве вил акъудай,
Магьфени кваз Эмин суруз авудай,
Чаз чи ужагъ, чи кьепIинин тар ава. 

Куьз хуьз хьанач Нажмудинни Гьажибег,
Такурай лагь мад чаз ихьтин руьгьсузвал,
Субутарай Дережадин агъузвал.
Мус къведа мад са Фатахов Алибег?    

Лугьуда хьи, я тарихдин гъалатIар,
ГъалатIар ваъ, лагь, акъатна къелетар.
Нетижада виридан мез куьруь я.

Куьз  киснай  чун кардик квайла жалатIар?
Акъуддайла пад чи руьгьдин къеледай?
Эмин патал чи гьуьжетар куьлуь я.
 
                                6.
Эмин патал чи гьуьжетар куьлуь я –
Шегьре туна хъфидани жигъирдиз,
КIан хуьналди са фагьумсуз факъирдиз
ГуьтIуь рекьер чи  акьулдин ери яз?

Къадирсуздан гъил куьз хьурай девлетда,
Гунагькардин Къуръандал гъил тежервал.
Куьз эхда кьван чна а эйбежервал,
Авачирла чун са аман-минетда?

Гьич шак алач, гьардахъ вичин кьеб жеда.
Гьардахъ вичин сифте камни, теменни.
И элиф-бей тийижир къе вуж ава?

Сад дуьньядиз рагъ, муькуьди еб жеда.
Лезгистандин рикIин рикI тир Эминаз
Цилинг хьанай, Ялцугъ хьанай, вуч ава?

                                7.
Цилинг хьанай, Ялцугъ хьанай,в уч ава?
Ша чна и чуьруьк инал куьтягьин,
Акъвазарин сада садаз гьелегьар
РикIе мурад, гъилерани гуж амаз.

Ша, хкажин са дарамат вирида,
УстIарарни шакIуртарни сад хьана.
Куьлуь-шуьлуь кьулухъ туна, кIватI хьана.
Устадвилер вугун тийиз кирида.

Къаст тайин яз, рикIе аваз гележег,
Чи бубайри кутур гьар са къелемди
Бегьер гузва, булдиз чуьхвер-ич ава.

Югъ-къандавай къати жерла руьгьдин женг,
Миллетдин тIвар машгьурнавай алемдиз,
Лезги халкьдихъ Етим Эмин вич ава.

                            8.
Лезги халкьдихъ Етим Эмин вич ава,
Чи накьни къе галкIурзавай муьгъ тушир,
Гележегдин шегьре рехъ тир, бигъ тушир –
Лугьумир хьи, ахьтин рекьер виш ава.

Гъетер гзаф хьйитIани,рагъ сад я.
Урус цава Пушкин хьтин гъед авач.
Инглисриз Шекспирар кьвед авач.
Чи цавани Эмин хьунал чун шад я.

Хайи халкьдин рикIикай яд хъвайи кас,
Руьгьдин къуват кIватIай халкьдихъ 
                                                      авай кьван,
Къадир авай гьар садаз ам вири я.

Гъамни гьижран негьна, умуд хвейи кас
Чи рикIера жеда уьмуьр амай кьван.
Адан тIварцIиз девирарни куьруь я.

                              9.
Адан тIварцIиз девирарни куьруь я
Девир фида жевандилай къужадал,
ЭлячIайвал лашунилай ружадал.
Къе са затI ва пака са затI сейли я.

Къвез алатда дявеярни пачагьар.
Гагь садан гагь муькуьдан тIвар –сивера.
Хаз рекьида, халкьни жеда кIевера
Я батIул, я гьахълу тежез гунагьар.

БатIул ийиз  алакьнайни сес аваз
Жейранрикай шиш-кабабар ягъайбур?
Яраб тиртIа ам жемятдин дугъривал?

Мегер шаир кис жедани мез аваз.
Чара ийиз хайибурни тахайбур,
Сейли тирла тарашчивал, угъривал?

                             10.
Сейли тирла тарашчивал, угъривал,
МуьтIуьгъ хьана, михьи чарчел гъил алаз,
Акъваздани ихтияррал вил алаз,
Какадарна гьуьруьятни гьуьруьвал?

«Эй залум невс, ви гъиляй зун ажуз я.
Инсанвилин зерре лишан вак квай туш» --
Лагьай шаир ихтияр гваз рахай туш,
Гуьзлемишиз эмир, кьилни агъузна.

Виридалай четин рехъ я гьахълуди,
Вири къванер аруш жеда кIвачера,
ЭгечIдайла  муьфтехурар бизариз.

Вил ягъ тийиз эмирар гвай  халудиз,
Рахух, шаир, михьи хьурай куьчеяр,
Рей тагана къурхуйризни азарриз.

                            11.
Рей тагана къурхуйризни азарриз
Къалурначни Эмина чи синихар,
Чап  килигиз хьанатIани сирихар
Ухшар хьана чIурай чинар къузайриз.

Кана шаир бед вахтунин зидвили.
«Мерд инсанар куьч хьанва жал?» -- жузуна.
Яраб абуруз « маса уьлкве жагъана»,
Гьахъ багьа тир, дуьз инсанар кьитвилин?

Кьил хкажда фитнечиди, пехилда,
Жизви патахъ къекъуьрайтIа къелемди,
Гьиссералди алверайтIа  шиирра.

Эмин чешне я шаиррин сихилдиз.
Гъил къачуна чандилай, куз веремди,
Инсанвилихъ эверай, рикI ифирна.

                            12.
Инсанвилихъ эверай, рикI ифирна
Эхидрал кьван, къаткидалди магьфеда,
Гьайиф чIугваз, гум акъудиз мефтIедай,
А цIарари гьар са лезги иширна:

«Етим Эмин,  на етимар хуьналди,
Ваз арха жеч ви весияр туналди,
Татуй залум зи мейитдин чинални,
Яд кас атуй –са инсаф авайд атуй».

Им арза туш, им шаирдин къилих я.
МуьтIуьгъ тахьай марифатсуз лекейриз,
Шаирдин рикI, квадар тавур багъривал.

Инсанвилихъ тамарзлу яз, къаних яз,
Веси туна Эмина чаз, невейриз,
Мавгьуматар кIудна, негьна ягъивал.

                               13.
Мавгьуматар кIудна, негьна ягъивал,
Кхьена чIал халис ватанпересди.

Ширин чанни куьтягьдалди мерезди
Багъишна чаз вичин руьгьдин чIехивал.

Вуч кIанзавай бес Эминаз эвезда?
Ктаб тиртIа, редактордин къул алай.
ЦIарар гзаф, гьар са цIарцIяй пул авай…
Шиир къвезвай алаз эхир нефесдал..?

Ваъ, шаирдин кьетIенбур тир къайгъуяр,
Вахтунилай, хьанвай « кIекни керекул»,
Нарази яз рахана ам бизардиз –

Гуьзлемишнач машгьурвилер, къаргъуяр,
ЧIал туькIуьрна тийиз, гьилле,  гьерекат,
Савда патал цIар акъуднач базардиз.

                             14.
Савда патал цIар акъуднач базардиз
Я хьанач хьи, бязибур хьиз бягьсина.
Жавагьирар тазватIани ирсина,
Арза гана, минетна тек са ярдиз.

«Са эрзиман гьатнава, яр, зи чанда
Аман, минет, ша ваз дад я, кIани яр.
Ширин мецел вавди рахун заз кIанда,
Асул абукевсер яд я, кIани яр».

КIанидаз цуьк гуз утанмиш дагъвияр
Ашкъидикай чIалар кIелиз гьейран я.
Дишегьлидиз къимет гана, Эмин на.

Ихьтинбур тир ваз кIанзавай гьакъияр,
Муьгьуьббатдин есирдавай жейрандиз
Ви гьар са цIар, ви гьар са гаф ивир я.

                              15.
Ви гьар са цIар, ви гьар са гаф ивир я,
Тамашзава зун Эминан шикилдиз.
Азиз шаир, гьамиша хьиз, сефилдиз
Килигзава, гуя кьве вил кьве вир я.

ГьикI я хьи заз, туьгьмет ава вилера,
Белки чна вахт гьавая зайзава,
Чи гьиссерни чизни-течиз пайзава,
Шиирни са сенят хьанва гъилера.

Вуч кутунва чи къелемди лишандик?
Тайин яни къуьн кутадай чкаяр?
Къецел гьава дегиш жезва, гар ава.

Гар авайла лувар жеда инсандик,
Чалай рази тахьурай зи мидяяр –
Чал Эминан халкь лугьудай тIвар ала.

                                                       Арбен  КЪАРДАШ

ЕТИМ ЭМИНАН ЗУРБАВАЛ

Эминан шииррин кьилин кьетIенвал ам я хьи, абур кIелиз регьят я, абу-
ра кьил какадардай хьтин къекъуьнар ва кьуьруькар авач. Адан чIаларикай 
рахай ва я кхьей бязи ксари ихьтин «адетдинвал» шаирдин яратмишунрин 
«зайифвал» яз гьисабзавай дуьшуьшарни тахьана авач. 

Амма гьакъикъатда акI туш. Эмин халисан, чIехи дережадин, вичин шиирар 
кIелдайла дерин фагьум-фикир авун лазим жезвай шаир я.

Эминан шиират вуч затI ятIа кIелдайбурувай фикирдиз гъиз хьун патал  
заз «аквадай» мисал гъиз кIанзава.

Шалбуздагъдин ценерив алцифай михьи яд авай, вич чилин къатарай къ-
везвай са булахдикай арадал атанвай са гуьзел вир ава. Адал Суьрме аватай 
вир тIвар ала. Вучиз и тIвар алатIа, ам кьилдин тарих я. Адакай халкьдин 
сивера риваятар ама, бязи шаирри адакай шиирарни поэмаяр кхьенва. И вирин 
кIане авай яру, къизилдин кIусар хьтин чиргъ лап мукьваллайди хьиз аквада, 
налугьуди вавай, гъил це туртIа, гъапаз са шумуд къван къачуз жеда. Вир са 
акьван деринди тушир хьиз жеда. Амма гьакъикъат масакIа я. Эгер вирин циз 
са бицIи къван гадарун хьайитIа, ам кIаниз аватун патал са кьадар вахт фида, 
яни им вир деринди я лагьай чIал жеда. РикIивайни и вир деринди я, амма 
адан алцифвили, ам даязди хьиз къалуриз, чи вилер алцурзава.

Эминан шиирарни гьакI я. Абурун алцифвили, михьивили чаз абур ре-
гьятдиз гъавурда акьадайбур хьиз, адетдин хьтин шиирар хьиз къалурзава. 
Амма абурун халисан деринвилив, мана-метлебдив агакьун патал вахт кIан 
жеда, чирвилер герек жеда.

Етим Эминахъ сирерни керематар гзаф ава. Абурай виридай кьил акъудиз 
хьун мумкин туш. Вучиз лагьайтIа чав адан ирс вири тамамдиз агакьнавач, 
адан са пай, мумкин я, чIехи пай гел галачиз квахьнава. ИкI тирди адан уь-
муьрдикай халкьдин сивера амай гьадисайри лугьузва. Адан уьмуьрдин ула-
марни чаз вири тайин хьанвач, абуруз талукь ва чпел шак гъиз тежедай хьтин 
делилар тIимил ама. Амма, чав агакьнавай ирсинини, шаирдин уьмуьрдиз 
талукь делилрини Етим Эмин зурба инсан ва чIехи шаир хьайиди къалурзава.

Эминан чIехивал куькай ибарат я?

Етим Эминан 180 йис

Ада, лезгияр Урусатдик экечIай девирдин шаир хьуналди, лезгийрин цIийи 

кьилдин махсус къаматда аваз чIугурди са Етим Эмин я. 

галаз вичин къелемдин къуватар алцумун, абурулай гьакI кьуру чешне къачун 
акъваз тавуна, абурухъ галаз акъажунриз экъечIдай жуьрэт ийизни алакьна. 

Вич халисан мусурман яз, шариатдин къази яз, ада вичиз, шаирдиз хьиз, 
диндин часпарра дарзавайди, вич а сергьятрай экъечIуниз мажбур жезвай-
ди гьиссзавай, и жигьетдай ада вичивни, вичин патав гвайбурувни, амай 
дуьньядивни четин суалар гузвай, ада и дуьнья тешкилнавай тегьердал шак 
гъизвай, Аллагьдивай са касдиз кьванни даиман уьмуьр гана, адав чиуьмуьр-
дин мана-метлеб вуч ятIа чириз тун тIалабзавай. Ибур диндал алай касдивай 
регьятдаказ лугьуз жери гафар тушир.

Вич мусурман яз, ада лезгияр Урус гьукуматдик хьун дуьз кар яз гьисабна, 
тарихдин уламра  кар кьетIидаказ гьялна кIани вакъиайра ада  Къафкъаздин 
халкьар чпин гелел гъиз кIанзавай мусурман уьлквейрин пад хвенач, инкъи-

лабралди инсанрин уьмуьр хъсанвилихъ дегишариз тежедайди тагькимарна. 
Гьа са вахтунда ада гьукумдихъ ва гьукумдаррихъ инсаф ва адалат авачирди 
къалурна ва абур тахьуни уьлкве чкIинал гъидайдакайни лагьана. 

Инал къейднавай и вири лишанрикай чун и ктабда раханва.
Иранрин са шаирдихъ пуд чепелукьдикай кхьенвай са шиир ава. Абуруз 

пудазни цIун гьакъикъат гьихьтинди я тIа чириз кIан хьана. Сад лагьай чепе-
лукьди, яргъалай цIуз килигна,  лагьана: «Ада экв гузва». Кьвед лагьайда, са 
кьадар цIуз мукьва хьана, къейд авуна: «Ада чим гузва». Пуд лагьай чепелукь 
цIун къенез гьахьна, ам ана кана чIух хьана. Адаз цIун тIебиат, гьакъикъат 
гьихьтинди ятIа тамамдиз чир хьана, амма адавай ам амайбуруз лугьуз хьанач.

Етим Эминан уьмуьрни кьисмет, ам дуьньядив эгечIай саягъ и пуд чепе-
лукьдин кьисадив гекъигиз, «алцумиз» жеда. 

Адан яратмишунарни пуд чкадал пай жезва. 
Сифтегьан пай жегьилвилихъ, муьгьуьббатдихъ галаз алакъада ава. Вич 

и и береда муьгьуьббатдин азабрик акатнатIани, шаирдиз дуьнья экуь яз, 
бахтавар яз аквазва, ам муьгьуьббат кьилиз акъатунихъ, вични вичин яр сад 
хьунихъ гелкъвезва. И бере и «фана дуьньядин» цIуз яргъай килигай сад 
лагьай чепелукь я.

Кьвед лагьай бере адаз муьгьуьббатда вичин бахт жагъана, дустарин, 
жемятдин арада хьана, ам кIамбурдал хьайи вахт я. Ам акьван яргъал фенач. 
«Яру-цIару, гуьллуь читиникай» валчагъда къазаб туна дамахарни ада авуна, 
вичин къазивилин везифаярни рикI гваз, гьахъ гваз, инсанар рази жедайвал 
тамамарзавай. И бередиз бахшнавай шиирар чал тIимил агакьнаватIани, абур 
михьиз хьаначир лугьуз жедач. Вичин уьмуьр къулай тирлани, шаирдин рикI 
халкь авай четин гьалдикай секин тушир. ЯтIани, и бере шаир дуьньядиз 
мукьувай килигай ва адан цIу чим гузвайди гьиссай кьвед лагьай чепелукь я.

Шаирдин уьмуьрдин ва яратмишунрин пуд лагьай бере виридалай кьилин, 
вакъиайралди ва шиирралди девлетлуди, амма сагъламвилин жигьетдай лап 
четинди хьана. Вичин уьмуьрдин сад лагьай береда Туьквезбанан дидарда 
ирид йисуз хьайивал, адан эхиримжи берени ирид йисуз давам хьана. И йисара 
ам месел алаз хьана. Адаз дуьньядин, инсандин суфатар капаллайди хьиз ачух 
хьана. Адаз чIехи гьакъикъатар ва керематар акуна. И бере цIуз гьахьай пуд 
лагьай чепелукьдив гекъигиз жеда. Чепелукьдивай цIун гьакъикъат гафаралди 
лугьуз хьанач. Амма Эмина и дуьньядинни инсандин гьакъикъат, уьмуьрдин 
метлеб вуч ятIа шиирралди лагьана. Пуд лагьай бередин чIалар и дуьньяди 
инсандиз ганвай зурба хажалатдин цIун къеняй авунвай зурба гьарай я. Вичин 
хсуси мусибатдани ам халкьдин шаир яз амукьна.

Етим Эминан ирс датIана алимрини, шаиррини, кIелзавайбуруни датIана 
гъилик ийизва. Адакай кхьизва, адан деринар, сирер ачухиз алахъзава. 

Эминал чи гьейранвал садрани акьатIзавач. Им адан ирс деринди тирвилин 
лишан я.

«Девирар. Девиррал – Эмин», – кхьенай чи аямдин кьилин шаиррикай сад 
хьайи Ибрагьим Гьуьсейнова.

Лезги халкьни адан чIал амай кьван гагьда чи шаиррин цIиргъина Етим 
Эмин сад лагьайди яз амукьда.

метлеб вуч ятIа шиирралди лагьана. Пуд лагьай бередин чIалар и дуьньяди 
инсандиз ганвай зурба хажалатдин цIун къеняй авунвай зурба гьарай я. Вичин 
хсуси мусибатдани ам халкьдин шаир яз амукьна.

Етим Эминан ирс датIана алимрини, шаиррини, кIелзавайбуруни датIана 

Эминал чи гьейранвал садрани акьатIзавач. Им адан ирс деринди тирвилин 
лишан я.

«Девирар. Девиррал – Эмин», – кхьенай чи аямдин кьилин шаиррикай сад 
хьайи Ибрагьим Гьуьсейнова.

Лезги халкьни адан чIал амай кьван гагьда чи шаиррин цIиргъина Етим 
Эмин сад лагьайди яз амукьда.

                   Ражидин  ГЬАЙДАРОВ

ЕТИМ ЭМИНАН ШИИРАТДИН БЯЗИ СИРЕР

Халис гуьзел шиир теснифунин сирер куьлуь я. Гьар са шаир абурукай 

тир. Ада менфят къачун тавур саягъар, рекьер, мумкинвилер мадни ама лу-
гьун четин я.

Адетдин рахунилай шиир тафаватлу ийидай, адакай гуьрчег имарат ара-
дал гъидай къайдаяр ва мумкинвилер вири сад туш, абур жуьреба-жуьре я. 
Абурукай хейлинбур чи япари гьиссзава, вилериз аквазва. Месела, рифма, 

Етим Эминан хейлин эсерра сад-садан гуьгъуьнал алаз гзаф затIар, лиша-
нар ва мсб. эзберун дуьшуьш жезва. Месела, и саягъда: 

Зи хан, зи султан, эфенди, шагь,
Ширин бегьер, вун хвашгелди! (221)
Пехъни, чIагъни, керекулни вал къведи (130)

1 Вири мисалар «Вил атIудач дуьньядихъай…» кIватIалдай къачунва, абурун къвалав ктабдин чин къалурнава.

Етим Эминан 180 йис

Эгер шаирди са-сад гьисаб ва я эзбер тавуна, абурукай анжах садан, къуй 
ам виридалайни дерин маналуди хьурай, тIвар кьунайтIа, абурукай анжах са 
келима ишлемишнайтIа, и цIарарин таъсир, абурун шиирдиз хас лезетлувал 
шаксуз зайиф жедай. И кар шаирдин бязи бендерай генани ачухдиз малум 
жезва:

Мез ви лал я, япар биши, вилер кур, 
Гъилер члахъ, кьецIибур я ви кьве кIур;
Муькуьр гзаф, гьакь ви хилаф, хиял чIур...
Пеше даим муькуьр, фитне, дяве, къал, 
Гъибет пара, къалби-къара, рикI дагъал, 
Фикир лавгъа, фиил гъавгъва, бед хиял...
Жасад темпел, инсаф рикIел гъиз течиз, 
Акьул зелил, фагьум тIимил, фитне ийиз, 
Амал азгъун, ийиз чапхун, уьмуьр физ... (157)

Бязи эсерра эзберзавай ксар, крар, аннамишунар ва я лишанар мана-мет-
лебдин жигьетдай чеб-чпиз лад мукьва, халис синонимар-барабар манаяр авай 
гафар я. И амалди бендинин мана-метлеб санлай гегьеншарзава, кIелзавайди 
шаирди вичин чIалахъ агъун артухарзава: 

Дуьньяда инсан жедани ажал, завал, агъривачир;
Шумудни са бенде ава мескен, мяден, еривачир;
Гьар са касдин югъ гьам я хьи, кьилив къвери багъривачир; 
Мейил, стха-хва амукьуй, Эмин ви дустар гьинава (195).

И жуьредин эзберунар ишлемишун дуьшуьшдин кар туш, абур шаирди 
кьасухдай гъиликди авунвай кьетIен амал я. Чи маса шаирри и къайдадикай 
тек-бир менфят къачузва. (Кесиб Абдуллагь, Хуьруьг Тагьир, Шихнесир 
Къафланов).

Етим Эмина вичин гзаф шиирра рикI алаз ва акьалтIай устадвилелди ишле-
мишзавай къайдайрикай сад – вич рахазвайдан тIвар кьун, гьадахъ элкъуьн 
я. И карни шаирди, кIелзавайдаз шит тежедайвал, жуьреба-жуьре кIалубра 
аваз, тамамарзава:

а) Санлай са шумудахъ элкъвена:
Я сад Аллагь, я Пайгъамбар!
И дуьнья женнет ая тIун! (202).
б) Са касдихъ (ва я ксарихъ) са шумуд жуьре элкъвена: 
Салам-дуьа я квез, гьелбет, зи мецелай, рикIин дустар.
Чан аламаз хьана гъурбат, шекердилай ширин дустар. (198) 
в) Рахазвай кас тикрарна:
Ваз вуч кIантIани ая, зи кар авач, яр;
Ваз агь ийиз зи мецяй къведач, яр;
Ша мийир икI, вазни хъсан жедач, яр (42)
г) Шаир вич вичихъ элкъвена:
Етим Эмин, ви гъам, хифет пара я (45)
Етим Эмин, лагь маса чIал (59)
Етим Эмин, вун кьурада (58)

д) Виридалайни гзаф шаирди са шумуд гафуналди лагьанвай гегьенш 
тавакъуяр ишлемишзава:

Чан женнетдин цуьк севдуьгуьм (51)
Алагуьзли севдуьгуьм яр (36)
Зи рикIин дуст Абумуслим (180)

Инал са кар манди къейд авун лазим жезва. Хейлин тавакъуйра, гьалтзавай 
Ифриз, Суна, Дилбер, Назлу, Назани, Зулейха ва масабур кьилдин рушарин, 
тайин ксарин тIварар туш, абур вири шаирди вичин ярдиз талукь яз ишле-
мишзава. И тавакъуяр жуьреба-жуьре авуналди ада вичин рикIе авай тек 
гуьзелдин къамат девлетлу ва гужлу ийизва.

АкьалтIай устадвилелди Етим Эмина са кар, шей ва лишан кьадардилай 
артух, гьакъикъатда тежер кьван екез къалуруникай «гаф яцIу авуникай» 
менфят къачузва. Им, малум тирвал, анжах са шииратда ваъ, халкьдин сивин 
яратмишунрани, адетдин рахунрани гегьеншдиз ишлемишдай амал, чIагурун 
я. Амма кар адакай кутугай чкадал, шиирдин таъсирлувал гужлу жедайвал 
менфят къачунал ала. Хсусан гьа и саягъ ва гьа ихьтин мураддалди абур Етим 
Эмина ишлемишни ийизва:

Кьве вилелай атай накъвар
Ирид чиле кьар хьана хьи! (31)
Машрикьдилай Магърибдал экв 
Ич, чуьхвердин адет ава, къарпуздилайни екеда (119)
Вун такуна, накъвар Жейгьан2 
Дерт къати яз хьана пиян (75)
Нече-шумуд такIанбур а вахтуна
Хъуьредайбур вални сад агъзур жеди (87) 
Виш агъзур йис хьайитIани дуьньядал 
Гьар са чIавуз садан гуьгьуьл дар жеди (96)
Етим Эмин ви гьар са гаф
Хажалат я халкьдиз гзаф;
Накъвад сел къвез кьилеллаз каф 
Имам Шамил есир хьанва (228).

Шиир дири ийидай, вичиз лугьуз кIанзавай фикир ачухдиз лугьудай мум-
кин яз, шаирди лап гегьеншдиз гьар жуьредин затIарив, гьайванрив, руьгьдин 
гьаларив гьабурухъ элкъвена, абур фагьум-фикир авай ксар яз кьуна, руьгьлу 
авуна, суьгьбет ийизва. И къайда халкьдин кьисайра, басняйра гзаф дуьшуьш 
жеда, амма ам гьакIан машгъулвал, кьуру чIагурун туш. Эмин хьтин дерин 
шаирди адакай менфят къачун тIебии ва чарасуз кар я. Абурун куьмекдалди 
шаирди вичин сидкьида авай фикирар, эрзиманар вичи чIугвазвай гьайифар 
лугьузва. Ихьтин шиирра шаирдин «суьгьбетчияр» гзафни-гзаф дуьнья, нефс, 
ватан, гуьгьуьл я:

Кьил ястухдал, хиял зи вав, 
Ви дерт рикIяй фидач, ватан (216)

2  Жейгьан – Амударья вацI.

Фана дуьнья! Вавди я зун, 
Вав буьтуьн гъам жедани? (194)
Эй залум нефс, ви гъиляй зун ажуз я (157)
Гуьгьуьл, вун икI сефил межер, 
Дуьньяда вуч мал ава ви? (161)
На ийирди вуч къал-къил я?

Сабур ая, акъваз, гуьгьуьл (158-159)
Я нефс, вун зав хьана душман, 
Иблисдив дуствал ава ви. (154)

Етим Эминан эсеррин чIал гафарал гьалтайла, малум тирвал, гзаф дев-
летлуди я. Ада жуван чIалан ва халкьди ишлемишзавай маса чIаларай атай 
гафарихъ галаз санал халкьдин сивера гьеле гьат тавунвай, амма гьа девир-
дин интеллигентриз чидай хейлин келимаярни ишлемишзава, бязи шиирра 
лагьайтIа, гьахьтин тамам ибараяр, мисалар кардик кутазва. Им са патахъай, 
эсердин гъавурда акьуниз манийвал гудай кар яз аквада. Амма муькуь па-
тахъай, шиирдин вичин тегьердилай, автордиз лугьуз кIанзавай фикирдилай 
аслу яз лап тIебии кар я. Ихьтин кьилдин гафар ва я битав парчаяр ишлеми-
шуни чIалан жигьетдай шаирдин вичин дережа къалурунихъ галаз санал, а 
эсер низ талукь ятIа, ам вуж паталди ва низ кхьенвайди ятIа ашкара ийизва. 
Ихьтин ибараяр гзафни-гзаф Етим Эминан илагьийра дуьшуьш жезва, амма 
тек са гьабура ваъ:

...Гьам шариат, гьам тIарикъат, гьам гьакъикъат я ваз эзбар 
Унсу, жинну, жумла махлукь, гьар са бенде я ваз икьрар 
Акунихъ вун эрзиман яз, Эмин ама такьаз кьарар, 
Ашукь яз вал хьавава хьи гьейран, мубарак Исмаил. (165)
Я адалат, я мурувват, я бер-берекат амач хьи (186)
Хубанарин шагьи-шунгъар, Гьалимат (22)
Гьам муназзагь сидкьи-садикь вун я хьи;
Жумла махлукьатдин разикь вун я хьи. (152)
Циф чIугвада яд гьуьлелди, 
Едди икьлим еридалди. (182)
Жамали эйши-ишретда падишагь хьиз чагъда аваз. (71)

Инал мисал гъайи хьтин цIарари, мукьвал-мукьвал ишлемишзавай куьруь 
ибайрайри ва кьилдин гафари шаирдихъ гегьенш тир чирвилер хьунин 
гьакъиндай, иллаки адаз рагъэкъечIдай патан эдебият хъсандиз чир хьунин 
гьакъиндай шагьидвал ийизва.

ТахьайтIа, адавай, месела, ихьтин гафар, ибараяр гьикI ишлемишиз жедай:
Сурагьи бухах, кейфи ишрет, Юсуфи Кеан, Сеньан бешират, Али ал-ала 

Фирдаус, Иллаявлал къиямат, луьълуьъуь агьмер, муьшки анбер, маъюс, 
тилмизар тесвир ва масабур.

Предметар, абурун лишанар сад муькуьдаз къарши эцигуни малум тирвал, 
гекъигзавай затIар кьведни къатиз, акъатна кьатIундай, лугьузвай фикирдин 
гъавурда регьятдиз акьадай, шаирдиз яратмишиз кIанзавай образ, адан къамат 
гужлу ийидай мумкинвал гузва. Иниз килигна гъавурдик квай теснифчийри 

Эй залум нефс, ви гъиляй зун ажуз я (157)
Гуьгьуьл, вун икI сефил межер, 

...Гьам шариат, гьам тIарикъат, гьам гьакъикъат я ваз эзбар 
Унсу, жинну, жумла махлукь, гьар са бенде я ваз икьрар 
Акунихъ вун эрзиман яз, Эмин ама такьаз кьарар, 
Ашукь яз вал хьавава хьи гьейран, мубарак Исмаил. (165)
Я адалат, я мурувват, я бер-берекат амач хьи (186)
Хубанарин шагьи-шунгъар, Гьалимат (22)
Гьам муназзагь сидкьи-садикь вун я хьи;
Жумла махлукьатдин разикь вун я хьи. (152)
Циф чIугвада яд гьуьлелди, 
Едди икьлим еридалди. (182)
Жамали эйши-ишретда падишагь хьиз чагъда аваз. (71)

Инал мисал гъайи хьтин цIарари, мукьвал-мукьвал ишлемишзавай куьруь 
ибайрайри ва кьилдин гафари шаирдихъ гегьенш тир чирвилер хьунин 
гьакъиндай, иллаки адаз рагъэкъечIдай патан эдебият хъсандиз чир хьунин 
гьакъиндай шагьидвал ийизва.

ТахьайтIа, адавай, месела, ихьтин гафар, ибараяр гьикI ишлемишиз жедай:
Сурагьи бухах, кейфи ишрет, Юсуфи Кеан, Сеньан бешират, Али ал-ала 

Фирдаус, Иллаявлал къиямат, луьълуьъуь агьмер, муьшки анбер, маъюс, 
тилмизар тесвир ва масабур.

Предметар, абурун лишанар сад муькуьдаз къарши эцигуни малум тирвал, 
гекъигзавай затIар кьведни къатиз, акъатна кьатIундай, лугьузвай фикирдин 
гъавурда регьятдиз акьадай, шаирдиз яратмишиз кIанзавай образ, адан къамат 
гужлу ийидай мумкинвал гузва. Иниз килигна гъавурдик квай теснифчийри 

чпин эсерра къарши эцигуникай гегьеншдаказ менфят къачузва. Етим Эмина 
вичин эсеррани къаншаррикай хейлин кьадарда ва абурун хиве еке везифа 
туна, устадвилелди, кIелзавайдаз хуш жедайвал, адавай квекай рахазватIа 
гьам, вилик гъана вичин вилералди аквадай саягъ кьатIуниз жедайвал хийир 
къачузва. Амма тIебиатда тежер къалп къаншарар шаирдин эсерра садни 
авач. Ингье са шумуд мисал: 

Са къуз ракъар, са къуз цифер, 
Лацу хъуькъвер, чIулав зилфер.
ГьикI акъудда йикъар йифер?.. (59)
Ярдин сифет гзаф гуьрчег
Лацу хъуькъвел къара бирчек. (77)
ВиртIедин кьеч гъайла кIвализ, 
Шариатар физва гьуьлуьз (110)
Инсанар хьайла хебни жанавур, 
Дугъри игридаз кван я дуьньяда. (135)
Зун ви Керим, вунни зи Шагьсенем я. (21)
Гьар са угъриди, игриди
Тунач сефилди, дугъриди. (178)
Малдин иес хьана дириди, 
Авачиз шаръ, я дуван, наиб (178)
Гьич чин тийиз вине аван агъада
Ахпа ви шив кьулухъди элкъведа, дуст. (187).
Садбур шадна, садбур хьурна пашман, гьей. (127)

Виридалайни гегьеншдиз ва нетижалудаказ Етим Эмина вичин эсерра 
шииррин цIарар сад хьиз, сад хьтин келимайралди башламишуникай менфят 
къачузва. Ихьтин цIарар винидихъ чпикай рахай къаршивилериз лап мукьва 
я, амма ина къаршивал тамам цIарцIин ва я санлай бендинин манадикай ма-
лум жезва, кьилди къарши эцигнавай гафар абурук квач. Сад хьтин гафарал 
башламишзавай цIарар, бендер рикIел хуьз асант я, манадин жигьетдай абур, 
адет яз, барабарсузвилериз, инсанрин уьмуьрда виридавай кьатIуниз жедай 
хъсанписвилериз, халкьдин къатарин зидвилериз талукь я. И кардини ахьтин 
бендер, санлай тамам шиирар рикIел хуьн, лазим атай чкадал абур ишлемишун 
асантарзава. Гьавиляй хсусан гьахьтин эсерар халкьдиз ала ва хуш я. Амма 
абур хуш хьунихъ мад са себеб ава: ахьтин чIалара къейд ийизвай гьахъ-
сузвилер, садаз гун – муькуьдаз тагун анжах са девирдиз ваъ, гуьгъуьнлай 
къвезвай девирризни хасбур я. Гьавиляй чеб кхьейдалай инихъ алатнавай 
йисариз килиг тавуна шаирдин эсерар, къе кхьейбур хьиз, амукьзава:

Шумудни сад, дунья, ви залум ава, зулумиз;
Шумудни са фугъара сефил ийиз, магьрумиз.
Шумудни сад бейниван ава эхир фагьумиз;
Шумудни сад гъафил яз, авазава ахвара. (122)
Бязибурал жеда вун хупI гьавалат;
Бязибуруз я вун дуван, адалат;
Бязибуруз гуда вуна хажалат, 
Бязибуруз я вун игьсан, дуьнья гьей. (125)
Садбурун дем, межлисар хупI гурна на, 

Са-садбур вил акъудна, курна на
Са-садбурун дерт къати гургурна на
Садбур шадна, садбур хьурна пашман, гьей. (127)

Мегер ихьтин шиирар «куьгьне» жедани?! Абуру накь ваъ, къе кхьейбуру 
хьиз ван ва таъсир ийизва. 

Шиирдин ва я бендинин сифтегьан гафар тикрарунихъ авай хьтин кесер, 
малум тирвал, абурун эхиримжи келимаяр тикрарунихъни ава, Шииратда, 
иллаки Шаркь патан шаиррин чIалара гзаф дуьшуьш жедай и амалдикайни 
Етим Эмина вичиз хас тир устадвилелди менфят къачузва. КIелдайди патал 
и жуьредин тикраррихъни винидихъ къейд авур хьтин метлебар (рикIел хуьз 
асант хьун) ава, амма шаирди адан куьмекдалди бендиник квай хъвер, ай-
гьам ва я вичи ийизвай тенкъид гужлу ийизва, санлай эсердин мана-метлеб 
деринар ва гимансуззава.

Вуна хиялна: дуьньяда угъри, фасад жеч лагьана;
Суду хьуналди ви кIвализ чуьнуьхдайди къвеч лагьана, 
Вирт авай къаб гъвечIиди яз, гъейридаз аквач лагьана.
Вуна авур гьар са фикир гьам чIуру хиял хьана хьи. (115)
Вучиз кIевяй акъудна на ви къуьл дуьздал алаз туна?
Атай-хъфей махлукьатдин вилер ада акьаз туна?
Тухудайдаз жафа тахьуй лугьуз, сивни ахъаз туна?
Фагьумайла, ваз, фукъара, лап ажаиб кар хьана хьи! (117) 
Акурбуру: квахь ам ваз къвеч, – лугьуда.
Вичи: ваъ, акI ярамиш жеч, – лугьуда;
Ам тахьайтIа, вичи ризкьи неч, – лугьуда, 
ГьалдарайтIан вич виртIедин кьечал, гьей (91)
Гьа пер даим ваз герек хьуй, 
Ви кафандиз гьа къедекь хьуй, 
Ви ширин чан гьакI гьелек хьуй, 
Ви гьахьтин невс над хьуй, яллагь! (90)
Шад жеда завал атайла,
Душманариз шел атайла, 
Бес за гьикIин, хъел атайла, 
Хьана завай, чан къарияр! (106)

Мисалрай малум жезвайвал, рахун физвай амал, цIарарин эхирар тир гафар 
тикрарун, амайбурулай гзаф чпик хъуьруьн, айгьам ва я ачух ягьанат квай 
эсерра дуьшуьш жезва, амма тек са гьабура 

Гьич шак авач, вилаятдин бахт я вун, 
Зумруд, мержан дуьзмишнавай тахт я вун, 
ЦIувад йиса авай дамах-чагъ я вун.
Кьисмет хьайид я бахтавар, Гьалимат. (22)
Етим Эмин зайиф кас я, гьал авачир, 
Чара фикир, я бед хиял авачир, 
Я тIалабдай хазина, мал авачир.
Гафар виниз, крар агъуз жез тахьуй (113)

Къейд авун лазим жезва, Етим Эминан бязи эсерра са бендинин эхирим-
жи гафар ваъ, тамам шиирдин вири ва я хейлин цIарар сад хьтин гафаралди 
акьалтIарун гьалтзава. Месела, «Мубарак» тIвар алай шиирда (21) пуд бен-
динин вири цIарар (рефрен квачиз) «я» гафуналди куьтягь жезва (бегьем я, 
къелем я, Шагьсенем я; гьуьрмет я, женнет я, зиннет я; фана я, вафа я) (21).

Винидихъ къейд авур къайдайри ва амалри, гьелбетда, шаирдиз вичин 
эсерар жуьреба-жуьре ийидай, абур асантдаказ ва лезет гудайвал кIелзавайдан 
сидкьидив агакьардай, чIехи месэлаяр, дерин гьиссер, рап-рап гудай гафарин 
желейра туна, куьрелди лугьудай мумкинвилер яратмишна. Амма Етим Эми-
нан жавагьиррин хсусивилер, сирер ва себебар анжах гьабуралди акьалтIзавач.

Шаирдилай аламат жедай хьтин, са куьнизни инсаф тийидай вахтунивайни 
вичин нур зайифариз тахьай гуьзел шиират теснифиз алакьунин халис чIехи 
сирер масадбур я:

Етим Эминанз вичин багъри чIал, адахъ галаз санал са шумуд маса чIаларни 
чир хьун, лезги ва маса халкьарин сивин яратмишунар ва меденият хъсандиз 
чир хьун, вичин хсуси активный гафаргандин еке девлетлувал ва а хазинадай 
лазим атай дуьшуьшда виридалайни кутугайди хкягъиз алакьун ва эхирни 
вичи теснифзавай шейинив гьамиша гьиллесуздаказ, кIевелай истемишдай, 
уду-будудал рази тежедай дуьстуьрда эгечIун ва бязи масабур.

Гьуьрметлу кIелзавайдаз чун кьуру тарифрал элячIнавайди хьиз тахьун 
патал тек пуд мисал:

Сад лагьайди. Шаирди вичин ярдиз вишдалай виниз жуьреба-жуьре тIварар 
ганва: вилаятдин бахт, зумруд-мержандив дуьзмишнавай тахт, берекатдин 
гьамбар, хутабайрин шагьи-шангъар, шем, дердинин дарман, назлу дилбер, 
азиз мугьман, кIани яр, ширин мез, гуьрчег къамат, алагуьзли, севдуьгуьм яр, 
залум, суна билбил тавар суна, душман, женнетдин цуьк, таза бегьер, пеле нур 
авай яр, нуьгведин ич, бахтавар, гатун чими рагъ, гуьзел Ифриз, тIебиб дарман, 
кушун агъ, азиз тават, межлисдин чирагъ, къизилдин пайдах, дагъдин марал 
мелекзада, Зуьгьре, беймирвет, наз-дамахдин султан, гьуьригилман, гуржи 
тават, тек лацу лиф, къизилдин зар, абукевсердин яд, лацу катран пIарла, таза 
тайгъун, къарагуьз, зирек жейран, кузвай экв, шемси-къемер, шуьрбет авай 
гичин, цуькверин гьамбар, таза къелем, лацу шуьрбет, шекернабат женнетдин 
регьан, дагъларин жейран ва мсб.

Кьвед лагьайди. Шаирди вичин ярдин буй-бухахдин, суфатдин, къилихдин 
пудкъанни цIудалай виниз лишанар, лайихлувилер къейд ийизва. Ибур лу-
гьудай кутугай гафар жагъун регьят кар туш. Идалайни гъейри, вичин ярдин, 
играми дишегьлидин тIварцIихъ икьван гафар лугьудай жуьрэтни гьар кткай 
шаирдивай, адал ашукь касдивай ийиз жедач. А лишанар умумиламишна икI 
къалуриз жеда:

1) Мез – ширин, шекер хьтин хуш, билбил хьиз рахадай;
2) Беден – назик, таза къелем, гуьзел, лала хьтин;
3) Сив – иер, шекердин;
4) Вилер – цIару, айна хьтин, айнахана, кагьрабаяр хьтин, булах хьтин;
5) Пелен юкь – нурлуал аквадайди, самаркъанд чар хьтин;
6) Пел – лацу кагъаз, лацу;
7) ЧIарар – гьекьекь, тIавус гьейранардай, чIулав, гьар сад са 
                                                                                                       фитнечи;

8) 3илфер – чIулав, къимет авачир;
9) Кифер – зардин;
10) ЦIвелер – бурма;
11) Гъилер – лацу, хинеда авай, туькме, самаркъанд чар хьтин лацу, 

лали асфер хьтин;
12) Хурар – къизилд ичер, къизилд анарар;
13) Хур – самаркъанд чар хьтин, битмиш, тик;
14) ПIуз – яру;
15) ПIузар – хъвер къугъвазвай, якъут агьмер;
16) Къамат – чинар(дин), шумал, гьар тегьердин;
17) Жасад – гьар рангунин лали;
18) Къабагь – ачух;
19) Акун – мурад;
20) Буйбухах – женнетдин багъ, шингъар;
21) Суфат – мармар, хуш, гзаф гуьрчег;
22) Чин – мермер хьтин, цIувад къа авай варз хьтин, гуьзгуьдилай 

гуьрчег, лацу;
23) Хъвехъв – лацу, къара бирчек алайди;
24) Хъвер – беневшад чиг;
25) Рахун – шад билбилдин, ширин;
26) Камар – къвед гьейрандайбур;
27) Къекъуьн – такабур къветрен;
28) ЭгечIун – вердиш катран;
29) Эдеб – бегьем;
Камал – бегьем;
Марифат – бегьем;
30) ТIвар – масан;
31) Юкь – къизил камар; 
32) Суьрет – гуьзел;
33) Ранг – агъдин;
34) Асул – меддегь ад;
35) Гуьрчегвал – кьадарсуз;
36) Гафар – гуьзелбур;
37) Либас – женнетдин;
38) УстIар – хъуьрез чан къачудай.
Пуд лагьайди. Са артух яргъи уьмуьр тахьай, вични хейлин вахтунда 

уьзуьрлу яз фин-хтун тIимил хьайи шаирдин эсерра 120-далай виниз хсуси 
тIварар ава: гьа заманадин машгъур ксарин, алимрин, шаиррин, къуллугъэ-
гьлийрин, жуьреба-жуьре эсеррин, илагьийрик квайбурун тIварар; чкайрин, 
хуьрерин, шегьеррин тIварар ква.

a) Инсандин тIварар: Абдулвагьид, Абдулгьамид, Абдурагьман Сурагъви, 
Абумуслим, Агъамирзе, Адам, Алкьвадар Гьасан Эфенди (Алим Гьасан; 
Мирзегьасан), Наиб Гьасан, Алкьвадар Гьажи, Абдуллагь Эфенди, Асланбег, 
Вали Султан, Велиюллагь, Гьажиабас, Гьажимурад (КьепIирви), Гьажимурад 
Эфенди, Гьажи Шихбуба (Шихбуба), Гьамид Эфенди, Давуд, Дилбер, Зибюл-
лагь, Зуьгьре, Зулейха, Имам Азам, Имам Шамил, Исмаил (Гьажи Исмаил 
Эфенди), Кевсер, Керем, Керим, Къазанфар, Къазахмедхан, КьепIир Али, Лей-
ли, Лейла – Зулейха, Лукьман, Магьсум, Мажнун, Малла Велибег, Мегьамед 

8) 3илфер – чIулав, къимет авачир;
9) Кифер – зардин;
10) ЦIвелер – бурма;
11) Гъилер – лацу, хинеда авай, туькме, самаркъанд чар хьтин лацу, 

лали асфер хьтин;
12) Хурар – къизилд ичер, къизилд анарар;
13) Хур – самаркъанд чар хьтин, битмиш, тик;
14) ПIуз – яру;
15) ПIузар – хъвер къугъвазвай, якъут агьмер;
16) Къамат – чинар(дин), шумал, гьар тегьердин;
17) Жасад – гьар рангунин лали;
18) Къабагь – ачух;
19) Акун – мурад;
20) Буйбухах – женнетдин багъ, шингъар;
21) Суфат – мармар, хуш, гзаф гуьрчег;
22) Чин – мермер хьтин, цIувад къа авай варз хьтин, гуьзгуьдилай 

гуьрчег, лацу;
23) Хъвехъв – лацу, къара бирчек алайди;
24) Хъвер – беневшад чиг;
25) Рахун – шад билбилдин, ширин;
26) Камар – къвед гьейрандайбур;
27) Къекъуьн – такабур къветрен;
28) ЭгечIун – вердиш катран;
29) Эдеб – бегьем;
Камал – бегьем;
Марифат – бегьем;
30) ТIвар – масан;
31) Юкь – къизил камар; 
32) Суьрет – гуьзел;
33) Ранг – агъдин;
34) Асул – меддегь ад;
35) Гуьрчегвал – кьадарсуз;
36) Гафар – гуьзелбур;
37) Либас – женнетдин;
38) УстIар – хъуьрез чан къачудай.
Пуд лагьайди. Са артух яргъи уьмуьр тахьай, вични хейлин вахтунда 

уьзуьрлу яз фин-хтун тIимил хьайи шаирдин эсерра 120-далай виниз хсуси 
тIварар ава: гьа заманадин машгъур ксарин, алимрин, шаиррин, къуллугъэ-
гьлийрин, жуьреба-жуьре эсеррин, илагьийрик квайбурун тIварар; чкайрин, 
хуьрерин, шегьеррин тIварар ква.

a) Инсандин тIварар: Абдулвагьид, Абдулгьамид, Абдурагьман Сурагъви, 
Абумуслим, Агъамирзе, Адам, Алкьвадар Гьасан Эфенди (Алим Гьасан; 
Мирзегьасан), Наиб Гьасан, Алкьвадар Гьажи, Абдуллагь Эфенди, Асланбег, 
Вали Султан, Велиюллагь, Гьажиабас, Гьажимурад (КьепIирви), Гьажимурад 
Эфенди, Гьажи Шихбуба (Шихбуба), Гьамид Эфенди, Давуд, Дилбер, Зибюл-
лагь, Зуьгьре, Зулейха, Имам Азам, Имам Шамил, Исмаил (Гьажи Исмаил 
Эфенди), Кевсер, Керем, Керим, Къазанфар, Къазахмедхан, КьепIир Али, Лей-
ли, Лейла – Зулейха, Лукьман, Магьсум, Мажнун, Малла Велибег, Мегьамед 

Ярагъи, Мегьтибег, Мегьтизагьир, Назани, Намруд, Пакисат, Рабеу Салман, 
Рамазан, Севзихан, Селминаз, Сулейман, Тамум, Туькезбан, Умалат, Физули, 
Фирдаус, Хизри, Шагьсенем, ЧIилихъ Гьуьсейн, Эсли, Юсуф Кьеан, Ягьия;

б) Чкайрин тIварар: Сурагь, Алкьвадар, Авар дере, Аджем, Ахцегь, Абу-
земзем, Бакъа, Гьиндистан, Дагъустан, Дарул ислам, Иран – Туран, Истамбул, 
Куьре, Къуба, Къафкъаз, Магъриб, Машрикь, Мадина, Мекке, Муьшки анбер, 
Нуьгве, Омман, Самур, Тахсара, Тифлис, Туркистан, Урусат, Фарси, Френг, 
Хварасан, Хейбар, Шам, Шеки, Шуьре, Темирхан шуьре, Ширван.

Шаирдин чIалакай рахадайла, адан нугъатдин бине ва я талукьвал тайи-
нарунни буржарикай я. Амма и бурж ада авун, тайинвилелди са нугъатдин 
тIвар кьун гьелелиг четин я. Шаирдин эсеррик ашкара хейлин дегишвилер 
акатнава. Эгер исятда чи гъиле авай ктабдин («Вил атIудач дуьньядихъай...») 
текст къачуртIа, ам (шаирдин чIал) асул гьисабдалди чи литературный чIалан 
дибда авай гуьне нугъатдиз талукь я. Амма идахъ галаз санал Эминан хейлин 
шииррай маса нугъатрин – эвелни-эвел яркIи ва кьурагь нугъатрин фактарни, 
бязи кьетIенвилерни дуьшуьш жезва. Абур хьунухь са шумуд жигьетдай тIе-
бии кар я: шаир вич и нугъатрин векил хьун; эсерар рикIел хвейибур ва я абур 
сифте сефер ажамдалди кхьейбурни гьа нугъатрин векилар хьун ва масабур.

Санлай къачурла нугъатрин гафар формаяр Етим Эминан чIалара гзаф авач, 
чебни шиирдин гъавурда акьуниз еке манийвал тийидай, вичин нугъатдилай 
аслу тушиз гьар са лезгидивай кьатIуз жедайбур. Ингье са шумуд мисал:

а) ЯркIи нугъат: шана (33), кIуьрезва (60), береди (89), тIалабирди (89), 
гьисабирди (89), дугуриз (110), жечир (73), къвечир (73), кIуьгьуь (135) ва 
масабур.

б) Кьурагь нугъат: имир (44), къванариз (91), аквард (134), рахард (134), 
ванар (104), кIвачал (91), тIачал (91), уртIа (195) ва масабур.

Винидихъ чна Етим Эминаз халкьдин сивин эсерар ва вичин аямдин эде-
бият хъсандиз чидай, – лагьана къейд авунай. Амма лезгийрин шаииррикай 
ни адан яратмишунриз таъсир авунатIа, чавай гьелелиг лугьуз жезвач. И 
ажузвилин себеб сифте нубатда Эминалай вилик ва гьадан девирда хьайи 
лезги шаиррин чпин шиират чаз чир тахьун я. Етим Эминан эсерра маса 
лезги шаирри ишлемишай чешнеяр, тешпигьар кьериз-цIаруз гьалтзава3, я 
ада а ксарин тIварарни кьазвач.

РагъэкъечIдай патан эдебиятдинни Эминан рафтарвилер лагьайтIа, лап 
масакIа я. Чи шаирди абурун яратмишунар жуьреба-жуьре тегьерра ва мурадар 
паталди ишлемишзава; а медениятдин лап машгьур векилри эцигай чIехи су-
алриз жавабар гузва; Физули хьтин гигантри рахун аламачир гьакъикъатар яз 
малумарай хейлин дерин фикирриз Эмина масакIа, вичи кьатIунзавай саягъда 
жавабар гузва, вичин хсуси философия абурундак акадарзавач.

Халкьдин сивин яратмишунрин эсер ва таъсир Етим Эминан хейлин 
шейэрай малум жезва (хаму кард хьиз; билбил хьиз рахада; нур гудай чирагъ 
(18). Халкьдин мисалар, кIалубда гьатнавай ибараяр шаирди са къатда ишле-
мишзава. Са бязи шиирар, месела «ТIварун стха» ва бязи мсб. кьиляй-кьилиз 
гьахьтинбурукай хранва (кьежей мез я...; селдик хар жеди; нагьакь ерда къ-
ал-макъалу адет туш ... ва масабур).

3 «КIарабрикай шиш хьана зи, рикI кабаб» (24). Гекъиг: «Зун кабаб, яр, вун цIай хьурай, ви ялаврал чIирчIириз» – 
Рухун Али «Къе заз» ва масабур.

Етим Эмина неинки халкьдин инал мисал гьайи хьтин келимаяр ишле-
мишзава, адаз халкьдин яратмишунрин хатI, тегьер, лап дерин фикир куьруь 
кIалубда тун вич бегенмиш я. Иниз килигна адан хейлин цIарари халкьдин 
мисалри хьиз ван авун, абурукай дерин мана кваз лап куьрелди лугьуз хьун 
дуьшуьшдин кар туш. Ахьтин цIарар пудкъанни цIудалай гзаф ава. Чна абу-
рукай са кьадарбур гузва:

Эслини Керем кана кьведни са цIалди («Аман яр»)
Дуьньядинди са вад йикъан сафа я («Севдуьгуьм»)
Гуьзелрик назвал тIимил жерид туш («Севдуьгуьм»)
Гьич ихтибар гъимир ярдал («Алагуьзли севдуьгуьм яр»)
Ярдин дерт такурай гьич са бендедиз («Зи дердияр...»)
Я эллер, заз са гьакъикъат яр хьанач...
Я заз сагьигь саламат тIвар хьанач («Гъам-хажалат»)
Яр ярдивай чара хьунухь хупI зулум я («Гуьзел яр»)
Дуьнья гьа сад хьиз фидай югъни йиф я («Яр»)
Вун яр кьуна, вавди мецелд рахайла, 
Вавни жеда еке дамах, наз, гуьзел («Зав рахамир»)
Вун авачир женнетда, яр
КIан туш заз зун, хьана ялгъуз («Вун авачир...»)
КIани яр жувавди такьун
Дуьньядал инад я, гуьзел («Зи рикIикай...»)
Ашкъи-гьава бед азар я («Ялгъуз»)
Гьар гуьзелдин адет ава («Ялгъуз»)
Дишегьлийрик жеда тек-тек
Чандал гъидайд гьар са эркек («Ви къаматдиз...»)
И дуьньядал амукьдайди са гьуьрмет я («Мубарак»)
Дишегьли дяведиз я ахьтин кьегьал, 
Я тур, тфенг, яракь адаз герек туш.
Са чIавузни гьич квахьдайд туш хъсанвал («Дуванбегдиз»)
Гафар виниз – крар агъуз жез тахьуй. («Къавумдиз»)
И дуьньядал дуствилелай мад виниз са девлет авач («Чуьхвер»)
Мерд инсандиз намердин кIвал такурай («Шеда зун»)
Гьар са буба гачал хан я дуьньяда («Дуьнья гургьа-гур»)
Дугъри игридаз кван я дуьньяда («Дуьнья гургьа-гур») 
Вучда дустуникай дабан атIудай
Мез кIуьгьуь, рикIи серки хьиз кудай («Дуьнья гургьа-гур»)
Веледдикай дуьнья дардаз
Мехъерин къадри вуч хьуй? («Дуьньядикай...»)
Экв такур буьркьуьдаз шемси
Къемердин къадри вуч чир хьуй? («Дуьньядикай...»)
Гьич уьмуьрда такурдаз чай
Шекердин къадри вуч чир хьуй? («Дуьньядикай...»)
Кьуьзуь кьиляй дамахунни гьарам я («Яру, цIару...»)
Дуьнья я им, акъвазмир сархуш хьана, 

Етим Эмина неинки халкьдин инал мисал гьайи хьтин келимаяр ишле-
мишзава, адаз халкьдин яратмишунрин хатI, тегьер, лап дерин фикир куьруь 
кIалубда тун вич бегенмиш я. Иниз килигна адан хейлин цIарари халкьдин 
мисалри хьиз ван авун, абурукай дерин мана кваз лап куьрелди лугьуз хьун 
дуьшуьшдин кар туш. Ахьтин цIарар пудкъанни цIудалай гзаф ава. Чна абу-
рукай са кьадарбур гузва:

Эслини Керем кана кьведни са цIалди («Аман яр»)
Дуьньядинди са вад йикъан сафа я («Севдуьгуьм»)
Гуьзелрик назвал тIимил жерид туш («Севдуьгуьм»)
Гьич ихтибар гъимир ярдал («Алагуьзли севдуьгуьм яр»)
Ярдин дерт такурай гьич са бендедиз («Зи дердияр...»)
Я эллер, заз са гьакъикъат яр хьанач...
Я заз сагьигь саламат тIвар хьанач («Гъам-хажалат»)
Яр ярдивай чара хьунухь хупI зулум я («Гуьзел яр»)
Дуьнья гьа сад хьиз фидай югъни йиф я («Яр»)
Вун яр кьуна, вавди мецелд рахайла, 
Вавни жеда еке дамах, наз, гуьзел («Зав рахамир»)
Вун авачир женнетда, яр
КIан туш заз зун, хьана ялгъуз («Вун авачир...»)
КIани яр жувавди такьун
Дуьньядал инад я, гуьзел («Зи рикIикай...»)
Ашкъи-гьава бед азар я («Ялгъуз»)
Гьар гуьзелдин адет ава («Ялгъуз»)
Дишегьлийрик жеда тек-тек
Чандал гъидайд гьар са эркек («Ви къаматдиз...»)
И дуьньядал амукьдайди са гьуьрмет я («Мубарак»)
Дишегьли дяведиз я ахьтин кьегьал, 
Я тур, тфенг, яракь адаз герек туш.
Са чIавузни гьич квахьдайд туш хъсанвал («Дуванбегдиз»)
Гафар виниз – крар агъуз жез тахьуй. («Къавумдиз»)
И дуьньядал дуствилелай мад виниз са девлет авач («Чуьхвер»)
Мерд инсандиз намердин кIвал такурай («Шеда зун»)
Гьар са буба гачал хан я дуьньяда («Дуьнья гургьа-гур»)
Дугъри игридаз кван я дуьньяда («Дуьнья гургьа-гур») 
Вучда дустуникай дабан атIудай
Мез кIуьгьуь, рикIи серки хьиз кудай («Дуьнья гургьа-гур»)
Веледдикай дуьнья дардаз
Мехъерин къадри вуч хьуй? («Дуьньядикай...»)
Экв такур буьркьуьдаз шемси
Къемердин къадри вуч чир хьуй? («Дуьньядикай...»)
Гьич уьмуьрда такурдаз чай
Шекердин къадри вуч чир хьуй? («Дуьньядикай...»)
Кьуьзуь кьиляй дамахунни гьарам я («Яру, цIару...»)
Дуьнья я им, акъвазмир сархуш хьана, 

Гьич гъил гъилихъ муьгьтеж тахьуй, стхаяр («Муьгьтеж...»)
Эй дели-дивана, къелем яхъ гъиле, 
Дуст далудин язава («Къазанфараз»)
ХупI жафа я гьакьуниз рад. («1877-й. бунтариз»)
Яргъа далдам ширин-ширин рахада («Ватандай...»).

Чна Етим Эминан яратмишунрин бязи терефар, кьетIенвилер, ада рикI 
алаз менфят къачур устадвилин бязи къайдаяр къейд авуна. Магьир устаддин 
сирерин мяден ва хазина гзаф девлетлуди я. Иллаки аламат жедай крар шаирди 
вичин эсерар сесерин (ванцин, везиндин, агьенгдин) жигьетдай дуьзмишу-
нин, цIарарин, бендерин жуьреяр хкягъунин, нисба, рефрен ишлемишунин 
терефрай кьиле тухванва. Абурукай ва Етим Эминан эсеррин жанрийрикай, 
мана-метлебрикай, шаирдинни аямдин, шаирдинни халкьдин рафтаррикай, 
адан философиядикай кьилди рахун чарасуз я. Са кьадар месэлаяр Эминан 
шииратдин инал тIвар кьунвай терефрай, малум тирвал, чи эминиятда ахтар-
мишни авунва.

Чаз и макъала шаирдиз, адан яратмишунриз эвелимжи кьилдин ктаб-ахтар-
мишун бахш авур гьуьрметлу Агьед Агъаеван гафаралди акьалтIариз кIанзава.

«Эминан рикIиз, малум тирвал, вичин обществодик квай тIалрикай, 
хумайрикай такурди, эхи тавурди авач. Ида адан шииррик еке жанлувал ва 
къуватлувал кутунва.

Адан гьар са шиир, булахдай авахьзавай абукевсер яд хьиз, рикIе гьасил 
хьана, къецел экъечIзавай ва элкъвена гьа рикI ачухзавай чIалар я. Кьилдин 
стIалдикай ам къачур чешмедин дад чир жедайвал, Эминан шииррай, абурун 
гьар са цIарцIяй абурун кьулухъ масад ваъ, анжах Эмин вич, анжах адан – я 
кузвай, я ашкъилу, я кефсуз рикI галайди ва вири и гуьгьуьлри вичин обще-
стводин тIалар къалурзавайди ашкара жезва.

Идани шаирдин чIалариз кьетIен гуьрчегвал, диривал, гьисслувал ва абур 

                 Абдуселим  ИСМАИЛОВ

МАМРАЧРИН  БАГЪДА  ЙИФ

(Драма)

   «Вичел атай еке гъам-хажалатдикай Эмина Дербентдиз 
   вичин кьилив акъатай Туьквезбаназ лугьузва:
    Атанани, Туьквезбан, вун зи дидардай?
    Атаначни залум стха гьарайдиз?
    Гьик1 акъатна вун и къайи хабардиз?
    Чар авачт1а, цлал хьайит1ани кхьихь на…
   Эминан и шиирдикай хабар гайи К1еледлай тир 
   Керим лугьудай касди шаир Дербентдай… 
   хуьруьз хкана лугьузва»Агьед Агъаев. «Етим Эмин» Шиирар,
                                Дагкнигоиздат, Махачкала, 1960-йис, 28-чин.

ИШТИРАКЗАВАЙБУР:

Етим Эмин (Мегьамед-Эмин).
Керим – кьакьан жендекдин  жегьил гада.
Гьажикъурбан – адан буба.
Айиша – адан диде.
Туьквезбан.
Мислимат – адан руш.
Эмирхан – Эминан дуст.
Къазанфар ва адан дустар.
Тамум – жегьил дишегьли.
Аслан     
Афиз – рекьин мугьман. 
Къаравул.
1-къачагъ, 2-къачагъ.

Етим Эминан 180 йис

ЭВЕЛ

Сегьнеда къелемни чар гъилевай Эмин къекъвезва. Балабандин 
хъуьтуьл гьава рахазва

Автордин сес
Инсан ава - девирдин
Дун гъилевай пайгъамбар,
Аллагьдилай эмир хьиз,
Дуьнья кIелдай аяндар.

Кьел хьиз гьуьлуьн гьавадик,
Кьит жеда и инсанар,
Заманаяр са-садихъ
Чпелди тир лишанар.

Чка кьадай эбеди
Пайгъамбаррин тавара,
УькIуь-цуру дуьнедин
Чириз яргъал яргъарай.

Эмин хъфида, адан гуьгъуьниз сегьнедин дериндай ц1илни вик къуьнел алай Керим экъ-
еч1да. Балабандин гьава давам жезва.

Инсан ава кьейидахъ
Шехьдай вилин нагъв жедай,
ЦIуз-вацIузни фейидан
Чан вич акваз чагъ жедай.

Инсан ава халкьнавай
Малайикрин жерге хуьз,
Иблисрикай гьалтзавай
Пайгъамбаррин серфе хуьз.

Дервишни яз, абдални,
Кьел гьиссдайди гьавадик,
ЧIехидни яз, аялни
Рахазвайди пакадив.

САД ЛАГЬАЙ ПЕРДЕ
Мамрачрин багъ. Гатфарин эхир. Цуькведавай векьер язавай ч1ав. Дергесар къуьнерал 

алаз Къаравулни Гьажикъурбан багъдай экъеч1зава.

                           КЪАРАВУЛ
Валлагь, хъсан карна вуна, чан Гьажикъурбан - 
Кич1е тушиз тирдахъай им ц1ай къвазвай аран,
Акъатнава векьин мелез, куьмекар гуз чаз.

ГЬАЖИКЪУРБАН
Акъатични? Адет тирла ам гьар йисуз заз.
                   КЪАРАВУЛ
Вучда ц1аяр атун хьайт1а?
             ГЬАЖИКЪУРБАН
Фад тушни гьеле? (Зарафат яз)
Абур багъдиз агакьдал, зун хъжеда хуьре.
                 КЪАРАВУЛ 
Гьамни дуьз я. Кич1е хьурай чахъай ц1аяриз.
Катич хьи чун вахт жедалди серин валариз.
            ГЬАЖИКЪУРБАН
Зарафатсуз рахайт1а, чаз гатфарин ч1авуз
Финиф адет я гьамиша кеспидал калуз.
Бес я! Шумуд гатфар фена Къубадин рекье.
Авадарун хъсан я гьекь дустарин векье.
Тахьайт1а зун къвезва зулуз тухуз емишар.
Къазанфарахъ гзаф ава дустар, танишар - 
Вири я жал араба гваз тухуз къведайбур?
                  КЪАРАВУЛ
Амукьзава чазни булдиз кьуьдди недайбур.
             ГЬАЖИКЪУРБАН
Мадни пара бегьерлу хьуй Къазанфаран багъ!
Ам я, шаксуз, чи дустарин кьилел алай рагъ.

                Къаравулди векьикай гичин хкудда

                    КЪАРАВУЛ
Чими хьанва, заз чиз, ядни – ма, хъухъ,
  ГЬАЖИКЪУРБАН
 Хъухъ жува.
  КЪАРАВУЛ
 (Яд хъвана) Къанма гьеле.
  ГЬАЖИКЪУРБАН
 Гичиндизни хьана са суваб.
 (Къаравулдин гъиляй гичин къачуз)
 Къала зани дадмиш ийин.
(Хъвана) Хъсанди я яд,
Адахъай заз атана чи Аран вац1ун дад.
  КЪАРАВУЛ
 Къазанфаррин булахдай я, багъдин а кьиле
Ава гатуз-хъуьт1уьз кьуран тийидай чешме.
Вири крар гьак1 я, стха – авайла савад,
Акьул-камал, уьмуьрдихъни жезва кьет1ен дад.
 Ада вич хьиз масадбурни ч1угвазва анихъ.
  ГЬАЖИКЪУРБАН
 Къазанфаран т1вар кьур ч1авуз, фикирда зани:
Гьинай я жал адаз икьван къуватни гьевес?
Гьар са ч1алал акьван регьят рахар ширин мез?

Ам рик1 гзаф кудай кас я дустарихъ вичин.
Абурун рекье лап чанни гуз гьамиша к1вачин.
              КЪАРАВУЛ
Амни к1анда гзафбуруз - къвез-хъфиз жеда,
Агакь тийир ч1авуз кагъаз-чар кхьиз жеда.
Са йикъара лап дерт авай, Эминан кагъаз
Агакьнава лугьуз, вичиз туьгьметар аваз.
        ГЬАЖИКЪУРБАН
Чида. Чазни а ч1алари таъсирнач т1имил.
Дуст дустунал гьалт авунихъ чинни гала вил.
Амма Эмин рахазва туьнт гафарал ч1алан,
Яб це садра, абуру гьихьтин ийизват1а ван:
«Эй, азиз Бедел-Вирана, чун хьтин дустар жедани?
Дустунин мескен дат1ана мегер икьван дар жедани?
Виридаз дуст авай чка рехъ ачух уьлчуь хьайила,
Чаз мегер дуст авай къапу ик1 к1еви Хейбар жедани?
Шумудни са югъ я хьи, зун Межнун хьана чуьллераваз,
Тамарзлу я дуст акунихъ. Ик1 рекье цацар жедани?..»
                           КЪАРАВУЛ
Амма адаз вахтар авач ацукьдай к1вале.
                      ГЬАЖИКЪУРБАН
Гьаким я ман. Вахт жедани? Аллагь шукур, къе
К1вале ава, адан кьилив атанва дустар.
                           КЪАРАВУЛ
Чазни мирес такваз бегьем тир гьикьван вахтар.
Кеспидаллай ч1авуз хьана дуванханада,
Амай ч1авуз хуьряй-хуьруьз физ - ина-ана.
Ам генерал ялдай – галай адахъ са урус,
Чарар-ц1арар гъилик квачиз тежедай турус.
Пагь, абуру авунай гьа кхьинар басма.
Кхьиз-к1ват1из, кхьиз-к1ват1из - ихьтин са хара.
                       ГЬАЖИКЪУРБАН
Эхь, адалай алакьзава к1валахар еке.
                             КЪАРАВУЛ
Килиг ман вун, дамах гват1а адав са зере.
Ша, и тарак ацукьна са ял акъадарин.
Бес я, пакамалай гьикьван гьекь авадарин.
                       ГЬАЖИКЪУРБАН

   Хъсан я хьи гьава – шагьвар акьазва пеле,
  Серинни я, къе марф къунни мумкин я гьеле.
  Дагъларилай ч1угвазва чеб булутри ч1улав.
                                               КЪАРАВУЛ
   Векь чилик кваз, агакьда жал абур яраб чав?

Къаравул ацукьда, адан патав ацукьиз к1анзавай Гьажикъурбан къудгъунна 
к1вачел ахкьалтда.



60

                                           ГЬАЖИКЪУРБАН
   Илан! Илан! Ацукьзавай зун адан винел.

   КЪАРАВУЛ
 Илан туш жед! Руьцер пара жеда чи чилел.
         ГЬАЖИКЪУРБАН
 Я, илан я! Яц1у, яргъи - лап са кашу кьван.
Гена к1асиз агакьнач гьа.
                        КЪАРАВУЛ
 За ам фена кьан! (Векьера къекъведа)
                 ГЬАЖИКЪУРБАН
Вун к1асда гьа! Тура, я кас! Чан алай зат1 я…
                       КЪАРАВУЛ
 К1асдай илан ят1а эгер, за ам кьат1-кьат1да.
 (Тум кьуна, гъилик кваз) Им тирни ваз акур илан?
                  ГЬАЖИКЪУРБАН
 Гьадаз ухшар я.
                          КЪАРАВУЛ
 Чи хуьрера ибурун т1вар куьремалар я!
К1асни абуру ийидай туш. Ма, вунани яхъ.
                     ГЬАЖИКЪУРБАН
(Катиз) Ваъ, чан стха! Къакъуда! Заз так1ан зат1 я ам!
                         КЪАРАВУЛ
 Абур тахьай багъ кьифери ийида хьи рам.
                        КЪАРАВУЛ
 (Кич1ерар гуз) Ма, яхъ, яда!
                  ГЬАЖИКЪУРБАН
(Катиз) Ваъ! Къалурмир! Ам заз илан я!
Иланрикай хкатдайди анжах зиян я. 
                       КЪАРАВУЛ
 Вуч ават1а чидани ваз, дуст Гьажикъурбан? – 
Инсанрикай кин аваз хьухь. Пагь, абур акьван
Садаз масад зиянлу ва хаталу я хьи.
                 ГЬАЖИКЪУРБАН
Я, гьелбетда. Дерин мана ква гафарик ви.
Иландин кьил ягъиз жеда. Илан тирвиляй.
Инсандин – ваъ. Ам вун хьтин инсан тирвиляй.
                         КЪАРАВУЛ
 Ак1 ят1а, ма, галуда кьил.
                    ГЬАЖИКЪУРБАН
 (Адакай катиз)  Къалурмир ам заз!
Ахъайна тур! Квахьрай вичин иландин мез гваз.
                          КЪАРАВУЛ
 (Иландин тум гъиляй ахъайна) 
Алад, гьайван. Вун авачир валар жедай туш.                            
                      ГЬАЖИКЪУРБАН
 Иланрикай са ч1авузни дустар жедай туш. 

 
Гьажикъурбанни къаравул тарак ацукьда. Гьажикъурбана таран хилехъ галай 

гьебедин хиляй балабан акъудда.

                        КЪАРАВУЛ
Валлагь, стха, балабан заз к1андай алат я.
Ягъ са гьава, галатунар чандай акъатдай. 
                    ГЬАЖИКЪУРБАН
Яда, стха. (Балабан ягъиз эгеч1да)
                         КЪАРАВУЛ
Ви туп1ариз къурбанд я зи чан.
Къведа абур – дустарални агакьда и ван.

Балабандин сес чк1анвай багъдиз  Къазанфарни Мегьамед-Эмин къведа. 
Абур яргъалай тамашиз акъвазда.

                          КЪАЗАНФАР
Килиг садра, маргъухъанар  машгъул ят1а квел.
Векь ягъизваз, балабанни къведани рик1ел?
                              ЭМИН
 Гьажикъурбан, зи дуст, виже къведач ам гвачиз.
Ярк1и пата са межлисни жедач ам квачиз.
                        КЪАЗАНФАР
 Зи дустариз гьар садаз пай ганва Аллагьди.
Аку садра – далудай зуз физва, валлагь, зи.

Музыка давам жезва. Багъдиз атанвайбур акуна, Къаравул к1вачел акьалтда. 
Гьажикъурбанни къарагъда.

                           КЪАЗАНФАР
 Ягъа, ягъа!
                       ГЬАЖИКЪУРБАН
 Агакьда чун, куьтягь хьурай мел.
                                 ЭМИН
 Я, гадаяр, иланари вегьенвайни квел?
                       ГЬАЖИКЪУРБАН
 Ваъ, я Эмин, адан винел ацукьзавай зун.
Руьц ялда ам. Илан тирт1а, мумкин тир к1ас гун.
                                 ЭМИН
 Кич1е жемир, чун авайди  дустунин багъ я,
Ина гьар сад – азад, гьардан гуьгьуьлни чагъ я.
(Къазанфараз) Гьим я а тар - чуьхверрин, шаз вуна заз ракъай?
                            КЪАЗАНФАР
 Ингье гьа им. 
                                 ЭМИН
 Кьакьан, хилер гьар патахъ чк1ай.
                            КЪАЗАНФАР
Ак1аж жеда ц1ини.
                                 ЭМИН
 Бегьер мадни жеда бул.
Акваз-такваз акъатна гад, агакьда чав зул.
Дустаривни  мад савкьватар агакьда ширин.

   КЪАЗАНФАР
 Шиирралди рахада мад чуьхверрив Эмин.
         ЭМИН
 Яз емиш тир, заз чир хьанач, ам ич ят1а, чуьхвер ят1а,
Вирибуру лугьуз хьана: «Яраб им вуч тегьер ят1а?»…
Ич-чуьхвердин тегьер ава, къарпуздилай ам екедай,
Заз, белки гьич акурди туш икьван ч1авал чи уьлкведа,
Я Шекида, я Ширванда, я Хизрида, я Нуьгведа,
Белки, жез туш ахьтин емиш Тифлис, Темир-Хан-Шуьреда.
                           КЪАЗАНФАР
 Заз генерал ва барон Петр Алексеевича
Урусатдай гъанай савкьват - чуьхверин жалгъа.
Вад-ц1уд йисуз къелемдикай хьанва зурба тар.
Заз багьа я зурба алим Петр Усларан т1вар.
                               ЭМИН
Чазни, зи дуст. Куьне кутур илимдин шегьре
Иншааллагь, давам жеда пас такьаз зере.
(Ктаб хкажна ) Чаз «Куьредин эвелимжи абжуз» гана на.
Илимдин рагъ чи халкьдинни цавуз гъана на.
                          КЪАЗАНФАР
 Эй, дуст Эмин, гележегди гуда чаз къимет.
Чидач ман, ам  гьихьтинди я - пакадин кьисмет.
                             ЭМИН
 Ам гьихьтинди хьайит1ани, Бедел-Вирана
Яз, ви т1варц1из икрам ийиз амукьда ана.
                      КЪАЗАНФАР
 Ак1 лугьумир, дуст,  жемятдик гъулгъула ква пис.
Гужуналди твазва адан руьгьера иблис.
Са йис фида, кьве йис фида – эх хъжедач мад.
Вакъиайри  кьисметарни ийида кьве пад.
Вун къази я, зунни ава дуванханада,
Аквазва чаз гьахъсузвилер гьикьван ават1а.
                          ЭМИН
 Эй, зи дуст, арха! Вун гьахъ язава.
Гьар сад фанада ваз аквазава.
Сада муькуьдал гъиз ч1уру хиял,
Терг ийиз гьалал, гьарам незава. 
Хьана пис асир, гьич тийиз таъсир,
Къиметдихъ есир маса гузава…
                    КЪАЗАНФАР
(Эмин, къуьнерихъ гъил вегьена, чеб атай патахъ хутахиз)
Эхь, дуст Эмин, девирдикай кхьихь! Акъвазмир!
Гьайиф къвемир вахтни илгьам!  Гьични  яргъазмир
Чарни къелем, ишлемиша девлетар ч1алан!
Тестикьара чи жемятдиз теснифар жуван.
Хъурай чпиз ч1аларикай к1вахьзавай шуьрбет.
Анжах халкьди зазни, вазни гуда, дуст, къимет.

Гьар дустунин рекье я вун чирагъ, эй азиз.
Гележегрин кьилел кудай варз, рагъ, эй азиз!

Къазанфарни Эмин хъфида, дергесар тарахъ акална, Гьажикъурбанни Къаравул хъфиз гьазур жеда.

                      КЪАРАВУЛ
 Хъша, стха, акваз-такваз  нисинни хьанва.
Экуьнахъ фад экъеч1на, чаз гишинни хьанва.
                 ГЬАЖИКЪУРБАН
Де хъша ман. 
КЪАРАВУЛ
Чунни хьурай межлисда гурлу.
                  ГЬАЖИКЪУРБАН
 Дустари чи рик1ерни къе ийида нурлу.

(Перде)

КЬВЕД ЛАГЬАЙ ПЕРДЕ
Къази Мегьамед-Эминан к1вал-идара. Эмин столдихъ ацукьнава, ада кагъаз к1елзава.

    ЭМИН
 (Кагъаз ачухиз) Яраб квекай ят1а Куьре къазидин  кагъаз?
Вуч тапшуругъ гузват1а заз? К1ан я жал акваз?
 (Кагъаз к1елда) – Ялцугърин дувандин къази, зи играми хва Малла Эминаз. 

Гзаф саламар! Ва адалай гуьгъуьниз. Хипит1рал фена, рагьметлу Къурбанан 
шейэр шариатдив кьадай гьалда вичин ирссагьибрин арада паюн, гьардал 
вичиз къвезвай гьахъ ви гъилелди агакьарун ва абурун виридан къулар алай 
сиягьрин нусхаяр куь дуванханадин ктабдиз ягъун т1алабзава вавай за. Таму-
манни адан мидядин к1валах куьтягьа, я тахьайт1а абур кьилин дуванханадиз 
рекье тур. Вассалам.  

Зун, Куьредин дувандин къази Ярагъви Гьажи Исмаил.

Эмин столдихъай къарагъда, фикирлу яз къекъведа.
  

Регьат кар я куьтягь лугьун Тамуман к1валах.
Килиг жезмач завай ерли ам галай патахъ.
Дишегьлидиз иервални гуда хьи акьван.
Хкат тийиз вилерикай жезва рик1 яван.
Къе ахкъатун лазим тир ам. Къведач жал яраб?
Атайт1ани, гьик1 лагьана гуда за жаваб?
(Къекъвез, шиир к1елда)
Гуьзел Тамум, ая фагьум, зи чанда гум къекъвезава,
 Рик1ин дердер хьана селлер, сефил вилер ишезава.
 Хьайла яргъал, са дерди-гьал за нив, гуьзел, ийин гила?
Залан парар хьана гъамар, сабур-кьарай текъвезава.
(Рак1ариз Эмирхан гьахьда, ам яб гуз акъвазда)
Рекъиб шейт1ан я хьи – душман, жемир адан вун гьич ч1алахъ,
Аман я ваз, гумир на наз, зи чан ц1раз-к1уьрезава.



64

Ашкъидин дерт я хьи зегьмет, заз и зиллет гумир вуна.
Гуьзел, зун ик1 мийир гъарик1, зун рик1и-рик1 хъинез ава…
      ЭМИРХАН
 Ашукь хьанва зи дуст! Пара хъсан ч1алар я!
Мубаракрай!
       ЭМИН
 Сагърай, зи дуст! Гьак1ан гафар я.
   ЭМИРХАН
 Гьак1ан гафар? Ашукь я вун. Тушиз къвеч мецел.
Лагь дустуниз, вуж ят1а ам. Яраб а къецел
Акъвазнавай дишегьли я – хипит1арви руш?
                                     ЭМИН
 Ваъ, я зи дуст!
                                 ЭМИРХАН
 Валлагь, ашукь тежедайди туш.
Адаз гьихьтин дерди ава?
                                   ЭМИН
Кьенва адан гъуьл.
Авай абурухъ, пуд стхадихъ, са пуд къапан чил.
Аял галай дишегьлидиз пай тагуз ерли,
Арзаяр гваз и рекьера тунва дишегьли.
                              ЭМИРХАН
 Стхайрикай садаз вични хъувурай акъваз.
                                 ЭМИН
 Лугьузва хьи. Ваъ - к1анзавач! Ава женг ч1угваз.
                             ЭМИРХАН
 Иервални, вик1егьвални – кьведни авайла,
Дишегьлияр хаталу я.
                                ЭМИН
Арза атайла,
Завай лугьуз жедани гьак1?
                            ЭМИРХАН
 Жувалай алуд.
Ч1алара т1вар хвейит1ани, рик1яй ам акъуд.
Туьквезбаназ чир хьайит1а, чик1ида хзан.
                               ЭМИН
 Шак авунвай хьтинди амалрай адан.
Гьар сеферда а дишегьли атай береда,
Я вич къведа, яни - са руш.
                          ЭМИРХАН
 Килиг, хъуьреда
Мидяярни ван хьайибур. Кьамир адан кьил.
Къачуз тахьуй жувал акьван гьуьжет алай чил.
Кьасумхуьрел ракъурна тур, Куьредин къази
Килиграй ман арзадиз, ам авурай рази.
                             ЭМИН
 Валлагь, Гьажи Исмаилан чарчени, ингье,
Гьак1 кхьенва. Кьасумхуьрел твада ам рекье.

Зи т1ем акакь тийидайди я абурун силис.
                                 ЭМИРХАН
 Эхь, я дуст, ви хзан хуьх на, агудмир иблис.

Рак1ариз Тамум гьахьда.

                                    ТАМУМ
(Регъуьвилер ийиз) Малла Эмин, ам зун я-е…Тамум я зи т1вар.
Вуна хъша лагьайди тир.
                                       ЭМИН
(Дегиш хьана) Хьанай чун икьрар. (Эмирхана кьил баштанда)
Зун шад я вун заз ахкунал, незвай рик1и-рик1.
Чизвач, валлагь, арза гумаз рахкурда вун гьик1.
Амма завай са куьмек гуз жедач, Тамум, ваз.
Ингье, Кьасумхуьрелайни атанва кагъаз,
Алад дуванханадиз вун Куьредин вири,
Ви гъавурда акьан белки Исмаил Гьажи.
Сад лагьайди, ам къанунрин я зурба катиб,
Кьвед лагьайди, хъсан инсан - камалдин сагьиб.
За кагъазни рекье твада мецелай жуван.
                                      ТАМУМ
 Зи мидяйриз шад жеда мад.
                                        ЭМИН
Ваъ, ви са къапан
Акъатда ваз. Шариатди т1алабзава гьак1,
Авай ч1авуз ви гъуьлелай эркек велед вахъ.
                                       ТАМУМ
 Гьак1 тирла, куьз жавабсуз я къедалди арза?
Им гьахъ амай дуьнья яни?!
                                        ЭМИН
Вуч лугьун ваз за?
Туш ви гъуьлуьн стхаярни далу галачир
Гьак1ан садбур, авач са т1век абур авачир.
ТАМУМ
 Ак1 хьайила, бес за вучда, галачир далу?
                                  МИСЛИМАТ
(Тадиз атана). Дах, чи к1вале ацукьнава Эмирхан халу,
Теди хъша лугьузва ваз.
                                      ЭМИН
 Хкведа, бала.
(Тамумаз) Ви далудихъ дуванхана, шариат гала.
                                    ТАМУМ
 На умудар гайиди тир, вучиз ик1 хьана?
                                     ЭМИН
 Гъил къачу, за вахъни, Тамум, т1имил рик1 канач.
Жувани са ая фагьум, шезва зи вилер,
Зи чандани  рекьизва за тазазмай гьиссер.

                                       ТАМУМ
Зи к1вачер хуй рекьера жув шулу авур ик1 (шехьна экъеч1да).
    ЭМИН
 (Вичи вичиз) Ашкъидин дерт заланди я – дурумлу хьухь рик1!
(Мислиматаз) Хъша, чан руш.
            МИСЛИМАТ
 Ам вуж тир, дах? Диде шехьзавай,
                                        ЭМИН
 Шехьдачни бес шаирвилер гъуьлуьн эхзавай.
                                    МИСЛИМАТ
 Лугьузвай, вун ашукь хьанва дишегьлидал а.
Адан арза-ферзеярни гьак1ан багьна я.
                                        ЭМИН
 Ак1 туш, чан руш. Зун къази я. Къвезва арза гваз,
Кьабул тийир ихтиярар авайди туш заз.
Фад ч1ехи хьухь! Гъавурдани амай крарин
Акьада вун. Фитнеяр я абур папарин!

К1вализ, Гьажи Т1агьир къведа, ада кьуьлер эцяйиз-эцяйиз 
Асланни гъизва. Мислимат катна хъфида.

 
                            ГЬАЖИ Т1АГЬИР
 Вун я къази, имни – угъри, ая суд-дуван,
Кьейи хци хукудзава зи к1валерин к1ан.
                                    ЭМИН
 (Рак1арал фена, Мислиматаз) 
Я Мислимат, халудиз лагь, иниз атурай.
(Гьажи Т1агьираз) Эмирхан я.
                           ГЬАЖИ Т1АГЬИР
Эмирханни вучиз атурай?
Заз к1андач зи арза хуьруьз раиж авуна,
Масадбурухъ галаз жуван къал-къиж авуна.
                                  ЭМИН
 Дуьз гафар я, къал-къиж герек авач садазни,
Ви к1валеллай кесиб бат1рак и Асланазни.
                      ГЬАЖИ Т1АГЬИР
 Ам яна кьин тавуна гьик1 тунва вуна? -лагь.
                             АСЛАН
 (Эминаз) Чилерал вун умуд я зи, цаварал Аллагь!
                             ЭМИН
 Лагь ада вуч авунват1а, кват1а гьи тахсир.
Аслана ваз писвал ийич.
                     ГЬАЖИ Т1АГЬИР
 Авунва эхир.
Са гет1е вирт т1уьнва ада хуьзвай тапусда.
                           АСЛАН
 Ваъ, т1уьрди туш, Малла Эмин. Ада кьасухдай
Лугьузвайди я тагуз к1анз заз са рипе къуьл.

                                       ТАМУМ

                       ГЬАЖИ Т1АГЬИР
 Рипе къуьл ваъ, ма, къачу, за гуда ваз са кьуьл.
                              АСЛАН
 Аквазвани, Малла Эмин, ик1 я гьамиша,
Ида гатаз, папани заз ийиз къаргъишар.
                                 ЭМИН
  Гьажи Т1агьир, вун авайди дуванхана я.
                       ГЬАЖИ Т1АГЬИР
 Гьич касни туш, зи вирт т1уьрди, и ламран хва я.
Эмирхан хтана рак1ара яб гуз акъвазда.
                                 ЭМИН
 Вирт авайт1а низ чида кьван, авани шагьид?
Шагьид тахьай дуванни зи жедай туш сагьигь.
                        ГЬАЖИ  Т1АГЬИР
За шагьидар гьинай гъин ваз? Зунни зи паб я.
Гет1е сагъ я, амма ич1и - вучиз за табда?
                               ЭМИРХАН
 Зун я шагьид! 
                           ГЬАЖИ Т1АГЬИР
 Ваз вуч чида вирт1едикай зи - 
Зи тапусда хьайила ам, гет1едаваз хуьз?
                                ЭМИРХАН
 За ви патав са абасни вугана аял
Ракъанай гьа... (Эминаз) Хъсанзавач зи бубадин гьал.
Руфун т1азва - дарман патал к1ан тир михьи вирт.
                          ГЬАЖИ Т1АГЬИР
 Низ акурди я ви аял!?
                               ЭМИРХАН
Жемир акьван туьнт.
Куьнуь ч1урдай вахт атанвач, шазанди амач.
Лугьуз, вуна дармандин вирт аялдиз ганач.
Ваз т1имил яз акуна жед вугай абаси.
Гьаваяни гуз к1ан хьанач.
                          ГЬАЖИ Т1АГЬИР
 (Хъел кваз) Захъ вирт амачир!
                                  ЭМИН
Амачирди гьик1 т1уьна бес кесиб Аслана?
Гьик1 адалай арза гузва вуна атана?
                         ГЬАЖИ  Т1АГЬИР
 Адалай тала гьич киц1ни туш! Ич1и я гет1е!
Лагь, вучиз и къекъверагдин пад хуьзва куьне?
                                    ЭМИН
Дуванхана тирвиляй им. Ингье, дафтарда
Кхьизва за авайди ви ч1уру рафтарвал.
Рипе къуьлни гахце касдив зегьметдай вичин.

                       ГЬАЖИ Т1АГЬИР
 Гьажи Т1агьир тахьурай зун – кьабулдач ихьтин
Беябурвал. Вазни, къази, акъвазда залан
Къенин къалай Гьажи Т1агьир язва ви душман.

                         Гьажи Т1агьир хъелна хъфида.

   ЭМИН
 (Асланаз) Т1уьнат1а, ваз гьалал я ам. Жувни ахлада.
(Эмирханаз) Гьак1 вичи вич акьулсузди туна гьалкъада.
           ЭМИРХАН
 Акьулсуз туш, амалдар я – жуваз са хата
Хкатдайвал ийимир на. Мелик, ви стха,
Адаз тай я, сир-сур ийиз хзандикай ви.
                                ЭМИН
 Стхадиз мад ава дустар душманрикай зи.
Пехилвили вилер буьркьуь ийизва адан.
Пака кьилел вуч къведат1а, килигин, акван...
Гьелелиг зи мецел рахаз гьазур я ч1алар.
                            ЭМИРХАН
 Вирт1едикай вирибуруз гузвани хабар?
                              ЭМИН
(Ч1алар к1елда)
Эй, зи ашна Гьажи Т1агьир, им види шел-хвал хьана хьи.
Вуна к1усни хиял мийир, вид къиямат гьал хьана хьи.
Чуьнуьхайди гьич чарадан вил галачир мал хьана хьи.
А вахтунда къени хьайди вирт тухвайдан кар хьана хьи,
Угъридин сив к1уьгьуь хьунухь ваз са еке т1ал хьана хьи.

Етим Эмин саймиш тийиз, вун паталди рахайла, на,
Авачир са акьул гана, им акьул я, лагьайла, на,
Гьар жуьреда кьинер кьадай, яр-дуст гъенел атайла, на,
Бес жечни ваз ихьтин хифет, ви дустариз тагайла, на?
Дуьз дуван им хьайт1а эгер, тухвайдаз гьалал хьана хьи. 

(Перде)

ПУД ЛАГЬАЙ ПЕРДЕ

Кесиб к1вал. Туьквезбанни Мислимат кур пашман я. Эмирхана абуруз тесиллияр гузва.

                            ЭМИРХАН
Вири, чан вах, кьадарар я Аллагьдин патай.
                       ТУЬКВЕЗБАН
 Чук1урунни  жуванбуру зи к1вал-югъ ац1ай?
                           ЭМИРХАН
 За Меликаз лагьанай, ша стхадин кьилив.
Ваъ! – лагьана. Фена зун лап чилерай чилиз.

                      ТУЬКВЕЗБАН
 Бес, ик1 хайи стхайрикай мидяяр женни?
Гьар са патахъ физвай рекье жидаяр женни?
Къвез кич1ерар гузва чазни – амач намус-ягь,
Лап Эминан ч1аларизни ийизва темягь.
                         ЭМИРХАН
 Заз лагьана хуьруьнбуру – эзбериз ч1алар,
Эминан т1вар кьурла, чанда твазвалда ялар.
                      ТУЬКВЕЗБАН
 Эхь, чан стха, кьил акъатдач адан къастарай,
Куз к1анзава Эминав гвай вири дафтарар.
Бегьем инсан и гафар гваз къекъвенни хуьре?
Я кич1евал, я регъуьвал амай туш зере.
                           ЭМИРХАН
 Заз гаф авач. Лагьайдини къвезавач япуз,
Зун я гила и к1валин-къан иеси!- лугьуз. 
 Етим тирла, ни хвенай вун? – Стха Эмина!
ТУЬКВЕЗБАН. - Къе душманар шадар ийиз гьатна гуьгъуьна.
Я шей, я мал, я т1вар амач – аватна гьуьлуьз.
Лишан квай руш кесибвиляй гуз жезвач гъуьлуьз. 
                           ЭМИРХАН
 Рушни фида, вунни са гьал дуланмиш жезва,
Амма зи дуст Эминан рик1 къаралмиш жезва.
                          МИСЛИМАТ
 Чавайни дах къакъатнава, кьилди к1валеваз.
Адан чинал хъвер атана акваз амач чаз.
                        ТУЬКВЕЗБАН
 Алад, чан руш, дахдин патав, килига гьалдиз.
(Эмирханаз) Гьич са шадвал амач к1вале язух аялдиз.
(Мислимат фида, адан гуьгъуьниз)
Атанва лагь вичин кьилив Эмирхан стха. 
                          ЭМИРХАН
 Туьквезбан вах, юк1вар-чип1ер гзаф яна за.
Гьисабна заз чидай, течир жерягьрин т1варар.
Гьич садани хиве кьазвач, залан я азар.  
Тухун зи дуст за  Дербендин азарханадиз
Уьзуьрдайни кьил акъудин белки ана дуьз. 
                        ТУЬКВЕЗБАН
 Тухванайт1а, к1андай, стха, Аллагь хьуй рази.
                           ЭМИРХАН
 Четин жеда, гьелбетда. Ам амач яз къази.
Наибарни дуванбегер – Эминан дустар,
Садни амач гьакимар яз – авунва тар-мар.
Дустарни кьит хьанва адан, гьарнихъ алатна.
Аллагьди хуьй, зун хьтинбур мадни акъатда.
Гьазур ая, рекьер-хуьлер - вири зибур я.
                        ТУЬКВЕЗБАН
 Бес стха-вах, мукьва-кьили – ибур нибур я?

Тамарзлу яз туна месел дава-дармандихъ,
К1вал тарашиз, мал тарашиз къастзава чандиз.
Гьи чин алаз халкьдин вилик эхкъеч1да абур?
                         ЭМИРХАН
 Абурукай рахамир мад,  це жуваз сабур.
                      ТУЬКВЕЗБАН
 Эгь, зи стха Агъамирзе авач ман к1вале…
                       ЭМИРХАН
 Гьанайни заз адан чарчин чар ава геле.

К1вализ, Мислимата хъуьч1уькай кьунваз, Эмин гьахьда.                                                                                                                                         
                                                                                                                                                               
                             ЭМИН
 Дуст Эмирхан, агакьнани вал вегьей ч1алар?
                          ЭМИРХАН
 Агакьна, дуст. К1елиз, хьана рик1 патар-патар.
Гьавиляй зун акъатнава, дуст, ви гьарайдиз.
Ша, Дербендиз тухун за вун.
                              ЭМИН
 Кар я гьавайдин.
Заз к1амайди секинвални хийир-дуьа я.
                         ЭМИРХАН
 Ам гаф хьанач. Гьазур жеда къведай жуьмядал.
Эминан сес манидиз элкъвез: - 
Хабар кьурт1а зи гьалдикай дустари,
Шукур Аллагь, хъсан я лагь дустариз.
Т1алабирди чпивай зи къастари
Хийир-дуьа, игьсан я лагь дустариз.

Хажалатар, хифетар зи дерин я.
Заз алахьай гуьлуьшан югъ сефил я. 
Вил ат1удач дуьньядихъай – ширин я,
Айиб мийир, инсан я лагь дустариз.

Жув хьайила эвел халкьар арада,
Гила хелвет хажалатда кьурада,
Дердерикай хабар кьадач чарада,
Дуьньядин гъам гьижран я лагь дустариз.

Бенде авач гьал гьик1 ят1а аквадай,
Дердиникай хабар кьуна рахадай,
Фугъарадин гьакъикъатда акьадай.
Бей-адалат дуван я лагь дустариз.

Дустариз лагь: гъафил тахьуй ахвара,
Эхир нефес жезава лагь мукьвара.
Етим Эмин амач лугьуз фугъара,
Квез жериди са ван я лагь дустариз.

     
(Перде)

КЬУД ЛАГЬАЙ ПЕРДЕ

Дагъдин хуьруьн к1валин гьаят.  Гьажикъурбанни Керим еперикай ц1ил хрунал машгъул я. Айишади 
канабдикай баргъар ийизва.

    ГЬАЖИКЪУРБАН
         Жезва, чан хва, идакай ц1ил.
           КЕРИМ
                           Жедайди я ман.
                                               ГЬАЖИКЪУРБАН
                           К1ан хьайи кар ийиз гъиляй къведайди я ман.

                       КЕРИМ

                      АЙИША
 Къайгъуда кас авач жеди белки фагъирдин.
                       КЕРИМ
 Гьик1, я диде? Адахъ ава стхаяр, вахар,
Муькьва-кьили.  Дустар ава! 
                    ГЬАЖИКЪУРБАН

                   Гъилевай к1валах акъвазарна, къекъуьц гулунал алчудна, яргъариз вил вегьез

                              ЭМИНАН СЕС: - 
Есир хьанва зи т1азвай рик1 куьтягь тежер дердерин,
Гъам-пияла хъваз алама гьа ваз акур месел, дуст.
Зи пак рик1ел, гьик1да, жезва гел хаинрин мецерин,    
Бес гьарайдиз къвез к1ани кас аламачни чилел, дуст?

Ви сузадин ван галукьна, чилер-цавар зурзайла,
Чан аламаз ви хурудик ч1улав акьраб кк1айла,
Рик1 накъварин селди гатаз, чан ажугъдив ац1айла,
Аян хьана, къведач хьи сад ви къазмадин варцел, дуст.

Мерд инсанар куьч хьанва жал маса уьлкве жагъана,
Я туш, дуьнья мублагь яни Мегьти-Загьир хтана,
Хабар такьаз са рик1 кудай кесибди рак гатана,
Белки, тип1ре, «т1егъуьн» лугьуз, лув гузват1а 
                                                                      хьуьрел, дуст.
 
                             Шиир явашдиз манидиз элкъведа.

Эй ван жери Аллагьдин лук1, эвера зи ажалдиз!
Бес я, гьикьван ялварда за ч1ехи касдин камалдиз?!
Лазим я лагь секин макан вичин етим аялдиз,
Гъейри мурад кхвезмач хьи, аман, кайи рик1ел, дуст.

Етим Эмин, зулуматди хъижеч мад ваз ц1ийивал,
Чан ц1а гьатна, жув михьи яз, пуч хьана тум цайивал.
Арифдарар, секинра зун, бес я дуьньяд кайивал!
Амач, белки, къведай Лукьман зи дармансуз хирел, дуст.
                                    АЙИША
(Кьагьур къвез) Аман, Эмин, кузва хьи вун, рик1ел хер алаз.
Гьамиша хьиз, гьижрандикай мецел звер алаз.
Вун аллагьдиз азух атуй – инсанриз къвезвач.
Меген адаз жерягьривай са дава жезвач?
                                    КЕРИМ
Жезвайт1а, ик1 рахадачир, ат1ана умуд.
Дуьнья я им къвез хъфенвай пагъамбар шумуд.
                          ГЬАЖИКЪУРБАН
 Заз ван хьанай  - ам Дербентдин азарханада
Авай – яраб адан т1алдиз дава хьанач жал? (Айишадиз)
Вучда, я паб, мукьвабурни патавай акваз,
Фидани зун Дербендиз са кьил адал ч1угваз?
                                 АЙИША
 Ваъ, я итим, хтанва жед белки Ялцугърал.
Рекьера на жуван кьилни твада шулугъра.
                                  КЕРИМ
 Эхь, я чан дах, акьалт1навач къалабулухар.
Гьар са тамук къачагъар кваз, мални алухар

Къакъудзава рекье-хуьле авайбурувай.
Физ хьайит1а, зунни твах ман, текдиз тахьурай.
                              АЙИША
 Ваъ! Ваъ, чан хва! Санизни куьн фидач и хуьряй.
                       ГЬАЖИКЪУРБАН
 Вазни, я паб, бес я са гаф акъудун мецяй.
Чун пакамаз гьатзавач хьи Дербендиз рекье.
Кардин кьил гьик1 ят1а, чириз алахъда сифте.   
                             АЙИША
 Гьик1 ят1ани, Дербендиз куьн ракъурдай туш за.
Ялцугъвияр фирай аниз, к1елевияр ваъ!
                       ГЬАЖИКЪУРБАН
 Рахазва вун, кар авачиз, сивиз гузва къай.
Эмин шаир я чи халкьдин, квай виридан пай.
Алакьдайт1а, адавди за пайдай жуван чан,
Тат1ун патал япай адан жавагьиррин ван.  
   
              Куьчедихъай балк1андин к1вачерин ванер акъатда.

                                КЕРИМ
 Акъвазна хьи чи варцихъ.
Гьажикъурбан
 Вач, вуж ят1а, аку.
                                КЕРИМ
 (фена хтана) Дах, вун хабар кьазва касди.
                       ГЬАЖИКЪУРБАН
 Илиф лагь к1вализ.
                               АЙИШАТ
 (к1вализ гьахьиз) 
Зи т1вар хьанва чи к1вале къай гудайди сивиз.
Течир касди гъун тавурай чаз ч1уру хабар.
Ван тахьурай зи япариз абурун гафар.
                         ГЬАЖИКЪУРБАН
                          (варцихъди физ)
Им вуж хьурай гададизни чин тийидай кас?
Гьинай ят1а атанвайди, вучтин хабар гваз? 

                      Керимахъ галаз рекьин мугьман гьахьда.

                                   АФИЗ
 Саламалейк, Гьажикъурбан.
                       ГЬАЖИКЪУРБАН
Алейкум салам
Ша, илиф чахъ. Я нисинин т1уьн  недай макъам.
 (Керимаз) Чан хва Керим, фена дуьздиз кут1уна балк1ан.
                                  АФИЗ
 Сагърай пара, зак тади ква.



74

                      ГЬАЖИКЪУРБАН
 Тади квай мугьман
Тадиз рекье хутада ман физвай сефердихъ.
Дадмиша фу, са чайни хъухъ набат шекердив.
                               АФИЗ
 Берекатар бул хьурай куь. Зи рехъ яргъи я.
Балк1анни зи кухундай са дили ягъи я.
                      ГЬАЖИКЪУРБАН
 Мурад-метлеб? Вун зи варцел атанва т1вар чиз. 
                                АФИЗ
 Зи т1варни ваз чир жеда ман – Кьеанви Афиз.
Агъа Макьай я зи диде. К1евел ала ам.
Вични такваз, стхадикай ч1угваз ава гъам.
Ам тахкуна рекьиз кич1ез – авай са стха.
Зун халу гъиз физвайди я тахьана чара.
                          ГЬАЖИКЪУРБАН
 Аллагь куьмек хьурай, стха, дидедиз ви. Твах - 
Ахкурай ман стхадизни к1евел алай вах.
Завай к1ани вуч ават1а, лагь, жемир регъуь.
Гада юлдаш хьурайни ваз? – Рехъ жеда куьруь.
Тушт1а, балк1ан вугун за вав, туьнтвал тийидай.
Саламатдиз тухвана вун хкин хъийидай.
                                 АФИЗ
 Ваъ, я стха, Гьажикъурбан, сифте сефер туш,
Зи балк1андин к1вачерини дат1ай рекьер туш.
                      ГЬАЖИКЪУРБАН
 Я жеди. За жуван куьмек теклифайди я. 
                                АФИЗ
 Сагърай, зун и кагъаз вугуз илифайди я.
                      ГЬАЖИКЪУРБАН
 Кагъаз? Нелай ят1а яраб?
Афиз: – Аквада ман ваз.
Жуван амле Эмирхана такимарна заз:
-Лагь, заз жаваб к1ан я вичин – я эхь, яни ваъ.
                   ГЬАЖИКЪУРБАН
 Акъваз садра, нелай ят1а, кагъаз к1елин за.
(кагъаз ачухна) Агъамирзе! 
Ам гъурбатрай тахьуй хтанваз!?
                                АФИЗ
 Ваъ, кагъаз тир хтанвайди, амни гъанва ваз.
Эмирхана лагьана хьи: тек ама Эмин,
Багърийрикай са куьмекни авачиз вичин.
Гьажикъурбан дустарикай сад я вафалу.
Къадир авай инсанвилин. Вични камаллу.
Фена хабар це, адав и кагъазни гице.
Анжах вичихъ агъунма лагь дуст Агъамирзе.
Дербендава малла Эмин - азарханада.
Авач масад, фена адал са кьил ч1угвадай.

Завай жезвач, алердилай аватнава зун,
Юкьван тарциз т1арвал хьана, агатнава зун.
Эмин хутах лугьузвалда - вични давасуз.
                     ГЬАЖИКЪУРБАН
Язух Эмин!
Тек я ман вун рик1 хуруда куз!
Я эхь, я ваъ! Заз хкягъун акъваздач четин,
Гьарайдин ван къведачни бес дустунин рик1ин!
(Афизаз) Икьван гагьда са ризкьидин акваз жедай дад.
                            АФИЗ
 Сагърай - Макьай хкведайла, илифда зун мад.
Берекатар артух хьурай,  суфра хьуй къени.
Вун жумарт кас тирди чизва Куьредиз вири.
                  ГЬАЖИКЪУРБАН
 Хъсан я, за зи дустуниз жаваб гьазурда.
Я зун фида Дербендиз, я Керим ракъурда.
 

       Мугьмандин гуъгъуьниз  Керимни экъеч1да. Гьажикъурбан к1вализ гьахьда. 

                               АЙИША
 (Гьаятдиз эхкъеч1на) Чибур гьак1ан дугърияр я, са амал течир.
Тади гьалда жавабни кваз хгана вичин.
Бес гьинва жал? - авачиз туш адахъ багърияр.
К1еве гьатай ч1авуз женни икьван агърияр.

            Гьажикъурбан гъиле балабан аваз эхкъеч1да. Керимни хкведа.

(Абуруз) Жувни фимир, зи Керимни ракъурмир аниз.
Ялцугърал кас аламачни, куьн Дербендиз физ?
                      ГЬАЖИКЪУРБАН
 Абур талукь крар яни ваз, я кайвани?
Дустунилай мукьва кас мад адахъ авани?!
                          КЕРИМ
  Чун дидедин гъавурдани акьан, я чан дах.
                         АЙИША
 Чан дидедин, гена ава регьимлувал вахъ.
                      ГЬАЖИКЪУРБАН
 Акъваз, я паб, кагъаз к1елдай це ман заз мажал.
                         АЙИША
 К1елни ая, финни ая, секин тур аял
                 ГЬАЖИКЪУРБАН
                  (Кагъаз к1елда)  

- Вич гъурбатэгьли тир Кьеан Агъамирзеди, рик1 пашман яз, кагъаз кхьизва 
ва ам рик1ел аламай вирибуруз яргъал Урусатдай саламар ракъурзава. Кьил 
къалабулухрик акатна аквазвай азиятрилай заз чи рик1 алай езне малла Эмин 
давасуз уьзуьрдик хьуни гузвай азият артух я. Адан мубарак тир чинин ранг 
дегиш хьанва лагьана ван хьайила, яни азарди ам зайифарнавайдакай хабар 
агакьайла,  бязи юлдашарни галаз заз адал кьил ч1угваз хквез к1ан хьана. 

Амма, чун чи ихтиярда авачирвиляй, хьанач. Идан эвезда за гьар юкъуз вири 
алемрин иес тир Аллагьдин Ктабдин са суьре рик1ин сидкьидай к1елзава. 
Аллагьдивай за дуьайрин куьмекдалди т1алабзавай сагълугъвал адахъ элкъвен 
хъийида. Вучиз лагьайт1а адалай вири крар алакьдайди я. Ам гьар са куьниз 
жаваб гуз жедайди я. Адалайни гъейри, зун хтунин мумкинвал авачирвилиз 
килигна, за квез кагъаз кхьизва. Эгер вичин багърийривай чи рик1 алай езне 
Эминан рик1 секинариз, т1ал кьезилариз жезвачт1а, бес адахъ дустар авач-
ни? Вири зун хьиз суьргуьн авунвач хьи. Хабар авачт1а, агакьара. Азарлу 
дустунин гьарайдиз гьай тахьана амукьдани? Зун вичихъ лап жувахъ кьван 
агъунвай ва вичин камалдин дережайрихъ зун инанмиш тир чи дуст К1еле 
Гьажикъурбан, чиз хьайила, акъат тавуна жеч эхир. И зи кагъаз куьне гьадални 
агакьарнайт1а, лап кутугай кар жедай. Адаз ва адан патав гвай вирибуруз за 
чими саламар ракъурзава. Аллагьди куь виридан, зинни, гунагьрилай гъил 
къачурай, абурукай чун азад авурай. Амин.

             Ва мадни: Азизбур, за аллагьдивай т1алабда
  Тун тавун чи Эмин авай азабда.
  Багъриярни дустар тахьун жафа я.
  Авай ч1авуз к1анзавайди  вафа я.
                  КЕРИМ
  Агъамирзе… Ам зи рик1ел алама хъсан.
  Чи к1вализни  са шумудра хьайид я мугьман.
  Заз са жузни ганай ада вичин хат1унин.
                         ГЬАЖИКЪУРБАН
  Зинни пара вил гала дуст сагъдиз ахкунихъ.

Гъулгъулайрин ялаврик ам акатна кесиб.
Тахсир хиве гьатна, амма тегъидай айиб.
(Керимаз) Лап пака зун рекье гьатда, энгел тавуна.
Чи араба гьазура хва, яцар ахкуна.
Экуьнахъ фад экъеч1да зун, рехъ яргъиди я.
                             АЙИША
 Икибаштан, виридалай вун багъриди я.
                             КЕРИМ
Яргъал рекье и яшдаваз акурбуру вун
Вуч лугьуда, аваз к1вале жегьил итим, зун?!
Чун бубайрин эвез тушни? Це ихтияр заз.
Зун хьтинбур женгеризни физва яракь гваз.
                             АЙИША
 Чан дидедин! Вуч лугьузва вуна? 
                             КЕРИМ
Гьак1 тушни?
Зун и к1вале гьикьван жеда, мишт1ерда руш хьиз?
                             АЙИША
 Я бала, бес фикир ая закайни куьне.
Аквазва квез, гьикьван ч1уру хьанват1а дуьне.   
Зид рик1 я гьа, гьик1 ахъайин текдиз вун к1валяй?
(Гьажикъурбаназ)  Бубади ваъ!-  лагьана гаф акъуддач мецяй…
                             КЕРИМ
 Я диде, ваз вуч лагьана к1ан я бубади?
Зун шумудра фенай  адахъ галаз  Къубадиз.
Дербенни заз акурай ман. Сувабдин са кар
Ийин зани. Бубадинни хкаж хьурай т1вар.

                             АЙИША
 Къуба, бала, Къуба я ман - жуван чил, жемят.
Рахазни ва гъавурдани акьаз тир регьят.
Жуван  Ярк1и патар гьеле течиз  бегьемдиз,
Рик1 авуна вун рекье тваз женни Дербендиз?
Ам шегьер я, гьарма сад са ч1алал рахазвай,
 Ида адан, ада идан дабан жакьвазвай.
                              КЕРИМ
Лагь т1ун, я дах, идаз квехъай кич1езвайди я? 
Зун хьтинбур виринриз физ хквезвайди я.
Зат1ни жезвач. Рекьер-хуьлер чир жезва анжах.
Зун аял туш, ахъай тийиз к1валяй са патахъ.
                             АЙИША
 Агь дидедин, зи рик1икай хабар яхъ куьне.
   
Ягъун-кьиникь, тараш-бараш – къиргъин я дуьне…
                             КЕРИМ
 Диде, завай вуч тарашда? Вучиз яда зун?
Шаламарни бегьрем я зал алайди хунун.
                             АЙИША
 Арабани яцар гва вав. Рекьер я яргъал,
Вучда, бала, гьалтайт1а са мердимазар вал?
Гьажикъурбан
Киса, я паб!
                            КЕРИМ
 Эхь, дахди заз гузва ихтияр.
Ийизва зал арабани яцар ихтибар. 
                    ГЬАЖИКЪУРБАН
 Къуй гьа вуна лагьайвал хьуй. Вун хьтин кьегьал
К1вале аваз, айибда чун, а рехъ къачуз зал.
Арабаяр, яцарни мад хъжедайди я,
Эмин шаир, садра хьана, техжедайди я.

                  Гьажикъурбана балабан ягъиз эгеч1да

                             КЕРИМ
(Шаддиз) Зун Дербендиз фида! Диде, гьазурвал аку.  
Ахъайда за жуван вилик къеледин къапу.
Малла Эмин, зи дахдин дуст, вил эциг рекьел,
Алуд ая акьрабаяр алк1анвай рик1ел.
                             АЙИША
 Бес зи рик1ел алк1идайбур, хъвадайбур иви,
Ни алудда, чан дидедин?
                              КЕРИМ
 (Къецел экъеч1из) Дуьз жеда вири…

Музыка давам жеда

(Перде)

ВАД ЛАГЬАЙ ПЕРДЕ

Балабандин сесинал.

          АВТОРДИН СЕС
Жуьт яцар квай 
араба  тек, 
 Кьибле варцяй Дербендин
Экъеч1нава. Жегьилди шек
Шаршав вегьез кетендин,
И пад, а пад агуд хъийиз,
Азарлу кас къатканвай
Гьазурзава яргъал рекьиз,
Вич гьарайдиз атанвай.
ЦипицI багълар, инжир тарар,
Бегьерривди акIаж я.
Сифте сефер акур затIар –
Килигдач вил хкажна.
Алатзава къаншардиз къвез
Арабаяр, файтунар.
Салам кьазни рахазвач мез -
Тегьер я чIал вахчунвай.
Адан пIузал хъуьруьн алач,
Мецел - суьгьбет юлдашдив.
РикIе тадиз хъфин аваз
Югъ няналди Мамрачрик…

Мамрачрин багъда хурушумар. Векьин к1унт1унал ацукьнавай къаравулдиз араба 
аквазва ва ам багъдив агатун бегенмиш жезвач.

                         КЪАРАВУЛ
Эй, яда! Я арабачи! Алад рехъ кьуна!
 Инихъ гьалмир!
(Вичи вичиз) Жедайди туш гьич ви т1екь ина.
Къвезва гьа! Им багъ я, карвансара туш.
Зунни инал ак1урнавай гьак1ан пая туш.
Багъдиз иес авайди я. Вахт я емишрин.
Къвемир! Кутаз к1анзавани зи кьил силисрик?
                          КЕРИМ
 (Патав агакьдалди) Я халу, ваз вуч хъел ава? 
Туш хьи зун угъри.
Рик1 перишан яз рекьевай инсан я дугъри.
                       КЪАРАВУЛ
(вичи вичиз) Дугърияр яз аквада куьн, акатдалди к1ир,
Ахпа жеда вагьшияр хьиз. 
                        Зи багъдиз къвемир! 

                             КЕРИМ
 (Патав агакьна)  Саламалейк. 
Бегьерар бул хьурай багъларин.
                            КЪАРАВУЛ
Сагърай пара. Хъфизвайбур яни дагълариз?
Завай жедач са емишни, са квак квайдини,
Гуз, т1алабни ийимир гьич вуна гьавайди.
                             КЕРИМ
Я халу, заз к1анзавач гьич к1апни ви багъдай.
Заз к1аниди Аллагьди ваз гунуг я сагъвал.
                            КЪАРАВУЛ
Зи сагъвилер вав гвайди туш. Амалдарвилел
Рахаз, вуна гъиз алахъмир зунни ви рекьел.
                            КЕРИМ
Ваъ, я халу, зун авай рехъ кьисмет тахьуй ваз.
Зи чанни рик1, цук1вар хьтин, ава куз-хъукъваз.
Гьик1 жеда ваз, таран кук1вай квайни квай емиш
Кукра т1уьна аватайла?
                           КЪАРАВУЛ
Са ичин къимиш
Вуч я? Адан патахъай кьил т1ардани жуван?
                          КЕРИМ
Эгер ич туш, инсан я ам, эвеззавай багъ,
Багъдин кьилел чимивал гуз куьк1уьрнавай рагъ.
Са багъдиз ваъ, вири лезги чилиз нур гузвай,
Инсанривай инсанвилер такваз, хур кузвай.
                           КЪАРАВУЛ
 Валлагь, чан хва, ви гафарин деринра завай
 Гьахьиз жедач. Инсансузвал виринра ава.
  Къалабулух, ягъун-кьиникь акур ч1авалай,
 Садбур асмиш, садбур суьргуьн авур ч1авалай,
 Чаз секинвал амач. Жемят гьатна дарвиле.
 Кашдин дергес галукьзава адахъ гьар хуьре.
 Кьил амачиз, рехъ алатна, халкь сефилзава.
 Рик1 секинбур, руфун тухбур лап т1имил ава.
 Йифди ерли хуьруьв-к1валив вугузвач мажал,
 Къачагъризни угърийриз пен хьанва чи магьал.
                          КЕРИМ
Гьарай, эллер, пис ксариз!..
Къаравул
Гафар-ч1алар я.
                         КЕРИМ
Ак1 лугьумир, халу, вуна. Зурба гафар я!
Лагьайдини - ч1ехи шаир! 
Чи Етим Эмин! 
                       КЪАРАВУЛ
Ам дуст тир гьа Къазанфаран, Мамрачрин хуьруьн.
Фадлай инрихъ илифзамач.

                                  КЕРИМ
Къакъатна дустар,
Ава Эмин уьзуьрлу яз, рик1ни хьана дар.        
                         КЪАРАВУЛ
Къазанфараз инад кьуна девирди гьахъсуз.
Гьаданбур я и багълар. Ам  - зи мирес, бахтсуз…
Акъваз, акъваз, вун вуж я кьван абурукай рахаз - 
Акьван крар чир хьанвайди жегьил 
яз акваз? 
                             КЕРИМ
 Зун Керим я. Хва к1елеви Гьажикъурбанан.
 Дуствал ава Къазанфарав, Эминав адан.
 Сад суьргуьнда, садни месе гьатнава фекъир.
 Арабада ава Эмин… Хъжезмач гьич чир.
                          КЪАРАВУЛ
Вучиз, я хва? 
                            КЕРИМ
Агатнава са давасуз  т1ал.
Ам Дербендай хуьруьз хкун тапшурмишна зал.
                         КЪАРАВУЛ
Ак1 ят1а, ша. Вуна вучиз лагьанач тадиз?
Гьазур я зун вунни, амни хутахиз 
к1вализ. 
                               КЕРИМ
Сагърай, халу. Бес я вуна  багъдиз ахъаюн.
 И к1унт1уна ксуз жеда чавай архайин.
                            КЪАРАВУЛ
Вуж ахъайдач? Етим Эмин? Къазанфаран дуст?
Ихьтин мугьман чи багълариз илифда мад мус? 
 Ша, халудин, багъдиз гьала жуван араба.                                           
                                КЕРИМ
 Кхьирай ман Аллагьди ваз ч1ехи сувабар.

                              Керимни къаравул фида

                              ЭМИНАН СЕС
 Салам-дуьа я квез, гьелбет, зи мецелай, рик1ин дустар…
Чан аламаз хьана гъурбат шекердилай ширин дустар.
Фана дуьньяда гъам ч1угваз, йикъар, йифер гьик1 акъудда?
Ачух дуьнья хьана заз дар, алахьай югъ – серин, дустар.
Куьне дуьнья терг авуна, завай гъурбат хьайила куьн,
Гъам-хажалат авай фуруз аватна зун дерин, дустар.
За квевайни хийир-дуьа т1алабда – мубтала я зун,
Зулжалалди зи дердиниз, белки, шифа ийин, дустар.
Дуст дустунин хийирдал хьуй, куь дуьаяр кьабулда за,
Гьадис, гьикаят, риваят авазава тайин, дустар.
Агъади гай баладиз им сабур тавун туш, гьелбетда,
Дустаривай хьайла гъурбат, гьик1 хажалат тийин, дустар!?

 Квевай, дустар, т1алабда за, мубарак дарул-исламда – 

 Ви мецелай аллагьдиз ван хьурай ман, халу.

Киц1ни инра авайди туш. Вири уьмуьрда
Багъманчи яз, гьар магьалдай хьанва танишар.
Жеч са хуьрни дадмиш тавур багъдин емишар.
                                КЕРИМ
Вуж къведа? Чун низ герек я? Сад начагъ фагъир,
 Вич течир кас бажагьат тир Эмин – чи шаир.
 Муькуьдни зун, кьуру чан гваз, рик1 кузвай бенде.
                                КЪАРАВУЛ
Мердимазар гьат тавурай саданни геле.
Гьахъсуз крар гзаф жезва гьар са камуна.
Гзафбур, хва, амач инсанвилин хамуна.
Лап акьалт1ай кесибдизни хъийизмач инсаф,
Арсуз, ягьсуз хьанва Куьре. Загьидрал хилаф
 Илит1нава, ватандикай авунва жагьад.
 Гьич и мукьвал ч1аварани хъжедач азад.

         Къаравул хъфида.  Керима Эмин диндирмишиз эгеч1да.

                                 КЕРИМ
 Рахух са гаф, я чилин нур! Ван къвезвачни ваз?
Рахаз четин ят1а эгер,  лишан ая заз.
«Гьарай, эллер, пис ксариз!..» Дугърибурув ви
 Вуч мидявал ава, дуьнья, гужар ийиз ик1?
Я рабби, вуч себеб аваз бегьердавай гад
Чиле туна, гьашаратар ийизва на шад?
Тахсир вуч хьуй Эмин ик1 куз? Вуч я, лагь, ви къаст?
 Вуч хъел ава лезги чилин ракъиникай ваз?
 Къурбанд ая адан рекье зун, К1еле Керим,
 Кьаз тежедай пайгъамбардин садрани ерин.         
 Захъ шехьда са хуьр, к1вале за тадач етимар.
 Эмин сад я! Бул ят1ани Ярк1а итимар.
 Эгер турт1а халкь саналди йикье-шуванда,
Ахквадач ваз секин уьмуьр гьич са заманда.
Я Рабби, вахъ фагъирбурун къал вучиз хьурай!?
 Халкь яшинда туьхуьн тийир ц1ал вучиз хьурай!?     
                                 ЭМИН
(Вилер ахъайна, кьил хкажиз к1анз)
Яраббидиз арза гумир, агакьдач ви ван.
Зи рик1изни тагъма гумир. Къачурай зи чан.
Дустарикай, багърийрикай бегьриз хьана ик1,
Гьижранди куз йифиз-юкъуз, ч1улав хьана рик1,
Амукьдалди, фенайт1а зун дуьньядай фана.
 Регьимсузвал ина кьван заз аквачир ана.
                                 КЕРИМ
Ак1 лугьумир, я чилин нур. Ви рик1 жеда агъ.
 Бедел-Вирананинди я и чун авай багъ.
 Илифда ам ви ахвариз, дустарни галаз.
«Дуст далудихъ дагъ язава» - лагьай ви гафар
Тестикьариз рахада вав ви дуст Къазанфар.
                                  ЭМИН
 Къазанфарар хьтин дустар шумуд авай захъ,
 Вара-зара хьана вири, такваз чилел гьахъ.
Абуру, гьелбет, кьабулдачир дуст ик1 гадарун…
Сагъ тирбурун арадай зи т1варни квадарун…
                                  КЕРИМ
Ак1 лугьумир. Пашманармир, ч1улавмир гуьгьуьл.
Халкь ава вахъ пай ийидай кьисметар туькьуьл.
Вун пайгъамбар, Аллагьдин лук1, кук1уш я дагъдин,
Уьмуьрдани, фикирдани амукьдай сагъдиз.

                       Патавай хьиз билбилдин макьам рахада.
               
Яб це садра, вав рахазва билбилдин нагъма.
                                 ЭМИН
 Гузва ада рик1из мадни дерин тир тагъма. 

 
                                 КЕРИМ
Жавабар це, т1азвай рик1из дарман авурай.
Ви ахвариз тамарзлуяр мугьман авурай.

                            ЭМИН
Чидач ман рик1 циц1и ийиз хърахдат1а мез,
 Авай ч1авуз руьгьни беден акьрабайри нез.
                            КЕРИМ
Ак1 лугьумир, я чилин нур, ви мецин гьайбат
Зурбади я! Ада вазни ийида регьят.  
Эминан сесиналди
Рик1 ч1улавмир, суна билбил…
Ваз зи дидар акваз кIан туш.
И дуьньядихъ галамаз вил,
Кьиникьикай рахаз кIан туш.

Акъвазна ви ширин нагъма,
Шад авуна чIулав къаргъа,
Инсаф течир хъуьтIуьн тагъма
И багъдални алаз кIан туш.

Даим дустар хьана чун кьвед,
Мецерикай кIвахьна физ мед.
Гьиссер вири авуна ред,
Кьуру беден гумаз кIан туш.

Пис бере я лугьуз жеч зул,
Бегьерарни жен герек бул.
Тух хьанва зун, лагьана, къул
ЧIугвар къелем, кагъаз кIан туш.

Етим Эмин алач кIвачел,
Мукьваллай кьуьд хъуьрез вичел,
Гатфар хквер муькъуьн хъуьче
Чун гьалт хъийин – чараз кIан туш.

                            КЕРИМ
Я чилин нур, билбилдин сес амукьда рахаз.
Чунни ширин нагъмайривди есирдиз ч1угваз.
Эмин
Ам яз гьак1 я. Пашманзава зи ч1улав гуьгьуьл,
Ада мецел гафарни кваз ийизва туькьуьл. (Эмин суст хъжеда)

Садлагьана Керимак теспача акатда. Ам ч1улунихъ галай гапурдал гъил вегьена мукъаят жеда.

                            КЕРИМ
(Вичи вичиз) Къаравул зав къачагърикай рахайди тир гьа,
Дахдини заз «Мукъаят хьухь!» лагьайди тир гьа.
(Гапурдал гъил алаз физ) Эй, вуж ава ина? Чавай вуч герек я квез?
Экъеч1 инихъ!
                                      1-КЪАЧАГЪ
Векъивалмир! Куьруь ая мез!
Вун хьтинбур шумудни сад хьанвайди я лал.
                                      КЕРИМ
Куьн къачагъар яз тахьуй гьа? Гвайди туш чав мал…(гапур акъудда)

                               1-КЪАЧАГЪ
 Мал гвачирбур и рекье жеч. Гадара гапур.
 Вуч гват1а, гьам гахце, амаз арада хатур.
                                  КЕРИМ
 Заз къачагърин хатур к1андач! 
                             1-КЪАЧАГЪ
 Садра килиг гьа.
Терсвал аку…
                                 КЕРИМ
За квел гьа и гапур илигда!
                             2-КЪАЧАГЪ
(тфенг туьк1уьрна) Гьа-гьа-гьа, ваз акунани адан ахмакьвал.
Зи тфенгдин хура валай, лагь, вуч алакьда?
                            1-КЪАЧАГЪ
Валлагь, вик1егь гада я вун, хкатдай итим.
Нинди я вун? Гьи хуьряй я?
                                   КЕРИМ
Зи т1вар я Керим.
К1еледилай я зун, хва я Гьажикъурбанан.
 Къачун тавур гьич садрани рахшанд чарадан.
                                1-КЪАЧАГЪ
(Ягьанатдив хъуьрез) Ам хан яни? Я туш бег я вири Куьредин?
                                    КЕРИМ
Дагъви я ва зи буба я!
                                2-КЪАЧАГЪ
Мез гва зинедив!
Мад вуч гват1а килигдани? Хт1уна шалвар!
                                 1-КЪАЧАГЪ
Чна суьрнет ийида вун, тийирвал фурсар.
                                     КЕРИМ
Агатмир зав! Суьрнетни зун авунвайди я.
                                 1-КЪАЧАГЪ
Яна гадра, адав вучтин рахун авайд я.
                                    КЕРИМ
Вучиз? Зак вуч тахсир ква? Лагь - яна гадариз.
Зав зат1ни гвач. Куьне икьван заз инадариз.
                                 2-КЪАЧАГЪ
Гвачт1а гвач ман. К1ан ят1а ваз амукьна сагъ яз,
Яцар туна, экъеч1на квахь кисна и багъдай!
                                      КЕРИМ
Завай яцар таз жедани арабадик квай?
                                 1-КЪАЧАГЪ
Тушт1а, вуна арабани тада жував гвай.
                                    КЕРИМ
Зат1ни авач за квез тадай!  Зибур я абур!
 (Гапур акъудна, тепилмиш жез) Агатмир зав!
                                2-КЪАЧАГЪ
Векъивал ваз акъвазда агъур.

Гадра гапур! Гьайиф я ви жегьилзамай чан.
Вун хьтинбур чна секин авунва гьакьван.
                                КЕРИМ
 (тепилмиш жез) Зун абурукай туш! Ви гардан яда гапурди!
                            1-КЪАЧАГЪ
Ахмакь я вун, жегьил, течир лугьур-талгьурди.
                             2-КЪАЧАГЪ
(тфенг туьк1уьрна)
Агь, вун яни гардан ягъиз гьазур тир къучагъ!?
                                  КЕРИМ
Агь, вун яни завай яцар къакъуддай къачагъ!?
                               2-КЪАЧАГЪ
 (вичел къвез акуна) Гадра гапур, акьадалди гуьлле ви пеле.
                                 КЕРИМ
( тфенг гвайдал хкадарна) 
Керим тахьуй зун, зи хуьрни тахьурай К1еле.
Зун рекьида, за рекьида. Аламай 
кьван чан, 
 Къачагърив за ягъиз тадач зи пел, зи гардан. 

Къачагъни керим бягьсина аваз, тфенгдин ван акъатда. кьведни тепилмиш хьана, къачагъри Кериман 
гъилер далудал кут1унда.

                                  ЭМИН
 Вуч ванер я? Керим, вун зи патав гумач хьи?
                                  КЕРИМ
Къачагъри зун кут1уннава.
                                  ЭМИН
Инсаф авачни?
                                  КЕРИМ
Абуру зун, мал гвач лугьуз, рекьизва, зи нур.
                                  ЭМИН
 Вав вуч гва? Зун инал ала вун и рекье тур!
                               1-КЪАЧАГЪ
(патав атана) Мадни хъсан. Вав рахада. Къарагъа к1вачел!
                                   ЭМИН
Эгер къарагъ жезвайт1а, зун къе гьалтдачир квел.
Зун мамрачви хванахвайрин к1вале ксудай.
 Къазанфаран т1варц1ихъ гурлу межлис тухудай.
                              2-КЪАЧАГЪ
Чазни чидай а Къазанфар. Авуна суьргуьн.
                                    ЭМИН
 Куьрединни абур тир кас, неинки хуьруьн.
                                1-КЪАЧАГЪ
Чаз а гафар квез герек я? Вуч гват1а гахце.
                                   КЕРИМ
Ксанайт1а хъсан тир са чувуддин муьхце.
Ана гьуьрмет ийидай чаз, акурла Эмин.
Жавагьиррихъ адан ябни акалдай ширин.

                        1-КЪАЧАГЪ
 Эмин вуж хьуй акьван багьа чувудризни кваз?
                            КЕРИМ
Шаир Эмин! Адан т1вар гьич ван хьаначни ваз?
Адан ч1алар лугьуз ава ашукьрин ванцел,
Гьижрандинни дертэгьлийрин рахазва мецел.
                        2-КЪАЧАГЪ
 Вунни ваз, ви Эминни ваз, тежезмай къарагъ.
 Хт1унзавач чна адал аламай валчагъ.
Яцар гахце, маса зат1 чаз гьатда бажагьат.
Чун хъфида, куьнни чна тада саламат.
                            ЭМИН
Дилийрин девран я, дуьнья гургьагур,
Гьар са буба гачал хан я дуьньяда.
Инсанар хьайила хебни жанавур,
Дугъриди игридаз кван я дуьньяда.

Эй, дили-дивана хьанва хьи - тамаш: 
Ких агъсакъал я, керекул – юзбаш,
 Пачин – туьлек, тарлан хьайила яваш,
 Тип1рез агъавализ к1ан я дуьньяда…

                       1-КЪАЧАГЪ
Валлагь, хъсан лугьузва на. Шаир я халис!
                           КЕРИМ
Эмин я ам! Шаир Эмин!
                      1-КЪАЧАГЪ
 Я жегьил, вун кис!
Заз аквазва шаир тирди…
                            КЕРИМ
Етим Эмин я!
                        1-КЪАЧАГЪ
Валлагь, шаир, ви ч1аларин мана дерин я.
Гъил къачу чи терсвилелай! Хьана чун гъалат1.
Гвазва гьа вун хьтинбурув гьахъвилин тарат1.
 Рахух, шаир, дуьньядикай хебни жанавур 
Хьана, йикьни-шувандавай жемят такабур.
                         2-КЪАЧАГЪ
Ак1 хьайила, ам тарлан я, чунни я тип1ер?
                            КЕРИМ
За чирда ваз, вун вуж ят1а, ахъая гъилер!
                       1-КЪАЧАГЪ
Акъваза куьн! Яб гуз тура!
                       2-КЪАЧАГЪ
Квез гуда на яб?
                        1-КЪАЧАГЪ
Ада вичи ви суалдиз хугуда жаваб.

                                  ЭМИН
Фана дуьнья, вавди я зун, чавди буьтуьн гъам жедани?
Агъади халкь авуна, чаз гуьгьуьл ачух къар гьинава?
Зи хифетдин сан гуналди, кхьена тамам жедани?
Жумла алем эфенди хьуй – муракабни чар гьинава?
                             2-КЪАЧАГЪ
Чаз суалар гузва гьа! Низ герек ят1а чун!?
Гьикьван фана дуьньядикай гьелек ят1а чун?
                                  ЭМИН
Эхь, стхаяр, куьн хьтинбур авазва самбар.
Дуьньядикай хьанва дердер-гъамарин гьамбар.
Гьак1 ят1ани, сабур ая, са рехъ жагъура.
Куь гелера халкьдин агьни къаргъиш тахьурай.
                              2-КЪАЧАГЪ
Вири тарсар гудайбур я. Фу – ваъ гишиндаз,
Партални – ваъ кьец1ил тирдаз. 
                                  ЭМИН
Гьак1 тир яшинда.
И дуьнья са фана багъ я,
Куьне квез гьуьрмет ая т1ун.
Гваз фидайди вад юк1 агъ я,
Шейт1андиз лянетая т1ун.

Гьарам немир куьне квез чиз,
Халкь авунва вири рекьиз.
Чун халкь авур чи халикьдиз
Шукур гъиз, минет ая т1ун.
                               1-КЪАЧАГЪ
Вун Эмин я дугъриданни! (2-къачагъдиз) 
Чун хьана русвагь!
(Керимаз) Чир хьанач чаз…
                               2-КЪАЧАГЪ
Заз чир жез ам, язвани Аллагь.
Аллагьдизни за ихтибар хъийизмач ст1у.
Ваз, Эмин ваъ, гишилавай аялар аку.
Ша, яцар гваз хъфин, энгел тийин гьавая.
                                    КЕРИМ
И гафарай за ви гардан яда – ахъая!
Эмин течир, чириз к1анни тушир душманар…
                                1-КЪАЧАГЪ
 (Эминав рахаз) Айиб мийир савадсуз ва кесиб  инсанар,
 К1вал аваз – югъ такваз, ханвай дуьньядикай рик1.
Чун гишила ва мекьила гьикьван хьурай ик1?
                                    ЭМИН
Мегер гьикьван жеда вун чал гьавалат?
Ша, мийир т1ун, бес я, аман, дуьнья гьей!
Бязибуруз я вун гъамни хажалат,
Бязибуруз я вун девран, дуьнья гьей!

                            1-КЪАЧАГЪ
(Кериман гъилер ахъайиз) Эхь, стха, эхь!
 Ви мециз кьий! Гьахъсуз дуьнья я! (Керимаз)
 Вавди, стха, авач, чавни кьамир мидявал. (Вичин юлдашдиз)
Ша хъфин чун, халкьдин чина тахьуй беябур.
                                 ЭМИН
Гьич садрани, эхир такваз, квадармир сабур.
Азгъун жемир, стхаяр, куьн тахьурай пашман.
Эхиратдин жазаяр квез акъвазда  залан.
                            2-КЪАЧАГЪ
Кьезилвилер ва шадвилер чахъ гьак1ни авач. 
Им уьмуьр ваъ, жаза я хьи!
                                КЕРИМ
Чав са зат1ни гвач
Квез тагана, чаз ганавай - кьуру чанар я.
                             КЪАРАВУЛ
(К1унтунихъай экъеч1на)
За фикирнай,  а чардахдик са вил ахварда.
 Гьинвайди я? Зи багъдиз къвез, тфенграй ягъиз,
Я стхаяр, куь гъиляй зун хьанва лап ажиз.
                            2-КЪАЧАГЪ
Гьик1 хьана - ван хкажна хьи? Кич1езмачни ваз? 
                             КЪАРАВУЛ
Кич1е ваз хьуй къачагъвилин рекье гьатнавай,
Заз ваъ, багъдихъ гелкъвез жуван чан кьве къатнавай.
                              КЕРИМ
Халу, абур диндирмишмир. Чалай алатрай.
                            2-КЪАЧАГЪ
Вун, ярк1иви, мад сефер зи хурук акатда –
Гьалал жедач ви терсвал ваз.
                             КЪАРАВУЛ
 И багъдай экъеч1!
                              2-КЪАЧАГЪ
Яда за ви пел, къаравул – виликай хкеч1!                         
                             1-КЪАЧАГЪ
Киса! Малла Эмин суст я. Ксурай секин. (Къаравулдиз)
Гъил къачурай чалай.
                            2-КЪАЧАГЪ
 Гафар аку гьа вичин.
За Белиждай Мамрачрик кьван рехъ ат1анай куьз?
Тумунихъ тварк галукьна ик1 гъил ич1из хъфиз?
                           1-КЪАЧАГЪ
Хъша кисна. Таркунилай  халкьдин нянеди
Пара т1арда.
                           2- КЪАЧАГЪ
Чин к1аник хьуй ихьтин дуьнедин!

Къачагъар хъфида

Къачагъар хъфида

                         КЪАРАВУЛ
Чан хва Керим, ксус жувни, гьахьна к1унт1уна.
Хъфиз жедач завайни мад куьн инал туна.
Алуда к1ук1! Ингье инал вегь. Пакамалди 
 Къаравулвал ч1угвада за куьн саламат хуьз.
                             КЕРИМ
Сагърай, халу, ви вилик чун буржлу я гзаф.
                          КЪАРАВУЛ
Буржарилай артух я, хва, Эминан са гаф.
Акунани – гъалиб хьана гаф къачагърални.
А гафуниз къуват гайи ви къучагъвални
Тарс я абуруз - гьич рик1елай алат тийидай.
                             КЕРИМ
Ви багъдизни абур, халу, акъат хъийидач.

Керимани къаравулди ксудай чкаяр туьк1уьриз, сегьнедал 
Эминан къамат экъеч1да ва билбилдин нагъма рахада.

                     ЭМИНАН СЕС
            (Шиир манидал эляч1из)
Хуп1 рахада билбил сегьер вахтуна,
Са гъамни авачир гьайван бахтавар!
Цуькведивди дигай гатфар тахтуна
Гьала гила жуваз девран, бахтавар!

Шумудни са нагъма к1елиз ви назди,
Гьар са тегьер рахаз гьар са аваздив!
Хъуьт1уьз тади гана ваз хуп1 аязди,
Гила ачух я ваз майдан, бахтавар.

Хуп1 шад-хурам тушни вун ви бахтунал,
Цуькверивди дигайгатфар вахтунал,
К1анзава ваз ат1уз цуьквер тахтунал,
Амай ничхирарин дуван, бахтавар.

Цуькверивди къугъун я ви к1валахар,
Чуьллера хъваз таза къайи булахар,
 Рахаз гьар са аваз, ийиз дамахар,
 Гьарай-эвер, вуч я ви ван, бахтавар?

Ашкъи-гьавалу я – ваз кьарар авач.
Хъуьт1уьн зегьмет амач ваз, къаяр авач.
Вучда, ваз акунач, ваз хабар авач
Етим Эминан гъам-гьижран, бахтавар.

Перде
                                                                                                    2018 йис

Эхир  къведай  нумрада

                                       Фейзудин  НАГЪИЕВ
  

ХАЙИ ЧКА, ХАЙИ ВА КЬЕЙИ ЙИСАР. 

Етим Эмин гьина ва мус хана, мус кьена? – суалриз акьалтIай жавабар 
авач. Къе, хабардарвилин технологияр зарбадаваз вилик физвай девир-
да, гьар са делил (гьам чIуруди, гьам къениди) гьасятда справочникра, 
энциклопедийра, интернет-сайтра гьатзава, вири дуьнйадиз чкIизва. 
Эгер са цIуд-къад йис вилик чи гъалатIар чи арада амукьзавайтIа, къе 
абур дуьнйадин информациядин системайри гьасятда вири инсаниятдал 
агакьарзава. Ахпа абур туьхкIуьр хъувун четин акъваззава. Месела яз, 
«Магьмудан официальный сайтда» Етим Эминакай ихьтин малумат 
гузва: «Етим Эмин – родился в 1838 году в ауле Ялджух. Рано осиро-
тел (отсюда прозвище – «етим» – сирота). К поэзии Эмин приобщился 
еще в юные годы, когда, став мастером-каменщиком, в Азербайджане 
принимал участие в соревнованиях ашугов. Творчество Эмина оказало 
огромное влияние на все дальнейшее развитие лезгинской поэзии. Он 
умер в 1890 году».

Де аку, и малуматда шумуд гъалатI гьатнаватIа: 1). Етим Эмин 
Ялджугьа ваъ, Ялцугъа хана; («Ялджугь» туьркламиш хьанвай «Ял-
цугь» тIвар я, амни Ахцягь районда хьайи хуьруьн т1вар я). 2). Эмина 
«Етим» тахаллус (прозвище, лакIаб ваъ!) диде-буба фад кьейивиляй 
къачурди туш (абур рекьидайла Эмин акьулбалугъ жаван тир). «Етим» 
тахаллус Эмина вич устадвилин дережадиз акъатайла къачуна. Ха-
наринни беглерин, дуванбегринни чиновникрин зулуматдик квай 
кесиб халкьдин гьижран рикIин сидкьидай гьисс авур Эмина вичин 
кьилин везифа гьиссна: далудихъ къайгъудар галачиз етимвиле авай 
халкьдин векилвал авун, адан гъам-хажалатдикай, дерди-баладикай 
лугьун.  Гьавиляй Етим Эминакай халкьдин шаир хьунни авуна. 3). 
Етим Эмин 1890-йисуз ваъ, 1884-йисуз кьена. 4). Етим Эмин къванцин 

Етим Эминан 180 йис

Етим Эмин 1890-йисуз ваъ, 1884-йисуз кьена. 4). Етим Эмин къванцин 

Етим Эминан 180 йис

устIар тушир (адак харат устIарвал квай лугьуда), ада шиирар кхьиз 

тушир. Ихтилат физвай малуматдай, чаз аквазва хьи, кьве Эмин кака-
дарнава (Ялцугъ Эмин ва Етим Эмин, кьведни ялцугъвияр: сад Ахцягь 
райондин, муькуьди – Куьредин). Ихьтин чIуру делилар чи къунший-
риз гьинай гьатзава? Гьелбетда, чавай. Яъни чи културада къалпвилер 
гьатуниз рехъ чна гузва.

Етим Эмин гьина ва мус хана, кьена? – суалдиз ихьтин жавабар гьалт-
зава: Дагъустандин литературадин алманах (Цилинг, 1816-1878); М.Гьа-
жиев (Ялцугъ, 1838-1878); А.Агъаев (Цилинг, 1838-1878); Гъ.Садыкъи 
(Ялцугъ, 1834,1838- 20.10.1884); Р.Гьайдаров (Цилинг, 1816-1878-далай 
геж тушиз); Ф.Вагьабова (Ялджугъ, 1838-1878); М.Ярагьмедов (Ялцу-
гъ, 1838-1878); Г.Гашаров (Ялджугъ, 1838-20.10.1885); ирссагьибар 
(Ялцугъ, 1838- 20.10.1884).

Месела, Эмин хайи йис 1838 я лугьуз, М.Гьажиева гъизвай рекъем 
кьве делилдал къумп жезва: 1) 1928-йисан сифтегьан кIватIал шаир 
кьейидалай инихъ 50 йис алатуниз талукь яз акъудзавайди къейднава; 2) 
шаирдин мукьвабуру шагьидвалзавайвал, Эмин саки 40 йиса аваз кьена. 
Эминакай гзаф макъалайрин, «Введение в эминоведение» ктабдин автор 
Р.Гьайдаров инал гьахъ я: ихьтин веревирдер мягьтелардайбур я. Амма, 
са гьихьтин ятIани чарарикай, документрикай даях кьуна, гьуьрметлу 
алим вич ихьтин фикиррал къвезва: «Джелил огълы Севзиханан хва 
Мегьемед-Эмин 1816-йисуз Цилингрин хуьре дидедиз хана». Р.Гьай-
дарова и цIарарин керчеквал Эминан шиирар яз гьисабзава. Алимди 
вичин архивда авай гъилин хатIарин «Эдебиятдин кIватIалда» «1261 
(1840) йисан тарих алай 19-чинал кьван Етим Эминан ирид* шиир ава», 
– лугьузва. А шиирар къéни майдандиз акъат тавунал гьайиф чIугунал-
ди лугьун хьи, эгер чарарал дугьриданни 1840 йисан тарих алатIа, гьа 
ирид шиир бажагьат Етим Эминанбур жезва (а чIавуз Етим Эминан кьве 
йис жезва). Гьахьтин рекъемар алай шиирар гена Ялцугъ Эминанбур 
(тахмин. 1698-1712) хьун мумкин кар я. Амма гьижретдин 1261 йис 
юлиан календардин 1840-йис ваъ, 1882-1883-йисар (1261+622) жезва.

Етим Эминан уьмуьрдин рекъемрикай мукьва-кьилийрин фикир 
Меликов Эмина ва Ярагьмедов Ярагьмеда газетдиз гайи ачух чарче 
лагьанай: «Етим Эмин Ялцугърин хуьре 1838-йисуз хана ва 1884-йисан 
20-ноябрдиз гьана кечмиш хьана, гьана кучудна».

Чаз аквазвайвал, фикирар, зендер пара ава. Анжах абурукай гьим таб, 
гьим керчек я? – суалдиз са жаваб авач. Амма и суалдиз жаваб гьа чи 
вилик ква, анжах чун адахъ дуьз рекье къекъвезвач. 1886-йисан агьа-
лийрин кьадар-гьисабдин кьазвай ктабрик квай хуьрерин агьалийрин 
сиягьар тупIалай авурла, ихьтин фикирдал къвезва: 1835-йисуз ДаркIуш 
хуьруьн къазидин руш Лейли КIахцугърин къази Малла Агъашерифан 

хва Пашадиз гъуьлуьз физва (Агъ-ашериф вич Таймуразан хва тир). 
1836-йисуз Лейлидиз аял (Шагьламаз) жезва. И йисуз Паша рекьизва. 
Таза аял хурухъ галай Лейли 1837-йисуз, М.-Гъ.Садыкъиди лагьайвал, 
«ирид хуьруьн кавха яз Ялцугъа ацукьай Савзихана» вахчузва. Лейли-
диз Савзиханак 1838-йисуз Мегьемед-Эмин, 1846-йисуз Абдул-Мелик, 
1852-йисуз Мегьемед-Неби жезва. Хуьрерин агьалийрин списокрай 
аквазвайвал, Шагьламаз дугъриданни 1836-йисуз хана. Агьалийрин 
гьисаб тухузвай 1886-йисуз 50 йисавай Шагьламаз Пашадхва КIахцугъа 
яшамиш жезва, ва ам Татарханрин хуьруьн къази я (адахъ араб чIалалди 
чирвилер авайдини къейднава). Гьавиляй Етим Эмин 1816-йисуз хана 
лугьун гьакъикъатдив стIу кьазвач. Диде гъуьлуьз фидалди ва я чIехи 
стха Шагьламазалай вилик Эмин хана, лугьуз чавай жедач. Гьавиляй 
Етим Эмин 1816-йисуз Цилингдал ваъ, 1838-йисуз Ялцугърал хана. 
Ялцугърин агьалийрин списокда Савзиханан рухваяр тир Меликан (4) 
ва Небидин (2) хзанра къалурнавайбур рушар туш (инал А.Гуьлмегьа-
медов ягъалмиш я: виликдай кхьинра дишегьлийрин тIварар ваъ, кьа-
дар кхьидай). 4 ва 2 дишегьлийрин кьадар я (абурукай сад уьмуьрдин 
юлдаш, муькуьбур рушар тирди лугьуз жеда; а вахтара бязи итимрихъ 
2-3 пабни хьун мумкин тирдини рикIелай ракъурна кIандач!)

КIЕЛУНИН  ЙИСАР 
Эминан дах ирид хуьруьн къази Малла Савзихан вичин девирдин 

савадлу ксарикай тир, адахъ вичин хзандиз тухдалди фуъ гудай, веле-
дриз хъсан чирвилер гудай мумкинвал авай. Эмина гьина, нин гъилик 
ва гьи йисара кIелна? – суалризни тайин жавабар авач. И кардин па-
тахъайни гьар са алимди вичин фикир лугьузва: Гъ.Садыкъиди: Малла 
Савзихан (Ялцугъ), Хважа Мегьамед-эфенди (Кьеан), Абдуллагь-э-
фенди (Алкьвадар), Гьажи-Исмаил-эфенди (Ярагъ), Атлухан-эфенди 
ва Абдул-Гьамид-эфенди (Агъа-Кран). А.Агъаева: Мегьарам-эфенди 
(КIири), Агъамирзе-эфенди (Кьеан). Р.Гьайдарова: Савзихан (Ялцугъ), 
Алимет-эфенди (КIири), Гьажи-Мегьемед-эфенди (Кьеан), Абдулла-э-
фенди (Алкьвадар), Гьажи-Исмаил-эфенди (Ярагъ).

Чи фикирдалди, Мегьемед-Эмина саки 10 йис жедалди вичин 
дах Малла Савзиханавай тарсар къачуна. Гуьгъуьнай, А.Агъаева ва 
Р.Гьайдарова лугьузвайвал, белки, ада КIирида Алимет-эфендидин 
гъилик кIелна. 12-13 йиса аваз Эмин Кьеандал Туквезбанан ва 
Агъамирзедин дах Хважа Мегьамедан медресадиз физва ва саки 15-16 
йис жедалди ина кIелзава. Мумкин я, Туквезбанахъди авай майилар 
себеб яз, гада Алкьвадрал Гьажи-Абдуллагь-эфендидин медресадиз 
акъатзава. И чIавуз вичин дахдин гъилик Гьасанани кIелзава. 1855-
1857 йисара Эмина чирвилер Вини-Ярагъдал Мегьемед Ярагъидин 
хва Гьажи-Исмаил-эфендидин гъилик давамарзава. 1857-1859 йисара 
Эмина Агъа-Крандал Малла Атлуханан рухваяр эфендияр тир Абдул-

Гьамидан  (...илимдин гьуьл, туна чаз теснифар камил...) ва Абдул-
Вагьидан (...факъир-фукъарадин арха...) гъилик кIелзава. Гзаф делилар 
ва рекъемар чеб-чпив гекъигна, тупIалай авурдалай гуьгъуьниз, чун, 
Эмина гьи йисара ва гьина кIелнатIа жаваб гузвай, ихьтин фикиррал 
акъвазна:

Яшар (йис)     КIелай чкаяр Йисар             Муаллимар
10-далди    Ялцугъ      1845-1846       Малла Савзихан (дах)
10-12            КIири             1846-1848      Алимет-эфенди
12-15            Кьеан              1850-1853       Хважа Мегьамед 
15-17            Алкьвадар 1853-1855       Гьажи-Абдуллагь-эф.
17-19            Ярагъ              1855-1857       Гьажи-Исмаил-эфенди
19-21            Агъа-Кран      1857-1859              Абдул-Гьамид, Абдул-Вагьид эфф.    

Кьеандал кIелдайла Эминахъ диде-буба амач лугьун шак гъидай кар 
я. И фикирдин терефдарри «Къарийриз» шиир успат яз гъизва. (Ери-
дай аквазвайвал, ам Эмина кIелунар куьтягьайла ва Азербайджандиз 
фидалди кхьенва). Малум тирвал, Эмин са тIимил вядеда (мумкин я, 
1860-1861 йисара) Азербажанда хьана. А йисара Эминан дах рагьмет-
диз фенва, адан хеве хзан гьатнава, кIелунар давамарункай вил атIанва. 
Туьквезбанни масадаз тухванва. Диде кьейила чIехи стха Шагьламазни 
вичин бубад хуьруьз, амлейрин патав хъфенай.

А вахтарин Азербажанда гьар жуьредин шаиррин кIватIалар, зария-
дин межлисар авай: Бакуда «Межлиушшуара», Шарванда Сейид Азим 
Ширванидин кIватIал, Шушада Натавана ва Мир Магьсун Навваба ту-
хузвай «Межлиси-унс» ва «Межлиси фарамушан». Мумкин я, Эминни 
и шаиррихъ галаз таниш хьун. Адан туьрк шиирар, белки, гьа йисара 
(ва я са тIимил фад) кхьейбур я.

ЭМИН ВА ТУЬКВЕЗБАН 
Туьквезбанахъ ва адан стха Агъамирзедихъ Эмин Кьеандал абурун 

дах Хважа Мегьамедан медресада кIелдайла таниш хьанай. 15 йиса 
авай жегьилдин рикI Туьквезбанал ацукьна. КьатIунар авай шумал гада, 
белки, рушан рикIизни чими хьанай. Мумкин я, Хважа Мегьамедаз 
Эминанни вичин рушан арада авай рафтарвал акуна, ва ада «барутни 
цIелхем» сад садавай къакъудун кьетIна. Эмин Кьеандилай хъфиниз 
мажбур хьана. Амма Эминан рикIелай кIаниди алатнач. Ашукь хьайи 
жегьилди вичин яр муьгьуьббатдин кьакьан цавариз акъудна. Вири 
уьмуьрда кIани ярдиз ашкъидин цIай кузвай рикIин ялавар багъишна. 
Эмина кIелна куьтягьайлани жегьилар чеб чпиз кьисмет жезвач. Туь-
квезбан масадаз тухузва («Вун жагъайдаз гьич ви къадир чизавач...»). 
Яргъал йисара кIанивилин тIал вичин рикIе хвейи («Ирид йис я, вун 
заз яр яз гьамиша...») шаир паталди Туьквезбан перишан манидиз 
элкъвезва… 

А вахтара, шариатдин къанунралди, рушар гъуьлуьз 15 йисалай 
гузвай. Гьелбетда, яшар гзафриз 12-13 йисара авайбур тухудай дуь-

шуьшарни кьери тушир. Гадайризни 15 йисалай паб гъидай ихтияр 
авай. Амма мумкинвал авайбур фад эвленмиш жезвайтIани, гзафбуру 
мехъерин харжи кIватIна агудайдалай кьулухъ, 30-40 йисарив агакьайла 
мехъерардай.

Шаирдин кIватIалар туькIуьрай бязибуру ва Эминан птул Я.Ярагь-
медова шаирдин яранбуба адан сифтегьан муаллим Кьеанви Агъамир-
зе-эфенди я лугьуз тестикьарзава. Амма Гъ.Садыкъиди и батIул фикир 
арадай акъудна ва Агъамирзе (адан чарарай аквазвайвал) Туьквезбанан 
гъвечIи стха тирди успатна. 1886-йисан агьалийрин кьадардин гьисабда 
Кьеанрин жемятдин сиягьда 53 нумрадихъ тIвар кхьенвай Агъамирзе-
дин 40 йис я (ам суьргуьнда авайди къейднава). Эгер Агъамирзе 1845-
1846 йисара ханватIа, адалай 2-3 йисан чIехи Туьквезбан тахминан 
1842-1843-йисара хун мумкин я.

Гъ.Садыкъидин фикирдалди, Е.Эмина 1856-йисуз мехъер авуна. И 
рекъемдихъ галаз Р.Гьайдаровни рази я. Амма и йисуз Туквезбанан ан-
жах 13 жезва. Са акьван дарвиле авачир Хважа Мегьамедаз 13 йисавай 
вичин руш фад гъуьлуьз гана элягъунин игьтияж хьунни мумкин туш. 

Бязи ктабра, макъалайра, Эмин эвленмиш хьайи чIав 1856-1858-йи-
сар къалурзава; и вахт А.Гуьлмегьамедовани тестикьарзава. Амма и 
фикир дуьз тиртIа, Къизхалум 1857-1858 йисара хун мумкин тир, ва 
гъуьлуьз фидайла (яни 1883- йисуз) адан 25 йис жезвай. А.Гуьлмегьа-
медован «Эминаз сифте аял, Къизхалум, хьана тахминан 1858-1860-йи-
сара» ва «Къизхалум садлагьай гъуьлуьз Ахнига фена тахминан 
1880-1882-йисара» – фикирарни гьакъикъатдив кьазвач. 

Чи фикирдалди, Эмин Туьквезбанал, вич 29 йиса аваз, 1867-йисуз 
эвленмиш хьана. (Сифте гъуьлуьз Туьквезбан 1860-1861 йисара фин 
мумкин я). Туьквезбаназ Эминалай кьве руш Къизхалум (1868-й.) ва 
Мислимат (1876-й.) жезва. 

Эмин рекьидайла Къизхалум Ахнигви Алибегак гъуьлуьк квай, 
Мислиматан 7-8 йис тир. Чна тIвар кьур агьалийрин гьисабдик квай 
Ахнигрин сиягьда 32-нумрадихъ икI кхьенва: Алибек Рамазанан хва, 
30 йис, адан хва Рамазан 2 йис, дишегьлияр 2 кас (белки, дидени паб, 
ва я рушни паб). АкI хьайила, Алибег 1856-йисуз хайиди жезва. Кьве 
йисавай аял фикирда кьуртIа, ам 29 йиса аваз 1883-йисуз эвленмиш 
хьана. Белки, а береда Къизхалуман 15 йис тир (Эмин месел алайвиляй, 
руш вядеда гунихъни вичин себеб ава).

КЪУЛЛУГЪ 
Етим Эминан яратмишунрал алахъзавай бязи пешекарри лугьузвай-

вал, Эмина саки 20 йисуз къазивал авуна. А.Агъаеван фикирдалди, 
Эмин къазивилин къуллугъдал 1862-1871 йисара хьана. Адан гъилик 
ирид хуьр квай: Ялцугъ, Кьеан, Бигер, Макьар, ХпитIар, ЦицIер, КIах-
цугъ.

Чи фикирдалди, Эмин къазивиле 1862-1873 йисара хьана, яни къад 
йисуз ваъ, цIусад йисуз. "Дустариз", "Алагуьзли" шииррай аквазвайвал, 
1870-1871 йисара ам къази яз ама. Амма 1874-йисуз ам къуллугъдал 
аламач. Эмин начагъ йисара (1873-йисалай) къазивилин везифаяр 
Гьажи-ТIагьир лугьудай касди тамамарна ("Вирт квахьайдаз…" шиир 
гьадакай я). Эмин рагьметдиз фейидалай гуьгъуьниз къази адан стха 
Меликакай жезва. Къазивилин къуллугъдал Эмин 1862-йисалай, Куьре 
ханлух урус пачагьлугьдин чиновникрин идарадик акатайдалай гуьгъ-
уьниз, хьун мумкин я.

НАЧАГЪ ХЬУН ВА КЬИНИКЬ 
Винидихъ тIвар кьур Дагъустан литературадин алманахда, Етим 

Эмин 1879-йисуз 63 йисан яшда аваз Ялцугърин хуьре рагьметдиз 
фена, кхьенва. М.Гьажиева 1878-йис къалурзава, и рекъемдал А.Агъ-
аева ва Р.Гьайдарова къулар чIугвазва. Гъ.Садыкъиди, кьейи касдин 
мал терик ийидайла туькIуьрнавай документрикай даях кьуна, кьейи 
йисан маса рекъем, 1884-йисан 20 октябр, малумарзава. И рекъемдал 
М.Ярагьмедов ва шаирдин ирссагьибар рази я. Эминан вах Эйлихана 
(ам Къугъвандал гъуьлуьк квай) ирс пайдайла вичин ихтиярар стха 
Меликав вугузвайдакай кхьенвай чарчи (21.XI.1885) кьейи вахт са 
йисан яргъаларзава. Гь.Гьашарован фикирдалди, «Эмин 1885-йисан 
20 октябрдиз рагьметдиз фена ва Ялджугъ хуьре кучуднава» (хуьруьн 
тIвар, гьелбетда, Ялцугъар я. – Ф.Н.).

Чи фикирдалди, кьейи йис тайинардайла ихьтин малум делилрикай 
ва документрикай хийир къачуз жеда: 1). Эмин кьейидалай гуьгъуьниз 
7-8 йиса авай адан руш Мислиматал къаюмвал стха Мелика къачуна. 
2). Мукьва-кьилийрин лугьунралди, Мелик вичин езнедивай, Эмина-
лай гуьгъуьниз пуд йисалай кьена (1884 + 3 = 1887). 3). Мелик кьей-

идалай гуьгъуьниз Мислиматан къаюмвал округдин къази Алкьвадар 
Мегьемед-эфендиди кьачуна (адан паб Туьквезбанан халад руш тир). 
Къаюмдин хиве гьар йисуз дул-харжидин гьахъ-гьисаб кхьин авай. 
Садлагьай ихьтин гьахъ-гьисаб 1301-йисуз кхьенва. Яни Мелик и ва 
вилик йисуз амач. Эгер 1886-йисуз Мелик сагъ ятIа, Эмин 1878-йисуз 
кьенвач (арада пуд йис жезвач). 

Гьавиляй мукьва-кьилийри ва М.-Гъ.Садыкъиди лугьузвайвал: «…
Етим Эмин 1884-йисан октябрдин 20-йикъа кечмиш хьана…» – дуьз яз 
акъатзава. (Кил.: Етим Эмин. Шиирар. Мах., 1980. 14-15 чч.). Аквадай 
гьалда, М.-Гъ.Садыкъидин фикирдал А.Гуьлмегьамедовни рази я: «…
рагьметлу М-Гъ.Садыкъиди Эминан хайи ва кьейи йисарикай лагьай 
фикирар дуьзвилиз мукьвабур я». Амма А.Гуьлмегьамедова М.-Гъ.
Садыкъидин гафарал къул чIугвазватIани, вичи маса рекъем, 1885-йис 
тестикьарзава. «Эмин 1878-йисалай гуьгъуьнай къенач», – Р. Гьайда-
рован и фикирдизни асас бине авач. 

Гьа икI, чна гъайи делилрин бинедал алаз, мад гъилера къейд хъий-
ин: Етим Эмин 1838-йисуз Ялцугърал хана ва 1884-йисан октябрдин 
20-йикъа гьа и хуьре рагьметдиз фена. Кучудни гьа хуьре авунва. 

Етим Эминан шииратдин йикъар тухун фадлай къейдна кIанзавай 
ва лап важиблу мярекатрикай сад я. Ихьтин йикъар зулуз, октябрдин 
вацра тухун хъсан кар жедай.

___________________________________________
* (2000 – йисан макъала. Кил. Нагиев Ф.Р. «Етим Эмин. Путь к истине». Магьачкъала, 

2002. 12-29 чч.)
* Саки 50-йисалай артух Р.И. Гьайдарован архивда аваз хьайи Лезги шаиррин эсерар авай 

гъилин хатIарин алманахда (адаз КIиридай жагъай алманах лугьузва) Етим Эминан ирид ваъ, 
яхцIурни цIукьуд (шииррин кьатIар галаз – 59) шиир ава.



96

идалай гуьгъуьниз Мислиматан къаюмвал округдин къази Алкьвадар 
Мегьемед-эфендиди кьачуна (адан паб Туьквезбанан халад руш тир). 
Къаюмдин хиве гьар йисуз дул-харжидин гьахъ-гьисаб кхьин авай. 
Садлагьай ихьтин гьахъ-гьисаб 1301-йисуз кхьенва. Яни Мелик и ва 
вилик йисуз амач. Эгер 1886-йисуз Мелик сагъ ятIа, Эмин 1878-йисуз 
кьенвач (арада пуд йис жезвач). 

Гьавиляй мукьва-кьилийри ва М.-Гъ.Садыкъиди лугьузвайвал: «…
Етим Эмин 1884-йисан октябрдин 20-йикъа кечмиш хьана…» – дуьз яз 
акъатзава. (Кил.: Етим Эмин. Шиирар. Мах., 1980. 14-15 чч.). Аквадай 
гьалда, М.-Гъ.Садыкъидин фикирдал А.Гуьлмегьамедовни рази я: «…
рагьметлу М-Гъ.Садыкъиди Эминан хайи ва кьейи йисарикай лагьай 
фикирар дуьзвилиз мукьвабур я». Амма А.Гуьлмегьамедова М.-Гъ.
Садыкъидин гафарал къул чIугвазватIани, вичи маса рекъем, 1885-йис 
тестикьарзава. «Эмин 1878-йисалай гуьгъуьнай къенач», – Р. Гьайда-
рован и фикирдизни асас бине авач. 

Гьа икI, чна гъайи делилрин бинедал алаз, мад гъилера къейд хъий-
ин: Етим Эмин 1838-йисуз Ялцугърал хана ва 1884-йисан октябрдин 
20-йикъа гьа и хуьре рагьметдиз фена. Кучудни гьа хуьре авунва. 

Етим Эминан шииратдин йикъар тухун фадлай къейдна кIанзавай 
ва лап важиблу мярекатрикай сад я. Ихьтин йикъар зулуз, октябрдин 
вацра тухун хъсан кар жедай.

___________________________________________
* (2000 – йисан макъала. Кил. Нагиев Ф.Р. «Етим Эмин. Путь к истине». Магьачкъала, 

2002. 12-29 чч.)
* Саки 50-йисалай артух Р.И. Гьайдарован архивда аваз хьайи Лезги шаиррин эсерар авай 

гъилин хатIарин алманахда (адаз КIиридай жагъай алманах лугьузва) Етим Эминан ирид ваъ, 
яхцIурни цIукьуд (шииррин кьатIар галаз – 59) шиир ава.




